





ជំពូក ៤៖ ចក្ខុវិស័យ
តំបន់អាស៊ីអាគ្នេយ៍


មេរៀនទី ១៖ អាស៊ាន





“នេះគឺជាការបកប្រែក្រៅផ្លូវការ។ សូមយោងទៅភាសាអង់គ្លេស ប្រសិនបើត្រូវការផ្ទៀងផ្ទាត់” ។




សេចក្តីផ្តើម

សមាគមប្រជា​ជាតិអា​ស៊ីអាគ្នេយ៍​ (​អាស៊ាន) ត្រូវ​បាន​បង្កើត​ឡើង​នៅថ្ងៃ​ទី៨ ខែសីហាឆ្នាំ១៩៦៧ ដោយមានការចុះហត្ថលេខាលើសេចក្តីប្រកាសទីក្រុងបាងកក។ សេចក្តីប្រកាសនេះត្រូវបានចុះហត្ថលេខាដោយលោក អាដាម ម៉ាលិក (Adam Malik)​ជា​ប្រធាន និង​ជារដ្ឋមន្រ្តីក្រសួងកិច្ចការនយោបាយ និង​ការបរទេសនៃប្រទេសឥណ្ឌូនេស៊ី លោក ទុន អាប់ឌុល រ៉ាហ្សាក់ (Tun Abdul Razak) ជាឧបនាយករដ្ឋមន្រ្តី រដ្ឋមន្រ្តីក្រសួងការពារជាតិ និងជារដ្ឋមន្រ្តីក្រសួងអភិវឌ្ឍន៍ជាតិនៃ​ប្រទេសម៉ាឡេស៊ី លោក ណាស៊ីសូ រ៉ាម៉ូស (Narciso Ramos) ជាលេខាធិការកិច្ច​ការបរទេសនៃប្រទេសហ្វីលីពីន លោក ស៊ីនណាថាំប៊ី រ៉ាចារ៉ាត់ណាំ (S. Rajaratnam) ជារដ្ឋមន្រ្តីការបរទេសនៃប្រទេសសឹង្ហបុរី និងលោក ថាណាត ខូម៉ាន់(Thanat Khoman) រដ្ឋមន្រ្តីក្រសួងការបរទេសនៃប្រទេសថៃ។ បច្ចុប្បន្នឥស្សរជនទាំង​នេះបាន​ទទួលកិត្តិយសរួមថាជាបិតាស្ថាបនិកទាំងប្រាំនៃអាស៊ាន។

សេចក្តីប្រកាសទីក្រុងបាងកកបានសន្យាថារដ្ឋា​ភិបាល​នៃប្រទេសឥណ្ឌូនេស៊ី ម៉ាឡេស៊ី ហ្វីលីពីនសិង្ហបុរី ថៃនឹងរួមគ្នាធ្វើការដើម្បី ៖
· កំណើនសេដ្ឋកិច្ច វឌ្ឍនភាពសង្គម និងការអភិវឌ្ឍវប្បធម៌។
· សន្តិភាព និងស្ថិរភាពក្នុងតំបន់។
· កិច្ចសហប្រតិបត្តិការលើ​វិស័យ​​សេដ្ឋកិច្ច សង្គមកិច្ច​ វប្បធម៌ បច្ចេកទេស វិទ្យាសាស្រ្តនិង រដ្ឋបាល។
· ជួ​យគ្នាទៅវិញទៅមកក្នុងការបណ្តុះបណ្តាល និងស្រាវជ្រាវ។
· កិច្ច​សហ​ប្រ​តិ​បតិ្ដ​ការក្នុងវិស័យកសិកម្ម ឧស្សាហកម្ម និង​ពាណិជ្ជកម្ម ការដឹកជញ្ជូននិងគមនាគមន៍ និងភាពប្រសើរឡើងនៃជីវភាពរបស់​ប្រ​ជា​ពល​រដ្ឋ។
· ជំរុញការសិក្សាស្រាវជ្រាវអំពីអាស៊ីអាគ្នេយ៍។
· កិច្ចសហប្រតិបត្តិការជាមួយអង្គការតំបន់និងអន្តរជាតិ។

បុព្វាធិការីអាស៊ាន (អ្នក​ធ្លាប់​កាន់​តំ​ណែង​ជា​ប្រធាន​អា​ស៊ាន)
ការបង្កើតសមា​គម​អាស៊ាន មិនមែនជាគោល​បំ​ណង​សំ​ខាន់​ជាង​គេ​នៅក្នុងកិច្ចសហប្រតិបត្តិការរបស់​បណ្ដា​រដ្ឋក្នុងតំបន់អាស៊ីអាគ្នេយ៍នោះ​ទេ​។ នៅឆ្នាំ១៩៦១ សមាគមអាស៊ីអាគ្នេយ៍ (ASA) ត្រូវបានបង្កើតឡើងនៅ​ទីក្រុងបាងកកដោយ ម៉ាឡេ (Malaya) ហ្វីលីពីន និងថៃ។ នោះ​គឺ​ជា​លទ្ធផលនៃដំណើរទស្សនកិច្ចរបស់នាយករដ្ឋមន្រ្ដីម៉ាឡេ លោក​ ទុនគុ អាប់ឌុល រ៉ាម៉ែន (Tunku Abdul Rahman) នៅខែមករាឆ្នាំ១៩៥៩ ទៅកាន់​ប្រទេសហ្វីលីពីន។ ប៉ុន្ដែ ​តាំង​ពី​ដើម
​ដំ​បូង​មក ភាពជោគជ័យរបស់សមាគមអាស៊ីអាគ្នេយ៍នៅ​មាន​កម្រិត ដោយ​សារ​តែ​​ផ្ដោត​ទៅ​លើតែវិស័យ​វប្បធម៌ សេដ្ឋកិច្ច ហើយឥណ្ឌូនេស៊ី ដែលជាប្រទេសធំជាងគេបំផុតនៅតំបន់អាស៊ីអាគ្នេយ៍។​ ភាពជោគ​ជ័យ​​របស់​សមាគមនេះក៏​មិន​សូវ​លេច​ធ្លោដែរ ដោយ​សារ​ទំនាក់ទំនងមិន​សូវ​ល្អ​រវាង​ម៉ាឡេស៊ី និងហ្វីលីពីន បណ្ដាល​មក​ពី​ការទាមទាររបស់ហ្វីលីពីនយកប័រណេអូ Borneo​ ខាងជើង (ក្នុងរដ្ឋ Sabah) ដែល​ក្រោយ​មកក៏​បាន​ក្លាយទៅ​ជា​ទឹក​ដី​របស់សហព័ន្ធម៉ាឡេស៊ី ( Irvine, ១៩៨២: p. ៩) ។ គោលបំណងសំ​ខាន់​ គឺផ្តោតលើកិច្ចសហប្រតិបត្តិការលើ​វិស័យ​សេដ្ឋកិច្ច សង្គមកិច្ច វប្បធម៌ វិទ្យាសាស្ត្រ និងរដ្ឋបាល រវាង​រដ្ឋជា​​សមា​ជិក គឺជាការចាប់ផ្តើមនៃកិច្ច​ខិតខំប្រឹងប្រែងឱ្យ​មាន​កិច្ចសហប្រតិបត្តិការថ្នាក់តំបន់។ សមាគមអាស៊ីអាគ្នេយ៍បាន​មាន​វត្ដ​មាន​ជា​ផ្លូវ​ការកាល​ពីឆ្នាំ១៩៦១ ដល់ឆ្នាំ១៩៦៧ ហើយ​ក៏​ត្រូវ​បានរំលាយចោលនៅ​ពេលដែលសមា​គម​អា​ស៊ានត្រូវ​បានបង្កើត។

ស្របពេលជា​មួយ​នឹង​ការ​បង្កើតសមាគមអាស៊ីអាគ្នេយ៍ ក៏​មាន​ការ​បង្កើត​អង្គការថ្នាក់​តំបន់មួយទៀត​ ដែល​មាន​ឈ្មោះ​ថា “ មហាសហព័ន្ធម៉ាឡេ (Greater Malay Confederation)” ឬ ម៉ាហ្វី​លីន​ដូ (Maphilindo) ដែលបានស្នើឡើងដោយប្រទេសហ្វីលីពីន។ តាមរយៈការរួមគ្នារវាងម៉ាឡេ ហ្វីលីពីន និងឥណ្ឌូនេស៊ី ការ​បង្កើត​សហព័ន្ធនេះ គឺបាន​​មកពី​​លទ្ធផលនៃកិច្ចចរចាត្រីភាគីនៅ​ទីក្រុងម៉ានីល នាខែកក្កដា និង​សីហា ឆ្នាំ១៩៦៣​ គឺក្នុង​គោល​បំ​ណង​ដើម្បីពិភាក្សាគ្នាអំពីចំ​ណុច​ខុសគ្នារបស់ពួកគេលើគម្រោង​បង្កើតប្រទេសម៉ាឡេស៊ី (Irvine, ១៩៨២: pp. ៩ ១0) ។ ទោះយ៉ាងណា ចំ​ណុចសំខា​ន់ក្នុង​ការ​ចូល​ជា​សមា​ជិក​នោះគឺម៉ាឡេមាន​បំ​ណងដោះស្រាយ ការទាមទារទឹកដីដែលមានជម្លោះ និងភាពខុស​គ្នានៃមនោគមវិជ្ជា ដែល​មានន័យថាម៉ាហ្វី​លីន​ដូ “Maphilindo” ក្នុង​នាម​ជាអង្គការមួយ​ ក៏​អាច​ទាក់ទាញបាន​ចំ​ណាប់​អា​រម្មណ៍​ខ្លះៗ ពី​បណ្ដា​ប្រ​ទេសក្រៅរដ្ឋម៉ាឡេ មាន​ដូចជាភូមា​ និងថៃ។ ចំ​ណុច​នេះបាន​ធ្វើ​ឱ្យភាពជោគជ័យរបស់​អង្គការ ដែល​តំណាងឱ្យអាស៊ីអាគ្នេយ៍នៅ​មានកម្រិត។ ដោយ​ហេតុ​នេះ​ហើយ​ទើបចំ​នួនសមាជិក វិសាលភាព និងប្រសិទ្ធភាពរបស់​ម៉ាហ្វី​លីន​ដូ “Maphilindo” ក្នុង​នាមជាអង្គការតំបន់មួយនោះ​ក៏​នៅ​មានកម្រិត ជា​ពិសេស​បន្ទាប់ពីប្រធានាធិបតីលោក ស៊ូ​កាណូ “Sukarno” របស់ឥណ្ឌូនេស៊ីចាប់​អនុវត្ដ​គោលនយោបាយប្រឈមមុខដាក់គ្នាជា​មួយ​និង​ម៉ាឡេស៊ីនៅឆ្នាំ១៩៦៣។​ ម៉ាហ្វី​លីន​ដូ “Maphilindo” ក៏​បាន​ស្ម័គ្រចិត្តរំ​សាយ​ចោល​នៅឆ្នាំ១៩៦៧ នៅ​ពេល​បង្កើតអាស៊ាន។

ទាំង​សមាគមអាស៊ីអាគ្នេយ៍ (ASA) និង​អង្គ​ការម៉ាហ្វី​លីន​ដូ “Maphilindo” សុទ្ធ​តែ​មាន​អា​យុ​កាល​ខ្លី អង្គការទាំងពីរនេះចង់​​បាន ​ការ​ចែករំលែកគុណ​តម្លៃ និងវប្បធម៌ ដោយ​ផ្អែក​លើ​មូលដ្ឋាននៃអត្តសញ្ញាណរួមនៅក្នុងតំបន់អាស៊ីអាគ្នេយ៍ និង​​ដើម្បីនាំមកនូវភាព​ចុះ​​សម្រុង​គ្នាបាន​ល្អ ​​នៅ​ក្នុងតំបន់។ គោលការណ៍គន្លឹះនៃម៉ាហ្វី​លីន​ដូ “Maphilindo” ក៏​បាន​ក្លាយ​ជាមូលដ្ឋានគ្រឹះនៃវិធីសាស្រ្តរបស់អាស៊ានឆ្ពោះទៅរកទំនាក់ទំនងល្អ រួម​ទាំងកិច្ចសហប្រតិបត្តិការក្នុងតំបន់ គឺមិន​​​​​ប្រើ​ប្រាស់​ការ​ការពាររួម​​ ដើម្បី​ពង្រីកអំ​ណាច​ខាង​​ផល​ប្រយោជន៍ និងការប្តេជ្ញាចិត្តចំ​ពោះ​គោលការណ៍ពិគ្រោះយោបល់គ្នា “​musyawarah”​ (ពិគ្រោះយោបល់) យក​មក​ធ្វើ​ជាមូលដ្ឋាន ឬការដោះស្រាយជម្លោះ(Goh, ២00៣: pp. ១១៣-១១៤) ។ គោលការណ៍ទាំងនេះនៅទីបំផុតបានបញ្ចូលគ្នាធ្វើ​ជាផ្លូវ ដែលអាស៊ានត្រូវដើរ ក្នុង​ការស្វែងរកកិច្ចព្រមព្រៀងនិងភាពសុខដុមរមនាក្នុងស្មារតីនៃការមិនប្រឈមមុខដាក់គ្នា និងការបង្កើត​ទំនាក់ទំនងការទូត ជាជាងបើកចំហបង្ក​ឱ្យ​មាន​ជម្លោះ។​ នេះគឺជា​ក្រមប្រតិបត្តិដ៏​សំខាន់សម្រាប់គ្រប់​សមាជិក នៅពេលដែលត្រូវ​ការ​គ្រប់គ្រងទំនាក់ទំនងផ្ទៃ​ក្នុងរបស់​អា​ស៊ាន។

ហេតុផលនៅពីក្រោយការបង្កើតអាស៊ាន
ព្រឹត្តិការណ៍បន្ដ​បន្ទាប់​គ្នា​ជា​ច្រើន​នៅក្នុងតំបន់អាស៊ីអាគ្នេយ៍ បានក្លាយទៅ​​ជា​ការ​ត្រួសត្រាយផ្លូវសម្រាប់ការបង្កើតអាស៊ាន។ ការផ្លាស់ប្តូរនៃការដឹកនាំនយោបាយនៅក្នុងប្រទេសឥណ្ឌូនេស៊ីកាលពីខែតុលាឆ្នាំ១៩៦៥ (ដែលបាន​នាំទៅដល់ការ​បញ្ចប់នៃការប្រឈមមុខដាក់គ្នា) និងការបោះឆ្នោតជ្រើស​តាំង​លោកប្រធានាធិបតី ហ្វែរ​ឌី​ណង់ ម៉ាកូស (Ferdinand Marcos) នៅប្រទេសហ្វីលីពីនក្នុងខែក្រោយមកនិងការបន្ទន់​ឥរិយាបថភ្លាមៗរបស់ហ្វីលីពីន ក្នុង​ការទាមទារយករដ្ឋសាបា “Sabah”​ បាននាំឱ្យ​មានភាពប្រសើរឡើងក្នុង​ទំនាក់ទំនងរវាងឥណ្ឌូនេស៊ី ហ្វីលីពីន និងម៉ាឡេស៊ី។ ការពិភាក្សាជាផ្លូវការដើម្បីបញ្ចប់ការ​ប្រឈមមុខដាក់គ្នា ដែលថៃជា​អ្នក​សម្រុះសម្រួល បានត្រួសត្រាយផ្លូវសម្រាប់ការបង្កើតអាស៊ានជាវេទិកាថ្នាក់តំបន់ដើម្បីលើកកំពស់ការយល់ដឹងពីគ្នាទៅវិញទៅមក និងកិច្ចសហប្រតិបត្តិការសម្រាប់សន្តិភាព និងសន្តិសុខក្នុងតំបន់ នោះហើយគឺជាការចាំបាច់ដើម្បីការអភិវឌ្ឍរបស់​រដ្ឋជាសមាជិកនៅ​ក្នុងតំបន់។

ចំ​ណុចដ៏​សំខាន់មួយទៀត នៅពីក្រោយការបង្កើតរបស់អាស៊ាននោះ គឺការយល់​ឃើញ​របស់​សមាជិកស្ថាបនិក ក្នុងការបង្កើតវេទិកាមួយ ដែលមិន​ត្រឹម​តែអនុញ្ញាតឱ្យពួកគេអាចដោះស្រាយជម្លោះលើ​បញ្ហា​ទឹក​ដី​ប៉ុណ្ណោះ​ទេ ប៉ុន្ដែ​ថែម​ទាំង​អាចធ្វើការរួមគ្នា ដើម្បីការរីកចម្រើន​ និងការអភិវឌ្ឍ។ បទពិសោធន៍អាស៊ី​អាគ្នេយ៍នៅក្នុង​សម័យ​អាណានិគមបាន​បង្ហាញ​អំពីការបង្កើត​ជា​ “​វាំង​នន​នៃ​ភាព​ល្ងិត​ល្ងង់ ព្រម​ទាំង​បាន​បំ​បែករដ្ឋ​ជា​សមាជិកក្នុង​តំ​បន់​អាស៊ី
អាគ្នេយ៍” (Severino, ២00៨: p ៤) និងបានរារាំងការផ្លាស់ប្ដូរមុនអាណានិគម។ លើសពីនេះទៀតក្រោយសម័យអាណានិគម នៅអាស៊ីអាគ្នេយ៍មានលេចឡើងនូវ​របាំង​រវាងជាតិនីមួយៗ ហើយក៏​បានបែងចែកជាក្រុមជនជាតិភាគតិច ក្រុម​សាសនា ដែល​កាល​ពី​មុនពុំទាន់​មាន​របាំងទាំង​នោះនៅ​ឡើយ​​ទេ នេះ​ក៏ជា​ហេតុ​នាំ​ឱ្យ​មានជម្លោះបញ្ហាទឹក​ដីក្នុងចំណោមរដ្ឋឯករាជ្យថ្មីៗទាំង​នេះ។ ប៉ុន្ដែ​បណ្តាប្រទេសនៅក្នុងតំបន់អាស៊ីអាគ្នេយ៍ចាំបាច់ត្រូវ​តែប្រឹង​ប្រែង​ស្វះ​ស្វែងរក​មធ្យោ​បាយ​ចរចារ​ដោះ​ស្រាយ និង​គ្រប់គ្រងបញ្ហា​វិ​វាទទាំង​នេះ​ដោយសន្តិវិធី។

ដំណោះស្រាយដោយសន្តិវិធីនៃជម្លោះត្រូវបានគេចាត់ទុកថាមានសារៈសំខាន់ខ្លាំងណាស់នៅក្នុងឆ្នាំ​១៩៦០ ស្របពេលដែល​ប្រទេសម៉ាឡេស៊ី សិង្ហបុរី ឥណ្ឌូនេស៊ី និងហ្វីលីពីនបានទទួលឯករាជ្យ ហើយការតស៊ូរបស់​អ្នក​ជាតិនិយមប្រឆាំង​នឹងអាណានិគមនៅ​តែ​​បន្ដ​នៅប្រទេសវៀតណាម​ ប្រទេសកម្ពុជា និងឡាវ។ ការតស៊ូរបស់​អ្នក​ជាតិនិយមទាំងនោះក៏​កាន់​តែ​រីក​រាល​ដាល​ធំ​ឡើង​ជា​លំ​ដាប់ ដោយសារ​មាន​ការ​រង​សម្ពាធយ៉ាងខ្លាំងពីសង្គ្រាមត្រ​ជាក់។ ​ការចូលរួមរបស់សហភាពសូវៀត និងសហរដ្ឋអាមេរិក (និងមានការ​ចូល​រួម​ខ្លះៗពី​ប្រទេសចិន) នៅក្នុងជម្លោះវៀតណាម ព្រម​ទាំង​បាន​គំរាមកំហែងដល់​តំបន់អាស៊ីអា​គ្នេយ៍​ទាំង​មូល ដែល​បាន​ធ្វើ​ឱ្យ​តំ​បន់នេះ​បាន​ធ្លាក់​ចូលទៅ​ក្នុងនយោបាយ និងការប្រ​កួតប្រជែងរបស់​មហា​អំណាចក្នុង​សង្គ្រាមត្រជាក់ពិ​ភព​លោក។

ហេតុនេះហើយបានជាមូល​ដ្ឋាន​គ្រឹះនៃការ​បង្កើត​អាស៊ាននេះ គឺ​ផ្អែកទៅ​លើ​កាលៈទេសៈនិងនយោបាយក្នុងតំបន់អាស៊ីអាគ្នេយ៍នៅក្នុងទសវត្សរ៏ ឆ្នាំ១៩៥០ និង១៩៦០។ ដោយគិត​គូរ​ពី​ផលប្រយោជន៍រួមជាជាងជនជាតិដើមភាគតិច សាសនា និងភាពខុសគ្នានៃវប្បធម៌ ព្រម​ទាំង​ប្រ​កាន់​គោលនយោបាយមិនជ្រៀតជ្រែកគ្នា​ផង​ដែរ អាស៊ានមាន​គោល​ដៅ​ផ្តល់នូវវេទិកាមួយសម្រាប់រដ្ឋជាសមាជិកទាំង​អស់ ដើម្បីបំពេញចន្លោះ​​ប្រហោងក្នុង​ការគ្រប់គ្រងវិវាទ និងទប់ស្កាត់ជម្លោះទាំង​នោះកុំ​ឱ្យ​រីក​រាល​ដាល​ឡើង​បាន​។ ដោយការចង​គ្នា​ជា​ក្រុម និង​ការចូលរួមជាមួយប្រទេសមហាអំណាចបង្កើតជាប្លុកមួយ​ក្នុង​តំបន់អាស៊ានក៏​អាចទប់ស្កាត់ ឱ្យអាស៊ីអាគ្នេយ៍ធ្លាក់​ចូលរួមក្នុងជម្លោះនៃសង្គ្រាមត្រជាក់ (Shee, ១៩៧៧: p. ៧៥៤) ។

គំ​និត​ពិចារណាទាំងនេះត្រូវបានដាក់ជាផ្លូវការនៅក្នុងសន្ធិសញ្ញាមិត្តភាព និងកិច្ចសហប្រតិបត្តិការនៅអាស៊ីអាគ្នេយ៍ ដែល​ត្រូវ​បានចុះហត្ថលេខានៅឯកិច្ចប្រជុំកំពូលអាស៊ានលើកដំបូងនៅកោះបាលី នា​ខែកុម្ភៈឆ្នាំ១៩៧៦។ សន្ធិសញ្ញានេះបាន​បង្កើតឱ្យមានការគោរពចំពោះ «ឯករាជ្យភាព អធិបតេយ្យភាព សមភាព បូរណភាពទឹកដី និងអត្តសញ្ញាណជាតិរបស់ប្រជាជាតិទាំងអស់ សេរីភាពក្នុងការមិន​ទទួល​ការ​ចូលជ្រៀតជ្រែក ឬការ​ត្រួត​ត្រា​ពីខាងក្រៅ ឬការបង្ខិតបង្ខំណា​មួយ មិនជ្រៀតជ្រែកក្នុងកិច្ចការផ្ទៃក្នុងរបស់គ្នាទៅវិញទៅមក ការដោះ​ស្រាយ​ជម្លោះដោយសន្តិវិធី លះបង់នូវការគំរាមកំហែង ឬការប្រើកំលាំង ព្រម​ទាំង​ធា​នា​ដល់​កិច្ចសហប្រតិបត្តិការដែលមានប្រសិទ្ធភាព” (Severino, ២00៨: p ៧)។ នៅទីបំផុតគោលការណ៍មិន​ជ្រៀត​ជ្រែក​គ្នា​នេះ ធ្លាប់​បាន​​ទទួល​រង​នូវ​ការ​តិទៀនពី​សំ​ណាក់បញ្ញាវន្ដមួយ​ចំ​នួន អំ​ពី​ការរាំងស្ទះ ប្រសិទ្ធភាពរបស់អា​ស៊ាន និងសមត្ថភាពក្នុងការធ្វើសកម្មភាពពិគ្រោះជា​មួយ​គ្នា​ នៅ​ពេល​ដែលមានផលប្រយោជន៍ជាតិនៅ​លាយ​ឡំ​ជា​មួយ។

ផ្ទុយ​ពី​​សមាគមអាស៊ីអាគ្នេយ៍ (ASA) និង​អង្គ​ការម៉ាហ្វី​លីន​ដូ “Maphilindo” អាស៊ានមិនបានកម្រិត​ពី​សមាជិកភាព​ ឬវិសាលភាពរបស់​ខ្លួន​ទេ​។ សេចក្តីប្រកាសទីក្រុងបាងកកបាន​ចែង​ថា​អាស៊ាន “បើកចំហរសម្រាប់ការចូលរួមគ្រប់រដ្ឋនៅក្នុងតំបន់អាស៊ីអាគ្នេយ៍ ដែល​បាន​ចុះ​ហត្ថ​លេខា​ទទួល​ស្គាល់​ពី​គោលដៅ គោលការណ៍ និងគោល​បំ​ណង​របស់អា​ស៊ាន” (ASEAN, ១៩៦៧)។ ​សេចក្តីប្រកាសនេះបានបើកចំហទ្វារបស់​អា​ស៊ានដល់​បណ្តាប្រទេស ដែល​មាន​
ទី​តាំង​ភូមិសាស្រ្តស្ថិត​នៅ​ក្នុង​តំ​បន់​អាស៊ីអាគ្នេយ៍ ដោយ​​គ្រាន់​តែ​តម្រូវជាសមាជិកទាំង​នោះឱ្យ​ព្រមព្រៀងទទួល​យក​គោលការណ៍ និងគោលបំណងរបស់អាស៊ាន។ នេះជាលក្ខណៈវិនិច្ឆ័យ​ ដែល​មាន​ភាព​ធូរ​ស្រាលសម្រាប់សមាជិកភាព ដូច្នេះហើយ​ទើប​នៅ​ពេល​បន្ទាប់ពីការបញ្ចប់នៃសង្រ្គាមត្រជាក់ អាស៊ានអាច​ទទួលយកមក​ធ្វើ​ជាដៃគូ នូវ​បណ្ដា​ប្រទេសអាស៊ីអាគ្នេយ៍ដីគោកដូចជាប្រទេសវៀតណាម (១៩៩៥) ឡាវ និងភូ​មា (១៩៩៧) ហើយកម្ពុជា (១៩៩៩) ឱ្យ​ចូល​ជា​សមា​ជិក​របស់​ខ្លួន​។ ចាប់​ពី​ឆ្នាំ១៩៩៩ អាស៊ានបានក៏​បាន​ក្លាយ​ជាអង្គការមួយ ដែល​ប្រ​មូល​ឱបក្រសោបយកតំបន់អាស៊ីអាគ្នេយ៍ទាំង​មូល ហើយ​ក៏​បានជួយ​​បញ្ចប់​នូវ​ការ​បែង​ចែករវាងសមាជិក​អាស៊ាន និងសមាជិកនៅ​ក្រៅ​អាស៊ាន រួម​ទាំង​ការ​បែង​ចែក​រវាង​រដ្ឋ​ជា​សមាជិក​ដី​កោះ និង​សមាជិកដី​គោក​នៅក្នុងតំបន់ទៀត​ផង​។ ភាពទន់​ភ្លន់​នៃលក្ខណៈវិនិច្ឆ័យក្នុង​ការចូលជា​សមាជិកនេះ​មានន័យថា រដ្ឋថ្មីនៃប្រទេសទីម័រខាង​កើត (ដែល​បានឯករាជ្យនៅ​ឆ្នាំ២០០២) ក៏​នឹង​អាចក្លាយទៅ​ជាសមាជិករបស់អាស៊ានក្នុងពេលអនាគតដែរ​។

ការអភិវឌ្ឍអាស៊ាន
កង្វល់​ដ៏​ធំ​មួយរបស់អាស៊ានដែលជាប្លុកមួយនៅ​ក្នុង​តំបន់នោះ​ គឺបញ្ហាសន្តិសុខនៅក្នុងតំបន់អាស៊ីអាគ្នេយ៍ទាំង​មូល​នេះតែ​ម្ដង​។ ពីឆ្នាំ១៩៧០ដល់ឆ្នាំ១៩៩០ នៅក្នុងបរិបទសង្គ្រាមត្រជាក់ អ្វី​ដែលជាក្តីបារម្ភចម្បងមួយរបស់អាស៊ាន​នោះ​គឺ​ត្រូវគ្រប់គ្រងតំណែងរបស់​ខ្លួន​ ប្រ​ឈម​នឹង​មហាអំណាចសហរដ្ឋអាមេរិក និងសហភាពសូវៀត ហើយមហិច្ឆតានៃសាធារណរដ្ឋប្រជា
មានិតចិន។ ញាំញីដោយការភ័យខ្លាចនៃការរីកសាយភាយ​អាវុធនុយក្លេអ៊ែរ ហើយ​នៅ​ឆ្នាំ​១៩៧១ អាស៊ានក៏​បាន​ប្រកាសថា តំ​បន់​អាស៊ីអាគ្នេយ៍នេះ​ត្រូវ​តែស្ថិត​នៅ​ជាតំបន់ដែល​មាន​សន្តិភាព សេរីភាព និងអព្យាក្រឹត្យ (ZOPFAN) ។ សេចក្តីប្រកាសនេះត្រូវបានអមដោយការចុះហត្ថលេខាលើសន្ធិសញ្ញាគ្មានអាវុធនុយក្លេអ៊ែរនៅតំបន់អាស៊ីអាគ្នេយ៍ (SEANWFZ) នៅឆ្នាំ១៩៩៥ (ចូល​ជា​ធរ​មាន​នៅខែមីនាឆ្នាំ១៩៩៧)​ ដែលសមាជិកអាស៊ានទាំង​អស់​បាន​ប្តេជ្ញាចិត្តមិន​ឱ្យ​មាន​អាវុធនុយក្លេអ៊ែរនៅ​ក្នុង​តំ​បន់​អាស៊ីអាគ្នេយ៍ជា​ដាច់​ខាត​។

សមាជិកទាំង​អស់​របស់​អា​ស៊ានបាន​បំ​ពេញ​ការ​ងារ​យ៉ាងសកម្ម ក្នុង​ការចរចាជាប្លុកក្នុងរឿងដែលទាក់ទងនឹងតំបន់អាស៊ីអាគ្នេយ៍ នៅលើ​ឆាកការទូត ឬនៅក្នុងបញ្ហាទាក់ទិនទៅ​​នឹង​ពាណិជ្ជកម្ម និងសេដ្ឋកិច្ច។ នៅឆ្នាំ១៩៧០ និងឆ្នាំ១៩៨០ អាស៊ានបានដឹកនាំការស្វែងរកដំណោះស្រាយនយោបាយពីបញ្ហាកម្ពុជា ដោយ​បានយកចិត្តទុកដាក់ដល់​ជម្លោះនៅ​ក្នុង
​​ប្រ​ទេស​កម្ពុជា ដែល​អាច​ជះ​ឥទ្ធិពលទៅលើ​ប្រទេសថៃ។ អាស៊ានមិនត្រឹមតែបានធ្វើយុទ្ធនាការដើម្បីរក្សាកៅអីរបស់កម្ពុជាសម្រាប់ រដ្ឋាភិបាលចម្រុះកម្ពុជាប្រជាធិបតេយ្យនៅអង្គការសហប្រជាជាតិប៉ុណ្ណោះទេ ប៉ុន្ដែរដ្ឋជាសមាជិកអា​ស៊ាន​ទាំង​អស់​បានធ្វើការងាររួម​គ្នា​ ដើម្បីប្រមូល​ភាគី​ទំ​នាស់ក្នុង​ប្រ​ទេស​កម្ពុជាទាំង​អស់​ និងសមាជិកអចិន្ត្រៃយ៍ទាំងប្រាំនៃក្រុមប្រឹក្សាសន្តិសុខអង្គការសហប្រជាជាតិ ឱ្យ​មក​ចូល​រួមតុចរចាដើម្បីដោះស្រាយបញ្ហានេះ (Kurus, ១៩៩៣: ៨២១-៨២៣) ។
 ចំ​ណុចរួម​​ដ៏​សំខាន់​លើសន្តិសុខ និងសាមគ្គីភាពក្នុងតំបន់នេះ​បានអនុញ្ញាតឱ្យ​អាស៊ានអាចទទួល​បាន​នូវ​ការសន្យាមួយជាមួយប្រទេសចិននា​ឆ្នាំ២០០២ បើទោះជាមានពាក្យបណ្តឹងតវ៉ារបស់​​សមាជិកមួយ​ចំ​នួនជាមួយនឹង​ សេចក្តីប្រកាសស្តីពីការប្រព្រឹត្តរបស់ភាគីនានានៅក្នុងសមុទ្រចិនខាងត្បូង (DOC)។ សេចក្តីប្រកាសនេះត្រូវ​បានចុះហត្ថលេខានៅឯកិច្ចប្រជុំកំពូលអាស៊ាន-ចិននៅរាជធានីភ្នំពេញ បើ​ទោះបីជាមិនទាន់មាន​ការ​បង្ខិត​បង្ខំ​ណា​មួយ​ក៏​ដោយ ក៏​នេះ​ជាវិធានការកសាងទំនុកចិត្តមួយយ៉ាងសំខាន់។ ប្រទសហត្ថលេខីបានបង្ហាញ​ឱ្យ​ឃើញ​ពី​ការ​សន្យាក្នុង​ការប្តេជ្ញាចិត្តរបស់ពួកគេ ដើម្បី​​ដោះ​ស្រាយជម្លោះដោយសន្តិភាព និង​នៅ​ធានាសេរីភាពក្នុង​ការ​ធ្វើ​នាវាចរណ៍ និងផ្លូវហោះហើរ ព្រម​ទាំង​ការ​រក្សា​នូវ​ភាពអត់ធ្មត់ក្នុងជម្លោះដែនសមុទ្រនោះ (Bateman, ២0១១: p ២៥) ។

អាស៊ានមិន​ធ្លាប់​មានភាពតានតឹង និង​ជម្លោះ​នោះទេ។  តំបន់អាស៊ាន ធ្លាប់​មាន​ការប្រកួតប្រជែងទាមទារទឹកដី ដែល​មាន​ឫសគល់ក្នុងប្រវត្តិសាស្រ្ត និងកេរ្តិ៍តំណែលស្អប់គ្នាពី​សម័យអាណានិគមនៅតែបន្តកើតមាននៅក្នុង​រង្វង់​នៃ​អង្គការនេះនៅ​ឡើយ​។ ហ្វីលីពីនមិនព្រម​បោះ​បង់​ចោល​នូវ​ការ​ទាម​ទារដ៏​យូរអង្វែង ដើម្បី​យករដ្ឋសាបា​ “Sabah” ពីប្រទេសម៉ាឡេស៊ី ទោះបីជាប្រទេស​ទាំងពីរ ទាំង​ហ្វីលីពីន និងម៉ាឡេស៊ីសុទ្ធ​តែ​ជាសមាជិកស្ថាបនិករបស់អាស៊ានក៏​ដោយ​។ ថ្មីៗ​នេះ​កាលពីខែឧសភាឆ្នាំ២០១៦ លោកប្រធានាធិបតីជាប់ឆ្នោត ឌូ​តឺត “Duterte” ក៏​ធ្លាប់​បាន​សន្យា​ប​ន្តដំ​ណើរ​ការ​ពាក្យ     បណ្តឹងរបស់ហ្វីលីពីនលើ​បញ្ហា​រដ្ឋសាបា “Sabah” (Straits Times, ថ្ងៃទី២៧ ខែឧសភា ឆ្នាំ២០១៦)។ នៅឆ្នាំ២០០៨​ ប្រទេសសឹង្ហបុរី និងប្រទេសម៉ាឡេស៊ីក៏​មិន​អាច​ដោះស្រាយបញ្ហា​លើ​ពាក្យបណ្តឹងទាម​ទារ​កូនកោះភេដ្រាប្រង់​កា “Pedra Branca” ក្នុងជ្រោយសមុទ្រសិង្ហបុរី នៅចន្លោះ Middle Rocks និង South Ledge ដែល​ត្រូវ​បាន​ប្រ​គល់​ឱ្យ​ទៅអាជ្ញាកណ្តាលដោយ​តុលាការអន្តរជាតិ (ICJ)។ នៅដើមឆ្នាំ២០១១ ប្រទេសថៃ​ និងប្រទេសកម្ពុជាក៏​ធ្លាប់​បាន​ប៉ះទង្គិចគ្នាផ្នែកយោធានៅតាមបណ្តោយព្រំដែន មក​ពី​បញ្ហា​ចម្រូង​ចម្រាស់​គ្នាលើ​​តំ​បន់​ជុំ​វិញ​ប្រាសាទ ដែលប្រជាជនកម្ពុជាហៅថា​ព្រះវិហារ ចំ​ណែក​ឯ​ប្រ​ជា​ជនថៃហៅ​ថា​ព្រះ​វិហាន (Singhaputargun, ២0១៦)។ ជម្លោះនេះមិនត្រឹមតែបានអំ​ពាវ​នាវឱ្យ​មាន​អន្ដរាគមន៍ពី​សំ​ណាក់​កម្លាំងថែរក្សាសន្តិភាពរបស់អា​ស៊ាន​ប៉ុណ្ណោះទេ ប៉ុន្ដែបញ្ហា​នេះក៏​បាន​ទាម​ទារ​ឱ្យ​មាន​កិច្ចសហប្រតិបត្តិការក្នុងតំបន់ និងសមត្ថភាពរបស់សមាជិក
អាស៊ានទាំង​អស់ ដើម្បីយកឈ្នះលើ​ការ​គិត​តែ​ផលប្រយោជន៍ជាតិ និងគ្រប់គ្រងជម្លោះដោយសន្តិវិធី (Busbarat, ២0១១)។

ការទាមទារទឹកដី មិនមែនជាប្រភពតែមួយគត់នៃភាពតានតឹង រវាងបណ្ដា​រដ្ឋក្នុងអាស៊ាននោះ​ទេ​។ ចាប់តាំងពីឆ្នាំ១៩៩៧ ការ​បំ​ពុល​បរិស្ថាន​ឆ្លងដែន ដែលបង្កឡើងដោយការដុតព្រៃនៅ​ផ្នែកខ្លះក្នុង​ប្រទេសឥណ្ឌូនេស៊ីបាន​ធ្វើ​ឱ្យ​ប៉ះ​ពាល់​ដល់​ប្រ​ទេស​ជិតខាងមួយ​ចំ​នួនដូច​ជាប្រ​ទេសម៉ាឡេស៊ី ប្រទេស​សិង្ហបុរីនិងប្រទេសប៊្រុ​យណេ ដែល​បាន​បង្ក​ជា​អ័ព្ទអស់​រយៈពេលជាច្រើនសប្តាហ៍ និង​បាន​អូស​បន្លាយ​ពេល​រហូត​ដល់រាប់​ខែទៀតផង។ បញ្ហានេះ ធ្វើឱ្យ​ប៉ះពាល់ដល់មនុស្សរាប់លាននាក់នៅក្នុង​តំបន់​ ( Jones, 2006)។ ការចរចា​​ និងកិច្ចខិតខំប្រឹងប្រែង ដើម្បីដោះស្រាយបញ្ហា​លើ​ការបំពុល ដែលត្រូវ​បានបញ្ចប់នៅ​ក្នុងកិច្ចព្រមព្រៀងអាស៊ាន លើការបំពុលអ័ព្ទឆ្លងព្រំដែន (AATHP) នៅឆ្នាំ២០០២ គឺ​ទើប​តែ​រហូត​មក​ដល់​ខែមករាឆ្នាំ២០១៥ ដែលកិច្ចព្រមព្រៀងមួយត្រូវបានផ្ដល់សច្ចាប័នដោយសមាជិកអាស៊ានទាំងអស់ (The Borneo Post, ថ្ងៃទី១២ ខែសីហាឆ្នាំ២០១៦)។ ​ការបង្ក​ឱ្យ​មាន​អ័ព្ទជាប្រចាំឆ្នាំ​នៅ​តែ​បន្ដ​ ហើយ​នេះ​ក៏​ជា​បច្ច័យដែលបានបង្កឱ្យ​​មានភាពតានតឹងម្តងម្កាលរវាងប្រ​ទេសឥណ្ឌូនេស៊ី ​និងប្រទេសជិតខាងរបស់ខ្លួន ហើយ​មេដឹកនាំនយោបាយ ក៏​ទទួល​រង​នូវ​​ការ​វាយ​ប្រ​ហារ​ថា​គ្មាន​សមត្ថភាព និងមិនមានបំណងដោះស្រាយជាមួយក្រុមហ៊ុនដែលល្មើស ឬក៏ត្រូវសុខ​ចិត្ដយល់​ព្រម​ទទួលយកជំនួយ ដើម្បី​បញ្ឈប់​សកម្ម​ភាព​ដុត​ព្រៃ​​នោះ​។

អនាគតរបស់អាស៊ាន
ភាពតានតឹងនៅក្នុងតំបន់ ភាពតានតឹងទ្វេភាគី និងជម្លោះក្នុងតំបន់អាស៊ាន មិនបានបញ្ឈប់សមាជិកណា​មួយ​ មិន​ឱ្យធ្វើដំ​ណើរឆ្ពោះទៅរកសមាហរណកម្មនោះ​ទេ​។ នៅឆ្នាំ១៩៩៧ គឺជាខួបលើកទី៣០នៃ​ការ​បង្កើត​អាស៊ាន មេដឹកនាំអាស៊ានបានបញ្ជាក់ជាថ្មីពីការ
ប្តេជ្ញាចិត្តរបស់ពួកគេទៅលើកិច្ចសហប្រតិបត្តិការក្នុងតំបន់ និងការកសាងសហគមន៍មួយ​ឱ្យ​មានសន្តិភាព និងស្ថិរភាពនៅក្នុងតំបន់អាស៊ីអាគ្នេយ៍នៅឆ្នាំ២០២០។​ ជំហានដំបូងនៅក្នុងទិសដៅនេះ គឺ​ការ​សម្រេច​ចិត្ដ​បង្កើត​សហគមន៍អាស៊ានមួយ ដែល​ត្រូវបានអនុម័តនៅឯកិច្ចប្រជុំកំពូលអាស៊ានលើកទី៩ នៅឆ្នាំ២០០៣ នៅ​ពេល​ដែល​មានការប្តេជ្ញាចិត្តធ្វើសមាហរណកម្ម និងកិច្ចសហប្រតិបត្តិការក្នុងតំបន់នេះ ដែល​ត្រូវ​បាន​ពង្រឹងបន្ថែមនៅឆ្នាំ២០០៧​ នៅពេលដែលអាស៊ានបានចេញសេចក្តីថ្លែងការណ៍រួម នៅ​សេប៊ូស្តីពីការបង្កើនល្បឿនក្នុង​ការបង្កើតសហគមន៍អាស៊ាននៅឆ្នាំ២០១៥ នៅឯកិច្ចប្រជុំកំពូលអាស៊ានលើកទី១២​ នៅខែមករា និងបាន​អនុម័តធម្មនុញ្ញអាស៊ាន នៅឯកិច្ចប្រជុំកំពូលអាស៊ានលើកទី១៣។ ធម្មនុញ្ញអាស៊ាន ដែល​បានចូល​ជា​ធរ​មាន​ចាប់តាំងពីថៃ្ង​ទី​១៥ ខែធ្នូ ឆ្នាំ២០០៨ ត្រូវបានគេចាត់ទុកថាជាការឆ្លុះ​បញ្ចាំង​ពី​ចក្ខុវិស័យរបស់ប្រ​ជា​ពល​រដ្ឋ​អាស៊ាន ដែលមានទិសដៅ​រួបរួមគ្នាដោយសន្តិភាព វិបុលភាព និងវឌ្ឍនភាពសង្គម។ ចំណុចទាំងនេះបាន​ផ្តល់ឱ្យ​អាស៊ាននូវ​ក្របខ័ណ្ឌច្បាប់និងស្ថាប័នថ្មី ព្រម​ទាំងយន្តការក្នុង​ការសម្រេចចិត្តឱ្យ​បាន​កាន់​តែ​ប្រសើរឡើង (Koh, Manalo and Woon, ២00៩)។ ក្រោម​បាវចនា​​ “ទស្សនៈ​តែ​មួយ អត្តសញ្ញាណតែមួយ សហគមន៍តែ​មួយ” ដែល​បាន​ចូល​ជា​ធរ​មាន​ចាប់​តាំង​ពី​ឆ្នាំ​២០១៥ ផ្អែកលើសសរស្តម្ភទាំងបីគឺ​សហគមន៍នយោបាយសន្តិសុខ សហគមន៍សេដ្ឋកិច្ច និងសហគមន៍សង្គមវប្បធម៌។ សរសរស្ដម្ភទាំងនេះស្ថិត​នៅក្នុងក្តីសង្ឃឹម និងសេចក្តីប្រាថ្នារបស់អាស៊ាន នៅក្នុងវិស័យសំខាន់ៗទាំង​បីនៃការងារនៅក្នុងការរីកចម្រើនឆ្ពោះទៅរកការធ្វើសមាហរណកម្មក្នុងតំបន់។ ចំណុចនេះ​បាន​គូសបញ្ជាក់​នៅក្នុង​ពេលជា​មួយ​គ្នា​ពី​ភាព​ចាំបាច់នៃការបង្កើតចក្ខុវិស័យរួម អត្តសញ្ញាណនិងស្មារតី​របស់សហគមន៍នៅក្នុងតំបន់មួយ ដែល​​មាន​លក្ខណៈ​ខុសៗ​គ្នា​ច្រើន​​ជាងលក្ខណៈ​រួម​​។
ការវិវត្តថ្មីៗកាន់តែមាន​ការ​កើន​ឡើងខ្លាំង ដោយ​សារមាន​សាមគ្គីភាពក្នុង​អាស៊ាន និងផ្លូវរបស់​អាស៊ានដើរ​​ជាយន្តការនៃការគ្រប់គ្រងជម្លោះ ក្រោមការត្រួតពិនិត្យយ៉ាង​ល្អិត​ល្អន់។ ការទាមទារពី​ប្រទេស​ហ្វីលីពីន វៀតណាម ប៊្រុយណេ និងម៉ាឡេស៊ីពាក់ព័ន្ធនឹងសមុទ្រចិនខាងត្បូង បាន​ក្លាយ​ជា​ប្រ​ភព​នៃ​បញ្ហា​ច្រ​បូក​ច្រ​បល់​នៅ​ក្នុងតំបន់អាស៊ាន។ ការ​ប្រេះ​​ស្រាំជាលើក​ដំបូងបានលេច​ចេញ​ជា​រូប​រាង​ឡើង​នៅឆ្នាំ២០១២ នៅពេលដែលអាស៊ានទទួល​​បរា​ជ័យជាលើកដំបូង នៅក្នុងប្រវត្តិសាស្រ្តរបស់​ខ្លួន ក្នុងការចេញ​សេច​ក្ដី​ថ្លែង​ការ​រួម ដោយសារតែមានការជំទាស់ពីប្រទេសកម្ពុជា ក្នុង​ការ​ដាក់​រឿង​ជម្លោះដែនដីនៅ​សមុទ្រចិនខាងត្បូង (Al Jazeera, ១៤ កក្កដា ២0១២)។ ថ្មីៗ​នេះ ការបដិសេធរបស់ប្រទេសចិន ដោយ​មិន​ព្រម​ទទួលយកសេចក្តីសម្រេចរបស់តុលាការអចិន្ត្រៃយ៍នៃអាជ្ញា កណ្តាល ដែល​បានសន្និដ្ឋានថាការទាមទារសិទិ្ធជាប្រវត្តិសាស្រ្តទៅក្នុងសមុទ្រចិនខាងត្បូងរបស់ប្រទេសចិនមិនមានមូលដ្ឋានច្បាប់នោះ​ទេ (ទូរទស្សន៍ CNN, ថ្ងៃទី​១២ ខែកក្កដា ឆ្នាំ២០១៦) ភាពតានតឹងរឹត​តែត្រូវ​បានបង្កើនបន្ថែមទៀត​។  បញ្ហានេះធ្វើឱ្យ​អា​ស៊ាន​ទទួល​បរាជ័យ​មួយ​ផ្សេងទៀតក្នុង​ការ​យល់​ព្រម​ដាក់​បញ្ចូលបញ្ហា និង​ការ​ប្រើ​ពាក្យ​ពេជន៍នៅក្នុងសេច​ក្ដី​ថ្លែង​ការ​រួម​ នៅឯកិច្ចប្រជុំរដ្ឋមន្រ្តីការបរទេសអាស៊ានលើកទី៤៩ នៅប្រទេសឡាវ (Reuters  ថ្ងៃទី២៦ ខែកក្កដា ឆ្នាំ២០១៦) ។

	មេរៀន
	ការ​រៀប​ចំ​តែង​ការ​បង្រៀន
	ឯកសារ
	សនិទាន​ភាព

	​ផ្ដើមមេរៀន
[៥ នាទី]
	១.​	សម្រាប់គ្រូ៖
· លោកគ្រូនឹងចាប់ផ្តើមមេរៀនដោយ​សេច​ក្ដីផ្ដើម​នៃប្រធានបទ និងបញ្ជាក់​ពី​វិសាលភាពរបស់​មេរៀននេះ។ សំណួរសំខាន់ៗលើមេរៀនមាន​ដូច​ខាង​ក្រោម៖
· ហេតុអ្វីបានជាអាស៊ានត្រូវបានបង្កើតឡើង?
· តើប្រ​ទេស​ណាខ្លះ​ជាសមាជិករបស់អាស៊ាន?
· តើអ្វីជាគោលបំណងរបស់អាស៊ាន?

· លើកឡើងអំពីគំនិតនៃប្រវត្តិសាស្ត្ររួម៖ បទពិសោធន៍ និងប្រវត្តិសាស្ត្រដូចគ្នា អាចត្រូវបានបង្កើតឡើង​ចេញពីប្រជាជន និងភាពចម្រុះតាមរយៈការបង្កើតស្ថាប័នក្នុងតំបន់។
· ចង្អុលបង្ហាញថា អាស៊ាន ដែលជាអង្គភាពតំបន់ មិនត្រឹមតែបង្កើតប្រជាជនធម្មតារួមក្នុងចំណោមប្រជាជាតិសមាជិកនោះទេ ថែមទាំងបានបង្កើតចក្ខុវិស័យ​និងបង្កើតទស្សនវិស័យ  និងអនាគតរួមសម្រាប់តំបន់ទាំងមូលផងដែរ។
	· សំណេរអំពីអាស៊ាន


	សេចក្ដីផ្ដើមមេរៀននេះគឺដើម្បីដាក់បញ្ចូល​មេរៀនទៅ​ក្នុងបរិបទ។ តើវាឈរនៅជំហណានៅក្នុងកម្មវិធីសិក្សាដែល​សិស្ស​កំ​ពុង​រៀន?



	តួ​មេរៀន I
[៤៥ នាទី]​
	២. 	ការទាក់​ទាញ​ចំ​ណាប់​អារម្មណ៍សិស្ស៖ 
២.១	គ្រូសរសេរអក្សរកាត់ “ASEAN”​ នៅ​លើ​​ក្ដារ​ខៀន
២.២	​បំ​ផុសគំនិតឱ្យ​សិស្ស​ពិ​ភាក្សា​គ្នា និង​បញ្ចេញ​គំ​និត​ពី​អ្វីដែល​ពួក​គេ​ដឹង​ពី​អាស៊ាន។​
២.៣	បន្ទាប់ពីការពិភាក្សា គ្រូត្រូវ​សរសេរ​ឈ្មោះពេញរបស់អាស៊ាន និងណែនាំឱ្យ​មាន​ការពិភាក្សាអំពី​ពាក្យ​ “​សមាគម” ពាក្យ “​អាស៊ី​អា​គ្នេយ៍” និងពាក្យ “​ប្រ​ជា​ជាតិ”។​ សូមមើលសន្ទានុក្រមដែលបានផ្ដល់ជូន សម្រាប់និយមន័យនៃវាក្យសព្ទនីមួយៗ។ សូមកត់សម្គាល់ថា និយមន័យនៃវាក្យសព្ទទាំងនេះអាចមានខុសៗគ្នា។ លើកទឹកចិត្តឱ្យសិស្សប្រើប្រាស់ឆន្ទានុសិទ្ធ និងភាពជាម្ចាស់ក្នុងការសេរសេរនិយមន័យ ទៅតាមបរិបទអប់រំក្នុងតំបន់។

	· សទ្ទានុក្រម
 

	សកម្មភាពទាក់ទាញចំណាប់អារម្មណ៍ជួយឱ្យ​សិស្ស​ទទួល​បាន​ចំណេះដឹងជាមុនពីអាស៊ាន និងឱ្យ​ពួក​គេ​ទទួល​បាន​ទស្សនៈទានស្ដី​ពីសមាគម និងតំបន់អាស៊ីអាគ្នេយ៍ ដែលជាទស្សនៈទាន និង​ប្រជាជាតិភូមិសាស្រ្ត។

	
	៣	សកម្មភាពលើផែនទី
៣.១	 គ្រូចែកចាយច្បាប់ចម្លងនៃផែនទីទទេនៃតំបន់អាស៊ីអាគ្នេយ៍ដល់សិស្ស (លំ​ហាត់ ១ក ឬ​លំ​ហាត់ ១ខ) ។​
៣.២	សិស្សអាចធ្វើការរៀង​ខ្លួន​ម្នាក់ៗ ឬជាក្រុមដើម្បីកំណត់អត្តសញ្ញាណឱ្យបានលឿននូវ​បណ្តាប្រទេសនៃតំបន់អាស៊ីអាគ្នេយ៍ និងកំណត់អត្តសញ្ញាណប្រទេសជាសមាជិកអាស៊ាន។ គ្រូក៏​អាចធ្វើការ​ពិនិត្យមើលចម្លើយរបស់ពួកគេតាមរយៈការពិភាក្សាទូទៅនៅក្នុងថ្នាក់។
៣.៣	ជម្រើស​ទី ១៖ ប្រសិនបើឯកសារគឺជាបញ្ហា ត្រូវបង្ហាញផែនទីតំបន់អាស៊ីអាគ្នេយ៍ទៅឱ្យសិស្សមើល ហើយឱ្យសិស្សកំណត់អត្តសញ្ញាណប្រទេសក្នុងតំបន់អាស៊ីអាគ្នេយ៍ ក្នុងទម្រង់ជាសកម្មភាពឆ្លើយតបតរបស់សិស្សទាំងអស់។
៣.៤	ជម្រើសទី ២៖ ប្រើប្រាស់លំហាត់ទី ២ខ ដើម្បីទាញចំណាប់អារម្មណ៍សិស្សនៅមកកាន់ប្រធានបទ ដោយឱ្យពួកគេធ្វើការស្រាវជ្រាវឈ្មោះសមាជិកអាស៊ាននៅក្នុងតារាង។
សម្គាល់៖ នៅក្នុងការពិភាក្សាអំពីប្រទេសក្នុងតំបន់អាស៊ីអាគ្នេយ៍ គ្រូបង្រៀនអាចនឹងមានបំណងបញ្ចូល Timor Leste ក្នុងកិច្ចពិភាក្សាដែរ ប៉ុន្តែ​សិស្សត្រូវបែងចែកឱ្យដាច់អំពីប្រទេសក្នុងតំបន់អាស៊ីអាគ្នេយ៍ និងសមាជិកអាស៊ាន។

៤.	សកម្មភាពអ្នកជំនាញប្រទេស
៤.១	គ្រូ​បែង​ចែក​សិស្ស​ជា ​១០ ​ក្រុម និង​ឱ្យ​មួយ​ក្រុមនីមួយៗ​ស្រាវជ្រាវសមាជិកអាស៊ានចំនួន ដោយប្រើប្រាស់​ប្រ​ព័ន្ធ​អ៊ិន​ធឺ​ណេត។
៤.២	សិស្ស​ត្រូវ​ធ្វើ​បទបង្ហាញអំពី​ចម្លើយរបស់ពួកគេដោយបង្កើតជាផ្ទាំងរូបភាពបិទ​ក្នុង​បន្ទប់ ឬសរសេរចម្លើយរបស់ពួកគេនៅលើក្រ​ដាសរៀង​ៗ​ខ្លួន ហើយយក​ទៅ​បិទភ្ជាប់នៅលើកន្លែងដែលត្រឹមត្រូវនៅលើផែនទីនៃតំបន់អាស៊ីអាគ្នេយ៍។ ការស្នើឡើង៖ សិស្ស​អាច​ប្រើ​​ក្រ​ដាសពណ៌​ជា​សញ្ញា​សំ​គាល់​កាលបរិច្ឆេទបណ្តាប្រទេសចូលជា​សមា​ជិកអាស៊ាន។
៤.៣	គ្រូសង្ខេប​បញ្ចប់សកម្មភាពនេះ ដោយផ្តោតលើភាពចម្រុះ​នៅក្នុងតំបន់ជាពិសេសនៅក្នុងចំណោមសមាជិកនៃអាស៊ាន។ 
៤.៤	ជម្រើស៖ គ្រូអាចផ្តោតការយកចិត្តទុកដាក់ទៅលើសមាជិកស្ថាបនិកទាំងប្រាំរបស់អាស៊ាន និងភ្ជាប់​ទៅនិង​សកម្មភាពឯកសារវីដេអូខាងក្រោយ។
៤.៥	ប្រសិនបើមានបញ្ហាពេលវេលា ឬខ្វះ​សម្ភារៈ គ្រូអាចពន្យល់​អំពីទិដ្ឋភាពទូទៅនៃការ​បង្កើត​អាស៊ាន រួច​ហើយបន្ដ​ទៅ​សកម្មភាព ៦ ខាងក្រោម។ សកម្មភាពនេះអាចជាសកម្មភាពបន្ទាប់បន្សំក្នុងការអនុវត្ត ប្រសិនបើមិនមានពេលវេលាគ្រប់គ្រាន់។ ម្យ៉ាងវិញទៀត សកម្មភាពនេះក៏អាចដាក់សម្រាប់ជាកិច្ចការផ្ទះឱ្យសិស្សរាយការណ៍នៅក្នុងមេរៀនក្រោយផងដែរ។

	· លំហាត់ ១ក៖ ផែនទីទទេនៃតំបន់អាស៊ីអាគ្នេយ៍ ឬលំហាត់ ១ខ៖ អាចយកពី៖ផែនទីទទេនៃតំបន់អាស៊ីអាគ្នេយ៍
· លំហាត់ ២៖ ការស្វែងរកពាក្យ
· ផែនទីទទេនៃតំបន់អាស៊ីអាគ្នេយ៍អាចរកបានតាមរយៈវែបសាយត៍៖ ​​https://www.eduplace.com/ss/maps/asia.html
ឬ
http://aseanup.com/free-maps-asean-Southeast-asia/




· ឯកសារ ១៖ ឯកសារជម្រើសគឺដើម្បីបំពេញបន្ថែមទៅលើសកម្មភាពផែនទី និង/ឬ 
ឯកសារ ២៖ យុទ្ធសាស្ត្រសហការក្រុម
· ធនធានបន្ថែមសម្រាប់គ្រូ
· ស្ទីគ័ណូត

	សិស្ស​នឹងអាចបំផុស​ការ​យល់ដឹងតាមបរិបទរបស់ពួកគេ និងទទួលបាននូវចំណេះដឹងអំពីភូមិសាស្រ្តនៃតំបន់អាស៊ីអាគ្នេយ៍នេះ។

សកម្មភាពផែនទីនឹងឱ្យ​សិស្សមើលឃើញតំបន់អាស៊ីអាគ្នេយ៍នេះ ហើយចង​ចាំផែនទីនៃតំបន់អាស៊ីអាគ្នេយ៍ និងទីតាំងនៃប្រទេសជាសមាជិកអាស៊ាន​ជាប់​ក្នុង​អារម្មណ៍របស់ពួកគេ ។

ដោយធ្វើការជា​ក្រុមនិងចូលរួមក្នុងការពិភាក្សាទូទៅសិស្សនឹងរៀនពីរបៀប ធ្វើការដោយ​សហការគ្នា និងការប្រា​ស្រ័យទាក់ទងជាមួយមិត្តភក្ដិរបស់គេ។
គ្រូនឹងអាចទៅពិនិត្យមើលដើម្បី​ផ្ទៀង​ផ្ទាត់​ការយល់ដឹង និងភាពត្រឹមត្រូវនៃព័ត៌​មាន​ដែល​សិស្ស​ប្រ​មូល​បាន ដោយ​ ដើរពិនិត្យ​មើល​តាម​ក្រុមពិភាក្សា។


សកម្មភាពអ្នកជំនាញប្រទេស គឺជាការងារក្រុមដែលតម្រូវឱ្យសិស្សធ្វើការដោយសហការគ្នា និងស្រាវជ្រាវលើបណ្ដាលប្រទេសដែលជាសមាជិកអាស៊ាន
សិស្សនឹងចេះអំពីរបៀបធ្វើការងារ
ដោយសហការគ្នា និងប្រាស្រ័យទាក់ទងជាមួយដៃគូ។ 

គ្រូអាចដឹងថាតើសិស្សអាចយល់ដឹងបានកម្រិតណា និងដឹងអំពីសុក្រឹតភាពនៃព័ត៌មានតាមរយៈការដើរមើល ឬកិច្ចពិភាក្សាក្នុងថ្នាក់​។


	តួ​មេ​រៀនទី​ II
[៤៥ នាទី]​
	៥.	វីដេអូ - ការ​បង្កើតអាស៊ាន
៥.១	គ្រូចាក់វីដេអូឱ្យ​សិស្ស​មើល​ស្ដី​ពី​ការ​បង្កើតអាស៊ាន​។
៥.២	សិស្ស​មើលវីដេអូ និងកត់ត្រារៀងៗ លើសំណួរដែលគ្រូបានផ្ដល់ឱ្យ ឬនៅ​លើ​ក្រ​ដាសលំហាត់ ៣ក និង ៣ខ​ដែល​ចែក​ឱ្យ។
“អាស៊ាន៖ ប្រវត្តិសាស្រ្ដ និងគោលបំណង” - វីដេអូឃ្លីបខ្លីដែល ផលិតដោយលេខាធិការដ្ឋានអាស៊ាន។

ជ​ម្រើស៖ 
៥.៣	បើសិនជា​នៅក្នុងថ្នាក់រៀនមួយដែលត្រូវមានបំពាក់គ្រប់​គ្រាន់ នោះគ្រូអាច​ឱ្យ​សិស្សមើលវីដេអូនេះ ហើយបន្ទាប់មកអាច​ធ្វើការ​ផ្ទៀង​ផ្ទាត់​​ការ​យល់​មេ​រៀន​របស់​សិស្ស ដោយ​ប្រើ​ប្រាស់​កម្រង​សំណួរនៅ​លើ​គេ​ហ​ទំ​ព័រ។ បញ្ជីនៃសម្ភារៈ​ឧបទេស ដែលអាច យក​មកប្រើ​ប្រាស់​បាន គឺមាន​នៅ​លើ​គេ​ហ​ទំ​ព័រ​ផ្នែក​ឯកសារ។
៥.៤	នៅក្នុងថ្នាក់រៀនដែលមិន​មាន​សម្ភារៈគ្រប់​គ្រាន់ ដើម្បី​ចាក់​វីដេអូបាន គ្រូអាច​បង្រៀនប្រាប់​សិស្ស​ពី​ព័ត៌​មាន​ដែល​មាន​នៅ​ក្នុងវីដេអូនេះ​ដោយ​ផ្ទាល់ មិន​ចាំ​បាច់​ចាក់​វីដេ​អូ​មើល​ក៏​បាន។

	•ឯកសារ ៣៖ ប្រវត្តិ និងគោលបំណងរបស់អាស៊ាន (៣នាទី ៥៦វិនាទី) https://www.facebook.com/aseansecretariat/videos/១0១៥១១១៦១២២៥៨៨៨៥៤/
· លំហាត់ ៣ក៖ ការបង្កើតអាស៊ាន ឬ លំហាត់ ៣ខ៖ការបង្កើតអាស៊ាន

ជម្រើសវីដេអូ៖
ឯកសារ ៤៖ ប្រវត្តិនៃការបង្កើតអាស៊ាន (២ នាទី ៣៨ វិនាទី) https://www.youtube.com/watch?v=YNEhIqQRMgw
លំហាត់ ៤៖ វីឌេអូអំពីប្រវត្តិនៃការបង្កើតអាស៊ាន
 
	វីដេអូនេះនឹងជួយឱ្យសិស្សមានមូលដ្ឋានយល់ពីហេតុផលដែលអាស៊ានត្រូវបានបង្កើតឡើង។ វានឹងផ្តល់ជាខ្លឹមសារដែលសិស្សនឹងត្រូវការក្នុងការពិភាក្សាសំណួរក្នុងសកម្មភាពពិភាក្សា។

លំហាត់ ៣ក និង ៣ខ មានសំណួរដូចគ្នា ប៉ុន្តែក្នុងទម្រង់នៃការបង្ហាញចម្លើយគឺផ្សេងគ្នា។

វីឌេអូជម្រើសនេះ អាចយកមកប្រើប្រាស់ចំពោះសិស្សដែលមានសមត្ថភាពខ្ពស់ដែលមានទំនុកចិត្តក្នុងការពិភាក្សាដោយបើកចំហ។ 



. 

	
	៦.	ការពិភាក្សា៖ ​​ការបង្កើតអាស៊ាន
៦.១	ដើម្បីពង្រឹងមេ​រៀន​នៅក្នុងវីដេអូ គ្រូអាច​បន្ដ​ចែក​ឱ្យសិស្សនូវ​ឯកសារដែល​បានជ្រើសរើសទុក​ពី​ដំ​បូង ហើយចាត់​​ឱ្យ​សិស្សធ្វើការជាក្រុម៖ ឯកសារ ៦ - ១០ សម្រាប់សិស្សថ្នាក់វិទ្យាល័យ ឬឯកសារ ១១ សម្រាប់សិស្សបឋម។
៦.២	បែងចែកសិស្សជាក្រុមតូចៗ៖
៦.៣	សិស្សត្រូវ​អានឯកសារដែល​ចែក​ឱ្យ ហើយឆ្លើយទៅ​នឹង​សំណួរខាងក្រោមនេះ៖
• ហេតុអ្វីអាស៊ានត្រូវបានបង្កើតឡើង?
• តើហេតុអ្វីបាន​ជា​មេដឹកនាំនៅតំបន់អាស៊ីអាគ្នេយ៍អាស៊ានគិតថានោះជាចាំបាច់?
• ពិភាក្សា​អំពីជម្លោះដែលកើត​មាន​ឡើង​នៅក្នុងតំបន់អាស៊ីអាគ្នេយ៍នា​ទសរត្សរ៍ឆ្នាំ ១៩៦០
• តើមានទម្រង់ណាផ្សេងទៀតនៃកិច្ចសហប្រតិបត្តិការក្នុងតំបន់ ដែលអាស៊ានអាចយកគំរូ​តាម​បាន​ដែរ​ ឬ​ទេ?
៦.៤	លទ្ធផលចុងក្រោយនៃសកម្មភាពនេះ អាចយក​មកចែករំលែកជា​ទូទៅនៅ​ក្នុងក្រុម​ពិភាក្សា និង​ទៅ​ដល់ថ្នាក់ទាំង​មូល ដោយ​ឱ្យ​ជាសម្រាប់​​កិច្ច​ការ​ផ្ទះ ដែល​តម្រូវ​ឱ្យ​សិស្សសរសេរអំ​ពី​ការ​បង្កើតអាស៊ាន។

ជម្រើសផ្សេងទៀត៖ 
៦.៥	គ្រូ​អាច​គ្រាន់​តែ​ប្រើនិមិត្តសញ្ញារបស់អាស៊ានមក​ជំ​នួសឯកសារទាំង​នេះ​វិញ មាន​ដូចជាបដិរូបអាស៊ាន ទង់អាស៊ាននិងភ្លេងជាតិអាស៊ាន។ គ្រូ​ត្រូវ​ណែនាំ​សិស្ស ឱ្យចេះ​​ស្វែងយល់បន្ថែមអំពីសញ្ញា និងអត្ថន័យនៃបដិរូបអាស៊ាន ទង់អាស៊ាននិងភ្លេងជាតិអាស៊ានទាំងនោះ។
	· ឯកសារ ៥៖ ការបង្កើតអាស៊ាន
· លំ​ហាត់​​ ៥៖ ឯកសារសម្រាប់ពិភាក្សា
· ឯកសារ ៦ ដល់ ១០ ( (អាច​ជ្រើសរវាង ១០ក ឬ ១០ខ)
· ឯកសារ ១១៖ សកម្មភាពជម្រើសសម្រាប់សិស្សជិត​ចប់បឋមសិក្សា។
	សកម្មភាពនេះនឹងផ្តល់ឱ្យ​សិស្សនូវឱកាសធ្វើការជាមួយឯកសារពីប្រភពដើម​ស្ដី​ពី​ការ​បង្កើត​
អាស៊ាន។

តាមរយៈការធ្វើការងារជាក្រុមសិស្សនឹងទទួលបាននូវបទពិសោធក្នុងការរៀនសហការគ្នានិងពិភាក្សា។

	បញ្ចប់មេរៀន
[៥ នាទី]
	៧. សង្ខេប​មេរៀន៖
៧.១	សង្ខេបប្រវត្តិសាស្រ្តនៃការបង្កើតអាស៊ាន (មូល​ហេតុ​ដែល​អា​ស៊ាន ត្រូវ​បាន​បង្កើត​ឡើង សមាជិកស្ថាបនិក និងសមាជិកបច្ចុប្បន្នទាំង​អស់​របស់អាស៊ាន។)
៧.២	ផ្ដល់ព័ត៌មានអំពីស្ថានភាពបច្ចុប្បន្នរបស់អាស៊ាន (ធម្មនុញ្ញអាស៊ាន សហគមន៍អាស៊ាន) និងបញ្ហាប្រឈមរបស់អាស៊ាន (ការប្រកួតប្រជែងទាមទារទឹកដី និងបញ្ហាបរិស្ថានជាដើម។)
៧.៣	ត្រូវ​ត្រៀម​ភ្ជាប់ទៅមេរៀនបន្ទាប់ទៀត ជាពិសេសប្រសិនបើមាន​ឱ្យ​លំ​ហាត់សម្រាប់​កិច្ច​ការ​ផ្ទះ។
៧.៤	ជម្រើស៖ អ្នកប្រហែលជាចង់ធ្វើតេស្តខ្លីមួយ ដើម្បីសង្ខេប និងចង់ដឹងអំពីការយល់ដឹងរបស់សិស្ស ជាជាងការដែលគ្រូនិយាយ។
	
	សកម្មភាពនេះគឺដើម្បីឱ្យគ្រូអាចផ្តល់ឱ្យ​សិស្ស​នូវទិដ្ឋភាពទូទៅនៃមេរៀន​ និងអ្វីដែលសិស្សបានរៀននៅក្នុងមេរៀន ជា​ពិសេសគឺ​ដើម្បីរៀប​ចំ​ខ្លួន​ឱ្យបាន​ល្អសម្រាប់
មេរៀនបន្ទាប់ស្ដី​ពី​អាស៊ាន។ 


ជំពូក ៤៖ ចក្ខុវិស័យតំបន់អាស៊ីអាគ្នេយ៍ 
មេរៀនទី១ខ៖ ​អាស៊ានក្នុងនាមជាអង្គភាពតំបន់

ចំណេះដឹងសម្រាប់​​គ្រូ​មុន​បង្រៀន៖
· គ្រូគួរតែមានចំណេះដឹងពីប្រវត្តិសាស្រ្តនៃតំបន់អាស៊ីអាគ្នេយ៍ ​មុនការបង្កើតអាស៊ាននេះ ដូចជា ចលនាជាតិនិយម ដំ​ណើរការចេញ​ពី​របបអាណា​និគម និងកិច្ចខិតខំប្រឹងប្រែងតាំង​ពីដើមដំ​បូង​ក្នុង​នាម​ជា​អ្នកតំបន់និយម (ដូចជាMAPHILINDO និងសមាគមអាស៊ីអាគ្នេយ៍)។
· គ្រូគួរតែមានចំណេះដឹងពីប្រវត្តិសាស្រ្តនៃអាស៊ាន និងដំណើរការអភិវឌ្ឍរបស់វាតាំងពីឆ្នាំ ១៩៦៧មកដល់សព្វថ្ងៃ

	មេរៀន
	សកម្ម​ភាព​បង្រៀន​
	ឯកសារ
	សនិទាន​ភាព

	ផ្ដើម​មេរៀន
[៥ នាទី]
	៨. 	សម្រាប់គ្រូ៖
៨.១	ណែនាំអំពីប្រធានបទ និងបញ្ជាក់​ពី​វិសាលភាពរបស់​មេរៀននេះ។

សំណួរសំខាន់ៗលើមេរៀនមាន​ដូច​ខាង​ក្រោម៖
· តើអាស៊ានមាន​គោល​បំណង​អ្វី​ខ្លះ?
· តើ​​អាស៊ានបាន​ជួយ​បង្កើត​អត្ដ​សញ្ញាណ​រួម​អ្វី​ខ្លះនៅ​ក្នុង​តំ​បន់​អាស៊ី​អាគ្នេយ៍?
· តើ​អ្នក​គិត​ថា​ពេល​អនាគត​អាស៊ានក្លាយ​ទៅ​ជា​យ៉ាង​ណានាថ្ងៃអនាគត?
៨.២	ត្រូវលើកឡើងអំពីគំនិតនៃប្រវត្តិសាស្ត្ររួមផងដែរ ដែលមិនត្រឹមតែអតីតកាលធម្មតាដែលសិស្សអាចគិតឃើញនោះទេ ប៉ុន្តែជាប្រវត្តិសាស្ត្ររួមស្ដីពីការ បង្កើតចំណុចរួមគ្នានា ថ្ងៃអនាគត

	









	សំណេរសេចក្ដីផ្ដើមមេរៀន បញ្ចូល​មេរៀនទៅ​ក្នុងបរិបទ ដើម្បី  ​ឱ្យ​វា​ស៊ី​គ្នា  ទៅនឹងកម្មវិធីសិក្សាដែល​សិស្ស​កំ​ពុង​រៀន?



	តួ​មេរៀន
[៤០ នាទី]
	៩. ការទាក់​ទាញ​ចំ​ណាប់​អារម្មណ៍សិស្ស៖ សួរសំណួរឡើង​វិញ
៩.១	ដោយផ្អែក​ទៅលើមេរៀនផ្នែកមុនស្ដី​ពី​ការបង្កើតអាស៊ាន គ្រូអាចបូក​សរុបសេចក្តីពីអ្វីដែលបានរៀននៅក្នុងមេរៀនមុនដោយប្រើសំណួរសាមញ្ញ និងនៅក្នុងថ្នាក់ ឬក៏​គ្រាន់តែ​ពិនិត្យផែនទីនៃតំបន់អាស៊ីអាគ្នេយ៍ និងប្រទេសជាសមាជិករបស់​អាស៊ាន។ 
	· សំណួរតេស្ដ​មាន​នៅលើ​គេ​ហ​ទំ​ព័រឥតគិតថ្លៃដូច​ជា Kahoot​ ឬ or Quizlet
https://getkahoot.com https://quizlet.com/! 

	សកម្មភាពទាក់ទាញចំណាប់អារម្មណ៍នេះ ធ្វើឱ្យ​សិស្ស​មាន​ចំណេះដឹងខ្លះ​ៗ​ជាមុនស្ដី​ពីអាស៊ាន និង​ជួយ​សិស្សឱ្យ​ពួកគេបូក​សរុបសេចក្តីនូវ​អ្វី​ដែលពួកគេបានរៀនក្នុងមេរៀនផ្នែកមុនៗ។

គ្រូអាច​ផ្ទៀង​ផ្ទាត់​ពី​កម្រិតយល់ដឹងរបស់​សិស្ស​ និងការរៀនសូត្ររបស់ពួក​គេនៅ​ក្នុង​មេរៀនមុនៗ។

	
	១០. សម្រាប់គ្រូ ៖
១០.១	​សង្ខេបត្រួសៗពី​ការ​បង្កើត​អាស៊ាន ដោយផ្តោតលើមូលហេតុដែលអាស៊ានត្រូវបានបង្កើតឡើងនិងបរិបទប្រវត្តិសាស្រ្ត។
១១.	ការងារជាក្រុម - គោលបំណងរបស់អាស៊ាន
១១.១	បែងចែកសិស្សជាក្រុមពិភាក្សាតូចៗ ឬជាគូៗ និងចែកច្បាប់ចម្លងនៃ សេចក្តីប្រកាសទីក្រុងបាងកក (ឆ្នាំ ១៩៦៧) និងក្រាហ្វិកទៅឱ្យ​ក្រុមនីមួយៗ។
១១.២	សិស្ស​អានសេចក្តីប្រកាសទីក្រុងបាងកកនៅក្នុងក្រុមរបស់ខ្លួន និងពិភាក្សាគ្នាកំ​ណត់​រកឱ្យ​ឃើញ៖
· គោលបំណងរបស់អាស៊ាន (សូមមើលប្រការ ១ នៃសេចក្ដីប្រកាសទីក្រុងបាងកក)
· គោលបំណងអាស៊ាន
· តើ​អាស៊ានព្យាមយាម​យ៉ាង​ដូច​ម្ដេច​ខ្លះដើម្បី​បង្កើតវេទិកាសម្រាប់កិច្ចសហប្រតិបត្តិការរវាងសមាជិករបស់ខ្លួនក្នុងតំបន់ (សូមមើលប្រការ ២ នៃសេចក្ដីប្រកាសទីក្រុងបាងកក)។
១១.៣ នៅតាមក្រុមនីមួយៗ សិស្សត្រូវបំពេញចម្លើយរបស់ពួកគេដាក់លើក្រាហ្វិកដែលគ្រូចែកឱ្យ។ លើកទឹកចិត្តឱ្យសិស្សកុំឱ្យចម្លងអត្ថបទទាំងដុលមកដាក់ ហើយត្រូវចេះសរសេរដោយប្រើពាក្យពេជន៍ខ្លួងឯង។
១១.៤	ជម្រើសមួយទៀត គ្រូអាចឱ្យសិស្សបង្កើតគំនូសតាង ឬជាផែនទីគំនិត ឬជារូបភាពផ្សេងៗទៀតដើម្បីរំលេចឱ្យឃើញពីកិច្ចសហប្រតិបត្តិការក្នុងតំបន់ ដែលត្រូវបានកំណត់នៅក្នុងសេចក្តីប្រកាសក្រុងបាងកក។
១១.៥	បើក​ការពិភាក្សាទូទៅ ហើយ​សិស្ស ឬក្រុមនីមួយៗ ផ្ដល់​ចម្លើយរបស់ពួកគេដើម្បីចែករំលែកជា​មួយ​មិត្ដ​រួម​ថ្នាក់។

បើសិនជាសិស្ស​បាន​ធ្វើ​តារាង ឬរូប​ភាពផ្សេងៗ នោះគ្រូ​អាចឱ្យ​សិស្សដើរមើលតារាង ឬរូប​ភាព​ទាំង​នោះ​ជំ​នួស​ឱ្យ​ការពិភាក្សាក៏​បាន។
	· សំណេរសេច​ក្ដី​ផ្ដើម​ពី​អាស៊ាន
· ឯកសារ ១២ - សេច​ក្ដី​ប្រ​កាស​ទី​ក្រុង​បាង​កកឆ្នាំ​ ១៩៦៧។
· លំ​ហាត់​ ៦ - ​ សេច​ក្ដី​ប្រ​កាស​ទី​ក្រុង​បាង​កកឆ្នាំ​ ១៩៦៧។
· លំ​ហាត់​ ៧ - ក្រាហ្វិកនៃសេចក្ដីប្រកាសទីក្រុងបាំងកក។
	ការងារជាក្រុម​នេះនឹងជួយឱ្យ​គ្រូអាច​កំណត់ពី​ប្រធានបទក្នុងបរិបទ ជាពិសេសប្រសិនបើនេះជាមេរៀនលើកដំបូងស្ដី​ពី​អាស៊ាន ។
សកម្មភាពនេះជួយ​ឱ្យ​សិស្សស្វែងយល់ពី​គោលបំណងរបស់អាស៊ានហើយតាមរយៈការអានឯកសារដើមដូចជាសេចក្តីប្រកាសទីក្រុងបាងកក។

សកម្មភាពនេះអាច​ឱ្យ​សិស្សស៊ាំជាមួយនឹងគោលបំណងនិងគោលការណ៍របស់អាស៊ាន។

សកម្មភាពនេះអាចជួយ​ពង្រឹ​ង​ដល់​សកម្មភាព ៦ ដែលសិស្សនឹងមានបទពិសោធន៍មួយចំនួនក្នុង​ការអានឯកសារដើម​។ ទោះជាយ៉ាងណា គួរកត់សម្គាល់ថាពាក្យពេជន៍ និងឃ្លោងនៃសេចក្តីប្រកាសទីក្រុងបាងកកអាចធ្វើឱ្យ​ឱ្យ​សិស្ស​មាន​ការលំបាកយល់ ។ គ្រូអាចចូល​ទៅ​អានសេចក្តីប្រកាសទីក្រុងបាងកក និងបង្ហាញពី​វិធី​អានឯកសារបែប​នេះ​ដល់​សិស្ស។
សម្រាប់សិស្សដែលមាន​សមត្ថភាពខ្ពស់ គ្រូ​អាចឱ្យសិស្ស​យក​នេះ​ទៅ​ធ្វើ​នៅ​ផ្ទះ។

	
	១២.	អាស៊ានបច្ចុប្បន្ន​ - តើមានអ្វីបានផ្លាស់ប្តូរអ្វី​ខ្លះ?
១២.១	​សិស្ស​ពិភាក្សារួម​ក្នុង​ថ្នាក់ ដើម្បីចែករំលែកជា​មួយ​មិត្ដ​រួម​ថ្នាក់។
១២.២	បែង​ចែកសិស្ស​ជាក្រុម ហើយចែក​ឱ្យ​សិស្សកាល​បរិច្ឆេទជា​មួយ​និង​ព្រឹត្តការណ៍សំខាន់ៗរបស់​អា​ស៊ាន។
១២.៣ផ្តល់នូវទិដ្ឋភាពទូទៅនៃការអភិវឌ្ឍសំ​ខាន់​ក្នុងប្រវត្តិសាស្រ្តរបស់អាស៊ានដោយផ្តោតលើសារៈសំខាន់នៃសេចក្តីប្រកាសសេប៊ូ (Cebu)និងធម្មនុញ្ញអាស៊ានឆ្នាំ ២០០៧។
១២.៤	សិស្សបំពេញព្រឹត្តិការណ៍សំខាន់ៗនៃបណ្ដាប្រទេសដែលចូលរួមក្នុងអាស៊ាន។
១២.៥	ចែកឱ្យ​សិស្ស​នូវ​ច្បាប់ចម្លងនៃសម្រង់អត្ថ​បទ​ពីធម្មនុញ្ញអាស៊ាន (ជំពូក១ មាត្រា១)។
១២.៦	សិស្សធ្វើការជា​ក្រុមដើម្បីអាននិងកំណត់គោលបំណងដែល​មាន​ចែង​នៅ​ក្នុង​ធម្មនុញ្ញអាស៊ាន និងពិចារណាទៅ​លើ​អ្វីដែលត្រូវ​បានផ្លាស់ប្តូក្រោយ​ពីសេចក្តីប្រកាសទីក្រុងបាងកក។
១២.៧	បូក​សរុបដោយចោទ​ជា​សំ​ណួរសួរសិស្ស ឱ្យ​បង្ហាញ​ពីលទ្ធផលនៃការពិភាក្សាជាក្រុមរបស់ពួកគេរៀង​ៗ​ខ្លួន ដោយ​ផ្តោតទៅលើការផ្លាស់ប្តូរ និងជំរុញឱ្យ​សិស្សគិតអំពីហេតុអ្វីបានជាមាន​ការផ្លាស់ប្តូរទាំង​នេះ។
១២.៨បញ្ចប់​សកម្មភាពដោយ​សង្ខេបត្រួសៗពីទិដ្ឋភាពទូទៅនៃការអភិវឌ្ឍនៅក្នុងអាស៊ានយោង​ទៅ​តាម​ធម្មនុញ្ញអាស៊ានឆ្នាំ ២០០៧។
១២.៩	ត្រូវ​ដឹង​ថានៅ​ពេល​រដ្ឋ​សមា​ជិកមាន​ចំ​នួន​កាន់​តែ​កើនឡើងនៅក្នុងតំបន់អាស៊ាន នោះភាពចម្រុះនិងភាពស្មុគស្មាញក៏​មាន​ការកើនឡើងច្រើន​ផងដែរ។
១២.១០ណែនាំសិស្សឱ្យ​យល់ថា វេទិកាសម្រាប់បង្កើតអត្តសញ្ញាណរួម​​ និងជួយសម្រួលដល់កិច្ចសហប្រតិបត្តិការក្នុង​តំបន់។ អាស៊ានគឺជាការងារមួយ​កំ​ពុង​ដំ​ណើរ​ការ។ គ្រូប្រ​ហែល​ជា​ចង់បញ្ជាក់ពីចំណុចនេះដោយឱ្យឧទាហរណ៍ល្អ​ៗ​ពាក់ព័ន្ធទៅនឹងបរិបទជាតិរបស់ខ្លួន។ នោះ​ជាកន្លែងដែលត្រូវបានគេរារាំងកិច្ចសហប្រតិបត្តិការក្នុងតំបន់ នៅពេលដែលអត្ថប្រយោជន៍ជាតិត្រូវ​បាន​យក​មក​ធ្វើ​ជាអាទិភាព (ឧទាហរណ៏ ៖ ការប្រកួតប្រជែងទាមទារទឹកដី បញ្ហាផ្សែងអ័ព្ទ។ និងជាកន្លែងដែលកិច្ចសហប្រតិបត្តិការក្នុងតំបន់ត្រូវបានធ្វើ​ឱ្យ​ប្រសើរឡើង (ឧទាហរណ៍មាន​ដូច​ជា​ ៖ សន្តិសុខ ។ល ។
 
	· ឯកសារ ១៣៖ ព្រឹត្តិការណ៍សំខាន់ៗក្នុងប្រ​វត្តិសាស្ត្រអាស៊ាន
· លំហាត់ ៧
· លំហាត់ ៨៖ ធម្មនុញ្ញអាស៊ាន (ដកស្រង់)
· ឯកសារ ១៤៖ លំហាត់ ៩៖​អំណានអំពីធម្មនុញ្ញអាស៊ាន
· ឯកសារជម្រើសដែលមាន៖ ផ្នែកដក់ស្រង់ចេញពីសៀវភៅអត្ថបទជាតិរួមមានព័ត៌មានអំពីធម្មនុញ្ញអាស៊ាន និងអត្ថប្រយោជន៍របស់សមាជិកអាស៊ាន

	គ្រូ​ឱ្យសិស្ស​នូវ​​កាល​បរិ​ច្ឆេទ និងព្រឹត្ដិ​ការណ៍ប្រ​វត្ដិ​សាស្រ្ដ​សំខាន់ៗរបស់​អាស៊ាន ដូច្នេះសិស្ស​នឹង​យល់​ពី​ការអភិវឌ្ឍរបស់អាស៊ាន។
សកម្មភាពនេះផ្តោតសំខាន់ទៅ​លើការអភិវឌ្ឍរបស់អាស៊ានក្នុង​នាម​ជាអង្គការថ្នាក់​តំបន់មួយ​។ គ្រូគួរ​ណែ​នាំសិស្សឱ្យ​មើលឃើញពី​សារៈសំខាន់នៃធម្មនុញ្ញអាស៊ាន និងថាតើវាមាន​ទំនាក់​ទំ​នង​ទៅនឹងការបង្កើតសហគមន៍អា​  ស៊ាន សន្តិសុខអាស៊ាន សហគមន៍សេដ្ឋកិច្ចអាស៊ាន និងសហគមន៍សង្គមវប្បធម៌របស់​អាស៊ាន។


	បញ្ចប់​មេរៀន
[៥ នាទី]
	១៣.	សម្រាប់គ្រូ៖
១.	សង្ខេបមេរៀន៖
· បរិបទប្រវត្តិសាស្រ្ត និងហេតុផលដែល​នាំ​ឱ្យ​មាន​ការបង្កើតអាស៊ាននៅឆ្នាំ ១៩៦៧។
· បណ្ដា​រដ្ឋជាសមាជិក និងភូមិសាស្រ្តនៃអាស៊ាន។
· គោលបំណងរបស់អាស៊ាន និងយ៉ាង​ដូច​ម្ដេចបាន​ជាមាន​ការ​វិវត្តទៅជាកាន់ស្មុគ្រស្មាញ នៅប៉ុន្មានឆ្នាំចុង​ក្រោយ​នេះ។
· គំនិតរបស់​អា​ស៊ានដែលប្រឹង​ឱ្យ​ក្លាយ​ទៅ​ជា​សហគមន៍រួម​ក្នុងតំបន់ និងការងារ​មួយ​ចំ​នួន​ដែល​កំ​ពុង​តែបន្ត។
១៤.	​កិច្ចការផ្ទះ
១៤.១	​ឱ្យ​សិស្សគិត​ស្រមៃដោយខ្លួនឯងថា​អាច​នឹង​មានពលរដ្ឋរួប រួមគ្នា​តែ​មួយរបស់អាស៊ាន ដោយ​តម្រូវ​ឱ្យ​សិស្ស​សរសេរជាអត្ថបទ​ពិចារណា​ខ្លី​មួយ ដែលឆ្លុះបញ្ចាំងពីរបៀបដែលពួកគេគិតថាអាស៊ានបានជួយច្រើន​ក្នុងការធ្វើសមាហរណកម្មក្នុងតំបន់ដោយផ្អែកលើការស្រាវជ្រាវផ្ទាល់​ខ្លួន។
១៤.២	សិស្សធ្វើការជា​ក្រុម និងសរសេរអត្ថបទ​កាសែតតាម​ក្ដី​ស្រ​មៃរបស់​ខ្លួនពី​ការ​ប្រារព្ធពិធីខួប​ទី ១០០ ឆ្នាំនៃអា​ស៊ាន ដោយផ្តោតលើសមិទ្ធិផលនាពេលអនាគត ដែលអាស៊ានអាចធ្វើបាននៅ​ពេល​ដល់​ខួបលើកទី ១០០ ឆ្នាំរបស់ខ្លួន (ឧទាហរណ៍ដូច​ជា​អាស៊ានអាច​នឹងសម្រេចបាននូវគោលដៅនៃការរីកចំរើនសេដ្ឋកិច្ច សង្គម សន្តិភាពនិងយុត្តិធម៌ជា​ដើម)។
១៤.៣	សិស្សធ្វើការស្រាវជ្រាវនិងបង្កើតបទបង្ហាញជាផ្ទាំងរូបភាពមួយដើម្បី​បង្ហាញ​យ៉ាងហោចណាស់ឱ្យ​បាន​មួយក្នុង​ចំ​ណោម​សហគមន៍អាស៊ានទាំងបី ឬទិដ្ឋភាពផ្សេងទៀតរបស់អាស៊ានដែលបង្ហាញពីកិច្ចខិតខំប្រឹងប្រែង ដើម្បី​ធ្វើ​ដំ​ណើរឆ្ពោះទៅរកការធ្វើសមាហរណកម្មក្នុងតំបន់និងការបង្កើតអត្តសញ្ញាណតំបន់មួយ (ឧទាហរណ៍ដូច​ជា​នៅក្នុងវិស័យកីឡា បេតិកភណ្ឌ និងការអប់រំ។
១៤.៥	សិស្សអាចធ្វើការជាក្រុមដើម្បីបង្កើតកំណត់ហេតុពីបណ្ដាញព័ត៌​មានរបស់អាស៊ាន (ASEAN blog)ដែលមានដំណឹងទាន់​ហេតុ​ការណ៍​ស្ដីអំពីការអភិវឌ្ឍក្នុងអាស៊ាន។
	សំណេរសេចក្ដីផ្ដើមអំពីអាស៊ាន
	គ្រូអាច​ធ្វើ​សេច​ក្ដី​​សង្ខេបពី​អ្វីដែលបាន​ឃើញ​នៅ​ក្នុងមេរៀន និង​ឱ្យ​មាន​គំនិតចង​ចាំ​ថា​ការធ្វើសមាហរណកម្មក្នុងតំបន់ និងកិច្ចសហប្រតិបត្តិការក្នុងតំបន់ជាការងារមួយនៅដែល​កំ​ពុង​ស្ថិតនៅ​ក្នុងដំ​ណើរ​ការ​នៅ​ឡើយ ហើយថាមាន​ការងារ​ជាច្រើនត្រូវ​ពឹងផ្អែកលើប្រទេសជាសមាជិករបស់អាស៊ានផងដែរ។


កូន​លំ​ហាត់​នេះនឹងធ្វើ​ឱ្យ​សិស្ស​ បណ្ដុះ​គំ​និតជាអន្ដរ​ជាតិជួយ ដែលពួកគេ​នឹង​ក្លាយ​ទៅ​ជា​អ្នកបន្ដ​វេនបង្កើត​អាស៊ាននៅ​ពេល​អាន​គត ហើយក៏ជាផ្នែកមួយនៃជីវិតរបស់ពួកគេដែរ។

ដោយធ្វើការជា​ក្រុមសិស្សនឹងមានឱកាសដើម្បីរៀនពីរបៀបដើម្បីធ្វើការជាមួយនឹងមិត្តភក្ដិរបស់គេ និងដើម្បីជជែក​ចរចារពីភាពខុសគ្នានៅក្នុងក្រុមនេះ។






ជំពូក ៤៖ ចក្ខុវិស័យតំបន់អាស៊ីអាគ្នេយ៍ 

មេរៀនទី ១ក៖ អាស៊ាន


ឯកសារ និង​លំ​ហាត់ 


សន្ទានុក្រម
រាជាធិបតេយ្យផ្ដាច់ការ ៖  ជា​ទម្រង់នៃរដ្ឋាភិបាលមួយ​ ដែលមហាក្សត្រ (ព្រះមហាក្សត្រ ឬព្រះមហាក្សត្រី​យ៉ានី)​ មាន​អំណាចនយោ​បាយ​ដោយ​គ្មាន​ដែន​កំ​ណត់ លើរាជ​រដ្ឋាភិបាលនិងប្រជាជន។

អង្គរវត្ត ៖ ប្រាសាទមួយ​នៅក្នុងប្រទេសកម្ពុជាដែលជាសំ​ណង់​សាសនាធំជាងគេបំផុតនៅលើពិភពលោក។ ឈ្មោះមានន័យថា “ទីក្រុងប្រាសាទ"។

កិច្ចសហប្រតិបត្តិការសេដ្ឋកិច្ចអាស៊ីប៉ាស៊ីហ្វិក (APEC) ៖ ជា​វេទិកាថ្នាក់តំបន់មួយដែលត្រូវ​បានបង្កើតឡើងនៅឆ្នាំ ១៩៨៩ ដើម្បីទាញយកប្រយោជន៍ពីឯករាជ្យភាពនៃការរីកលូតលាស់នៅតំបន់អាស៊ីប៉ាស៊ីហ្វិក។ វាមានគោលបំណងដើម្បីបង្កើតភាពរុងរឿងសម្រាប់ប្រជាជននៃតំបន់នេះដោយការលើកកម្ពស់តុល្យភាព ការ​រួប​រួម​បញ្ចូលគ្នា ដែលមាននិរន្តរភាពកំណើនប្រកបដោយភាពច្នៃប្រឌិតនិងមានសុវត្ថិភាពនិងដោយការពន្លឿនការធ្វើសមាហរណកម្មសេដ្ឋកិច្ចក្នុងតំបន់។

សមាគម៖ ជាស្ថាប័នមួយ​របស់ប្រជាជន ដែលមានការចាប់អារម្មណ៍ទៅ​លើសកម្មភាព ឬគោលបំណងរួម។

រាជធានី៖ កន្លែងដែលមានការិយាល័យ និងកន្លែងកិច្ចប្រជុំរបស់រដ្ឋាភិបាលនៃ​ប្រទេសនី​មួយៗ។

ធម្មនុញ្ញ៖ ឯកសារផ្លូវការកំណត់អង្គការណា​មួយ​ ជា​មូល​ដ្ឋាន​គ្រឹះ​នៃ​រដ្ឋធម្មនុញ្ញរបស់​អង្គការ​នោះ។

សហគមន៍៖ អង្គភាពសង្គម ដែល​ត្រូវ​បានបង្កើតឡើងដោយប្រ​ជា​ពល​រដ្ឋ ដែលចែករំលែកអ្វីមួយ ឬអត្តសញ្ញាណជា​មួយ​គ្នា ។

ការ​មូល​មតិ​គ្នា៖ ជា​កិច្ច​ព្រម​ព្រៀង​រួម​គ្នា​អំ​ពី​អ្វី​មួយ។

ការធ្វើសេចក្តីសម្រេចដោយព្រមព្រៀងគ្នា៖ ជា​ដំណើរការសម្រេចចិត្តមួយក្រុម ឬ​សមាជិកក្នុងក្រុមមានការ​យល់ព្រម​ដូច​គ្នា ដើម្បីគាំទ្រដល់ការសម្រេចចិត្តសម្រាប់​ផល​ប្រ​យោជន៍​រួម។

របបរាជានិយមអាស្រ័យធម្មនុញ្ញ៖ ជា​ទម្រង់​នៃ​រាជ​រដ្ឋា​ភិបាល​មួយ​ ដែល​មហាក្សត្រ (ព្រះមហាក្សត្រ ឬព្រះមហាក្សត្រី​យ៉ានី) ​ដើរតួនាទីជាប្រមុខរដ្ឋ។ អំ​ណាចរបស់​ព្រះមហាក្សត្រត្រូវ​កម្រិតដោយ​រដ្ឋធម្មនុញ្ញ។

សាធារណរដ្ឋធម្មនុញ្ញ៖ ជា​រដ្ឋ​មួយ​ដែលមន្រ្តីនៅក្នុងរដ្ឋាភិបាលត្រូវបានជ្រើសតាំងជាតំណាងដោយ​ប្រជាជន ហើយត្រូវគ្រប់គ្រងតាមច្បាប់រដ្ឋធម្មនុញ្ញ ដែលបាន​ដាក់កម្រិតអំណាចរបស់រដ្ឋាភិបាលលើប្រ​ជា​ពលរដ្ឋ។

ពិគ្រោះយោបល់៖ ដំ​ណើរ​ការ ឬ​សកម្ម​ភាព​នៃ​កិច្ច​ពិភាក្សា​ជា​ផ្លូវ​ការ​អំពីអ្វីដែលកំពុងត្រូវបានសម្រេចចិត្ត។

ប្រមុខរដ្ឋាភិបាល ៖ ប្រមុខរដ្ឋាភិបាលនៃប្រទេសមួយ គឺជាមនុស្សម្នាក់ដែលដឹក​នាំ​ប្រទេសនោះ។ ប្រមុខរដ្ឋាភិបាល មិនមែនសុទ្ធ​តែជាប្រមុខរដ្ឋទាំង​អស់​នោះ​ទេ​។ ឋានៈជាផ្លូវការគឺ​នាយករដ្ឋមន្ដ្រី។

ប្រមុខរដ្ឋ៖ ជា​ប្រធានសាធារណៈតំណាងឱ្យ​ប្រទេសមួយ ឧទាហរណ៍ ប្រធានា​ធិបតី​ ឬព្រះមហាក្សត្រ។ លោកអាច​ជា ឬក៏​មិនមែន​ជា​ប្រមុខរដ្ឋាភិបាល។

ពឹងពាក់គ្នាទៅវិញទៅមក៖ ស្ថានភាពនៃការពឹងផ្អែកជួយ​គ្នាទៅវិញទៅមក។

ប្រជា​ជាតិ៖ មនុស្សមួយក្រុមធំ ដែលមានលក្ខណៈទូទៅរួម​គ្នា ដូចជាភាសា ប្រពៃណី ទំនៀមទម្លាប់និងជាតិសាសន៍។ វាត្រូវបានគេកំណត់ថាជាសហគមន៍នយោបាយវប្បធម៌មួយ ដែលតែង​គិត​គូរ​ពីសាមគ្គីភាពនិងផលប្រយោជន៍របស់សហគមន៍ខ្លួន។

អព្យាក្រឹត្យ៖ ស្ថានភាពដែលមិនគាំទ្រ ឬជួយខាងណាមួយនៅក្នុងជម្លោះឬការខ្វែងគំនិតគ្នា។

មិន​ចូល​បក្ស​សម័្ពន្ធ៖​ ចលនាអន្ដរជាតិដែលបានផុសឡើងនៅឆ្នាំ ១៩៦១ ដែលរដ្ឋជាសមាជិកត្រូវបានបង្រួបបង្រួមដោយការប្តេជ្ញាចិត្តថែ​រក្សា​សន្តិភាព និងសន្តិសុខពិភពលោក និងដោយមិន​ចូល​ក្នុង​បក្ស​សម្ព័ន្ធ​ណា​មួយ ឬប្រឆាំងនឹង​ប្លុកមហាអំណាចណាមួយ។

សាធារណរដ្ឋអា​ស្រ័យ​សភា៖ ប្រភេទនៃសាធារណរដ្ឋដែលប្រតិបត្តិការក្រោមប្រព័ន្ធសភារបស់រដ្ឋាភិបាលដែលជាស្ថា​ប័ន​នីតិប្រតិបត្តិរបស់រដ្ឋាភិបាលដែលកើតចេញមកដោយ​ស្របច្បាប់ ហើយ​ក៏​ត្រូវ​មានគណ​នេយ្យភាពចំពោះអង្គនីតិបញ្ញត្តិ​ (សភា និង​ព្រឹទ្ធ​ស​ភា)។

អំណាចខ្យល់​ (សំ​ដៅ​លើ​រដ្ឋា​ភិ​បាល​ចាំ​ផ្ទះ)​៖ សំដៅទៅលើស្ថានភាពក្នុង​រយៈពេលមួយ​ ដែល
រដ្ឋាភិបាលបានបាត់បង់ការគ្រប់គ្រងនៃសិទ្ធិអំណាចរបស់​ខ្លួន​ ឬក៏មិនទាន់​មានរដ្ឋាភិបាលថ្មីណា​មួយ​ជំនួសបាន។

សាធារណរដ្ឋ៖ ប្រទេស ឬរដ្ឋដែលត្រូវបានគ្រប់គ្រងដោយរដ្ឋាភិបាលមួយ ដឹក​នាំ​ដោយ​​បុគ្គលជាប់ឆ្នោតដែលតំណាងឱ្យ​ប្រជាពលរដ្ឋ ហើយ​ដែលមេដឹកនាំរដ្ឋាភិបាលអនុវត្តអំណាច ដោយ​យោងទៅ​តាមច្បាប់។

សង្គមនិយម៖ ជាទ្រឹស្តីនយោបាយនិងសេដ្ឋកិច្ចរបស់អង្គការសង្គមមួយ ដែលគាំទ្រមធ្យោបាយនៃការផលិត ការចែកចាយ និងការផ្លាស់ប្តូរផ្សេងៗ ត្រូវគ្រប់​គ្រង និងជាកម្មសិទ្ធិរបស់​សហគមន៍ទាំងមូល។

សាធារណរដ្ឋសង្គមនិយម៖ ប្រទេស ឬរដ្ឋមួយដែលតាម​រដ្ឋធម្មនុញ្ញ (ដោយច្បាប់)ត្រូវ​ដឹក​នាំ​ប្រ​ទេស​តាម​របប​សង្គមនិយម។

តំបន់អាស៊ីអាគ្នេយ៍៖ ទី​តាំង​​ភូមិសាស្ត្រនៃតំបន់អាស៊ីរួមមានប្រទេសភូមា កម្ពុជា ឥណ្ឌូនេស៊ី ឡាវម៉ាឡេស៊ី ហ្វីលីពីន សិង្ហបុរី ថៃ ទីម័រខាង​កើត និងវៀតណាម។

ការអភិវឌ្ឍប្រកបដោយនិរន្តរភាព៖ ដំណើរការសម្រាប់បំពេញតម្រូវការ ក្នុង​ការ​អភិវឌ្ឍ
ធន​ធានមនុស្សនាពេលបច្ចុប្បន្ន ខណៈពេលដែលការទ្រទ្រង់ធនធានត្រូវមាន​ភាព​ជាក់លាក់​ជា​ចាំបាច់ សម្រាប់តម្រូវការក្នុង​ជីវិតនៃអ្នក​ជំនាន់ក្រោយ​នាពេលអនាគតនៅលើភពផែនដីនេះ។
អង្គការសហប្រជាជាតិ (UN)៖ ជា​អង្គការអន្តររដ្ឋាភិបាលមួយ​ ដែល​ត្រូវបានបង្កើតឡើងនៅឆ្នាំ ១៩៤៥ បន្ទាប់ពីសង្គ្រាមលោកលើកទីពីរ ដើម្បីលើកកម្ពស់កិច្ចសហប្រតិបត្ដិការអន្ដរជាតិក្នុងចំណោមរដ្ឋជាសមាជិកទាំង ១៩៣ របស់ខ្លួន។

អង្គការពាណិជ្ជកម្មពិភពលោក (WTO) ៖ ជា​អង្គការ អន្តររដ្ឋាភិបាលមួយបង្កើត​នៅឆ្នាំ ១៩៩៥ ដើម្បីគ្រប់គ្រងពាណិជ្ជកម្មអន្តរជាតិ។ វាបានផ្តល់នូវក្របខ័ណ្ឌសម្រាប់ចរចាកិច្ចព្រមព្រៀងពាណិជ្ជកម្មនិងដំណើរការនៃការដោះស្រាយជម្លោះផ្សេងៗ។


ឯកសារ ១ - ឯកសារ​បន្ថែម​ដែល​អាច​ជ្រើស​រើសយក​ទៅ​បំ​ពេញបន្ថែមលើសកម្មភាពផែនទី
សកម្ម​ភាពផែនទី ក៏តម្រូវឱ្យ​សិស្សធ្វើ​សកម្មភាពដើម្បីអនុវត្តការស្រាវជ្រាវនៅក្នុងក្រុមជា ”អ្នក​ជំ​នាញ” លើប្រទេសជាសមាជិករបស់អាស៊ាននីមួយៗ។
ដើម្បី​ជួយ​សិស្ស ​គ្រូអាចសួរសិស្សនូវ​សំ​ណួរ​បន្ថែមទៅលើ៖
១. ទំហំនៃប្រទេសនោះ។
២. ចំនួនប្រជាជនរបស់ប្រទេសនោះ។
៣. ភាសាជាផ្លូវការនៃប្រទេសនោះ និងភាសានិយាយនៅក្នុងប្រទេសនោះ។
៤. សាសនាជាផ្លូវការនៃប្រទេស​នោះ និង​សាសនា​ផ្សេង​ទៀត​ដែល​បាន​ប្រ​តិបត្ដិនៅក្នុងប្រទេសនោះ​និងនៅ​ក្នុង​តំបន់ប្រសិនបើមាន។
៥. រូបិយប័ណ្ណប្រើប្រាស់នៅក្នុងប្រទេសនោះ។
៦. ទង់ជាតិនិងនិមិត្តរូបនៃទង់នោះ ព្រម​ទាំង​និមិត្ដ​សញ្ញា​ផ្សេងៗ​ទៀត​របស់​ប្រ​ទេស​នោះ។
៧. ប្រមុខរាជរដ្ឋាភិបាល និង​ប្រ​ភេទ​រដ្ឋា​ភិបាល។
៨. កាលបរិច្ឆេទដែលប្រទេសនេះបានក្លាយជាសមាជិករបស់អាស៊ាន។

គ្រូក៏អាចចែក​កាត​ឱ្យ​ទៅ​ក្រុមពិភាក្សានី​មួយៗ ដោយទុក​​ចន្លោះ​ឱ្យ​សិស្ស​បំ​ពេញព័ត៌​មាន ដែល​ពួក​បាន​រក​ឃើញ​ដូច​ខាង​ក្រោមនេះ៖
គំរូក្រដាសព័ត៌មានមានដូចខាងក្រោម៖
 		ផ្នែកខាងមុខនៃកាត					 ផ្នែក​ខាងក្រោយនៃកាត

ប្រទេស X

ទំហំផ្ទៃ​ក្រ​ឡា ៖
ចំនួនប្រជាជន​ ៖
ភាសាផ្លូវការ ៖
រាជធានី ៖
រូបិយប័ណ្ណ ៖
ប្រមុខរដ្ឋ ៖
ប្រមុខរាជរដ្ឋាភិបាល ៖
ប្រភេទនៃរដ្ឋាភិបាល ៖
កាល​បរិច្ឆេទចូលជាសមាជិកនៃអាស៊ាន ៖

 គូររូបទង់ជាតិរបស់ប្រទេសនេះខាងក្រោម ៖







តើពណ៌ទាំង​នេះតំណាងអ្វី?
តើរូប​នៅលើទង់ជាតិតំណាងអ្វី?
តើអ្នក​អាច​បរិយាយអ្វី​ទៀត​ពី​ទង់ជាតិនេះ?


ចម្លើយ​ទទួល​បាន​ពី​កាត​តំ​ណាង​ឱ្យ​ប្រទេស​នីមួយៗ (គិតត្រឹមឆ្នាំ២០១៨)
	ប្រទេស​ប្រ៊ុយ​ណេ

	ទំហំផ្ទៃ​ក្រ​ឡា ៖
ចំនួនប្រជាជន​ ៖
ភាសាផ្លូវការ ៖
រាជធានី ៖
រូបិយប័ណ្ណ ៖
ប្រមុខរដ្ឋ ៖
ប្រមុខរាជរដ្ឋាភិបាល ៖


ប្រភេទនៃរដ្ឋាភិបាល ៖
កាល​បរិច្ឆេទចូលជាសមាជិកនៃអាស៊ាន ៖

	៥៧៧០ គីឡូម៉ែត្រការ៉េ ។
៤៣៤,០៧៦ នាក់ (ឆ្នាំ២០១៨)
ម៉ាឡេ និង​អង់គ្លេស
បង់ដាសេរីបេហ្គាវ៉ាន់
B $ (ដុល្លារប៊្រុយណេ)
ព្រះករុណាស៊ុលតង់ Haji Hassanal Bolkiah Mu'izzaddin Waddaulah
ព្រះករុណាស៊ុលតង់ Haji Hassanal Bolkiah Mu'izzaddin Waddaulah​
តាមបែបរាជាធិបតេយ្យផ្ដាច់ការ
ថ្ងៃទី៧ ខែមករា ឆ្នាំ១៩៨៤

	ព្រះរាជាណាចក្រ​កម្ពុជា​

	ទំហំផ្ទៃ​ក្រ​ឡា ៖
ចំនួនប្រជាជន​ ៖
ភាសាផ្លូវការ ៖
រាជធានី ៖
រូបិយប័ណ្ណ ៖
ប្រមុខរដ្ឋ ៖
ប្រមុខរាជរដ្ឋាភិបាល ៖
ប្រភេទនៃរដ្ឋាភិបាល ៖
កាល​បរិច្ឆេទចូលជាសមាជិកនៃអាស៊ាន ៖
	១៨១,០៤០ គីឡូម៉ែត្រការ៉េ។
១៦,២៤៥ លាននាក់ (ឆ្នាំ២០១៨)
ភាសាខ្មែរ
ភ្នំពេញ
រៀល
ព្រះករុណាព្រះមហាក្សត្រ នរោត្តម សីហមុនី
នាយករដ្ឋមន្រ្តី ហ៊ុន សែន
រាជាធិបតេយ្យអាស្រ័យរដ្ឋធម្មនុញ្ញ
ថ្ងៃទី ៣០ ខែមេសាឆ្នាំ ១៩៩៩

	សាធារណរដ្ឋ​ឥណ្ឌូនេស៊ី

	ទំហំផ្ទៃ​ក្រ​ឡា ៖
ចំនួនប្រជាជន​ ៖
ភាសាផ្លូវការ ៖
រាជធានី ៖
រូបិយប័ណ្ណ ៖
ប្រមុខរដ្ឋ ៖
ប្រមុខរាជរដ្ឋាភិបាល ៖
ប្រភេទនៃរដ្ឋាភិបាល ៖
កាល​បរិច្ឆេទចូលជាសមាជិកនៃអាស៊ាន ៖
	១,៩១៩ ,៤៤០ គីឡូម៉ែត្រការ៉េ។
២៦៦,៧៩៤ នាក់ (ឆ្នាំ២០១៨)
ឥណ្ឌូនេស៊ី
ក្រុងហ្សាការតា
ប្រាក់រូពៀ
លោកប្រធានាធិបតី Joko Widodo
លោកប្រធានាធិបតី Joko Widodo
សាធារណរដ្ឋ
ឆ្នាំ ១៩៦៧

	សាធារណៈរដ្ឋប្រជាធិបតេយ្យប្រជាមានិត​ឡាវ

	ទំហំផ្ទៃ​ក្រ​ឡា ៖
ចំនួនប្រជាជន​ ៖
ភាសាផ្លូវការ ៖
រាជធានី ៖
រូបិយប័ណ្ណ ៖
ប្រមុខរដ្ឋ ៖
ប្រមុខរាជរដ្ឋាភិបាល ៖
ប្រភេទនៃរដ្ឋាភិបាល ៖
កាល​បរិច្ឆេទចូលជាសមាជិកនៃអាស៊ាន ៖
	២៣៦,៨០០ គីឡូម៉ែត្រការ៉េ។
៦.៩៦១ លាននាក់ (ឆ្នាំា២០១៨) 
ឡាវ
ទីក្រុងវៀងច័ន្ទ
គីប
លោកប្រធានាធិបតី Bounnhang Vorachith
នា​យក​រដ្ឋមន្រ្តី Thongloun Sisoulith 
សាធារណរដ្ឋសង្គមនិយម
ថ្ងៃទី២៣ ខែកក្កដា ឆ្នាំ១៩៩៧

	ប្រទេស​ម៉ា​ឡេ​ស៊ី

	ទំហំផ្ទៃ​ក្រ​ឡា ៖
ចំនួនប្រជាជន​ ៖
ភាសាផ្លូវការ ៖
រាជធានី ៖
រូបិយប័ណ្ណ ៖
ប្រមុខរដ្ឋ ៖



ប្រមុខរាជរដ្ឋាភិបាល ៖
ប្រភេទនៃរដ្ឋាភិបាល ៖
កាល​បរិច្ឆេទចូលជាសមាជិកនៃអាស៊ាន ៖

	៣២៩ ៧៥០ គីឡូម៉ែត្រការ៉េ។
៣២,០៤២ លាន (ឆ្នាំ២០១៨) 
ម៉ាឡេ, អង់គ្លេស, ចិន, ភាសាតាមីល
កូ​ឡា​ឡាំ​ពួ
រីងហ្គីត
ព្រះករុណាព្រះមហាក្សត្រ Seri Paduka Baginda Yang di-Pertuan Agong XVI Al-Sultan Abdullah Ri'ayatuddin
នាយករដ្ឋមន្រ្តីលោក Datuk Seri Mahathir bin Mohamad
រាជាធិបតេយ្យអាស្រ័យរដ្ឋធម្មនុញ្ញ
ឆ្នាំ ១៩៦៧

	សាធារណរដ្ឋសហភាពមីយ៉ាន់ម៉ា

	ទំហំផ្ទៃ​ក្រ​ឡា ៖
ចំនួនប្រជាជន​ ៖
ភាសាផ្លូវការ ៖
រាជធានី ៖
រូបិយប័ណ្ណ ៖
ប្រមុខរដ្ឋ ៖
ប្រមុខរាជរដ្ឋាភិបាល ៖
ប្រភេទនៃរដ្ឋាភិបាល ៖
កាល​បរិច្ឆេទចូលជាសមាជិកនៃអាស៊ាន ៖
	៦៧៨,៥០០ គីឡូម៉ែត្រការ៉េ។
៥៣,៨៥៥ លាន (ឆ្នាំ២០១៨) 
មីយ៉ាន់ម៉ា
ក្រុងណៃពិដោរ
គីយ៉ាត
លោកប្រធានាធិបតី U Win Myint
លោកប្រធានាធិបតី U Win Myint
សាធារណរដ្ឋសភានិយម
ថ្ងៃទី២៣ ខែកក្កដា ឆ្នាំ១៩៩៧

	ប្រទេសហ្វី​លី​ពីន

	ទំហំផ្ទៃ​ក្រ​ឡា ៖
ចំនួនប្រជាជន​ ៖
ភាសាផ្លូវការ ៖
រាជធានី ៖
រូបិយប័ណ្ណ ៖
ប្រមុខរដ្ឋ ៖
ប្រមុខរាជរដ្ឋាភិបាល ៖
ប្រភេទនៃរដ្ឋាភិបាល ៖
កាល​បរិច្ឆេទចូលជាសមាជិកនៃអាស៊ាន ៖

	៣០០,០០០ គីឡូម៉ែត្រការ៉េ។
១០៦.៥១២ លាននាក់ (ឆ្នាំ២០១៨) 
ហ្វីលីពីន, អង់គ្លេស, អេស៉្បាញ
ក្រុងម៉ានីល
ប៉េសូ
ប្រធានាធិបតីលោក Rodrigo Roa Duterte
ប្រធានាធិបតីលោក Rodrigo Roa Duterte
សាធារណរដ្ឋ
ឆ្នាំ ១៩៦៧

	សាធារណរដ្ឋសិង្ហ​បុរី

	
ទំហំផ្ទៃ​ក្រ​ឡា ៖
ចំនួនប្រជាជន​ ៖
ភាសាផ្លូវការ ៖
រាជធានី ៖
រូបិយប័ណ្ណ ៖
ប្រមុខរដ្ឋ ៖
ប្រមុខរាជរដ្ឋាភិបាល ៖
ប្រភេទនៃរដ្ឋាភិបាល ៖
កាល​បរិច្ឆេទចូលជាសមាជិកនៃអាស៊ាន ៖

	
៦៩៣ គីឡូម៉ែត្រការ៉េ។
៥,៧៩១ លាននាក់ (ឆ្នាំ២០១៨) 
ភាសាអង់គ្លេស ម៉ាឡេ ចិនកុកងឺ តាមីល
សិង្ហបុរី
របស់ S $ (សិង្ហបុរីដុល្លារ)
លោកប្រធានាធិបតី Halimah Yacob
លោកនាយករដ្ឋមន្រ្តី Lee Hsien Loong
សាធារណរដ្ឋសភានិយម
ឆ្នាំ ១៩៦៧

	ព្រះរាជាណាចក្រថៃ​

	
ទំហំផ្ទៃ​ក្រ​ឡា ៖
ចំនួនប្រជាជន​ ៖
ភាសាផ្លូវការ ៖
រាជធានី ៖

រូបិយប័ណ្ណ ៖
ប្រមុខរដ្ឋ ៖

ប្រមុខរាជរដ្ឋាភិបាល ៖
ប្រភេទនៃរដ្ឋាភិបាល ៖
កាល​បរិច្ឆេទចូលជាសមាជិកនៃអាស៊ាន ៖
	
៥១៤,០០០ គីឡូម៉ែត្រការ៉េ។
៦៩,១៨៣,១៧៣នាក់ (ឆ្នាំ២០១៨)
ថៃ
ក្រុងបាងកក
ប្រាក់បាត
ព្រះមហាក្សត្រ Maha Vajiralongkorn
Bodindradebayavarangkun
នាយករដ្ឋមន្ត្រីលោកឧត្តមសេនីយ៍ប្រាយុទ្ធចាន់អូចា​
រាជាធិបតេយ្យអាស្រ័យរដ្ឋធម្មនុញ្ញ
ឆ្នាំ ១៩៦៧

	សាធារណរដ្ឋសង្គមនិយមវៀត​ណាម​

	ទំហំផ្ទៃ​ក្រ​ឡា ៖
ចំនួនប្រជាជន​ ៖
ភាសាផ្លូវការ ៖
រាជធានី ៖
រូបិយប័ណ្ណ ៖
ប្រមុខរដ្ឋ ៖
ប្រមុខរាជរដ្ឋាភិបាល ៖
ប្រភេទនៃរដ្ឋាភិបាល ៖
កាល​បរិច្ឆេទចូលជាសមាជិកនៃអាស៊ាន ៖
	៣២៩,៥៦០ គីឡូម៉ែត្រការ៉េ។
៩៦,៤៩១,១៤៦ នាក់ (ឆ្នាំ២០១៨) 
វៀតណាម
ទីក្រុងហាណូយ
ដុង
ប្រធានាធិបតីលោក Nguyen Phu Trong
ប្រធានាធិបតីលោក Nguyen Xuan Phuc
សាធារណរដ្ឋសង្គមនិយម
ថ្ងៃទី២៨ ខែកក្កដា ឆ្នាំ១៩៩៥



ប្រ​ភព៖

ASEAN, “ASEAN Member States”, http://asean.org/asean/asean-member-states/ 

Encyclopedia of the Nations, “Asia and Oceania”, http://www.nationsencyclopedia.com/Asia-and-Oceania/index.html 

Population Statistics taken from “List of Asian countries by Population (២0១៥)” with figures taken from United Nations Department of Economic and Social Affairs, last updated ២៧ March ២0១៥, http://statisticstimes.com/population/asian-countries-by-population.php.

កំណត់​ចំណាំ ៖
​ព័ត៌មាន​ខាងលើអាចមាន​ខុសខ្លះ ដោយសារតែមាន​ការផ្លាស់ប្តូរថ្នាក់ដឹកនាំនយោបាយ ឬ​មួយ​ក៏​មាន​ការ​ធ្វើបច្ចុប្បន្ន​ភាពនៅក្នុងប្រ​ព័ន្ធ​ទិន្នន័យស្ថិតិ គ្រូត្រូវបានលើកទឹកចិត្តឱ្យ​ពិនិត្យមើលឡើង​វិញ​ និងធ្វើបច្ចុប្បន្នភាពមុនពេលយកមេ​រៀននេះទៅ​បង្រៀន។

ឯកសារ​ ២៖ ​យុទ្ធសាស្រ្តសហការក្រុម 

សិស្សនឹងត្រូវបានបែងចែកជាដប់​ក្រុមនៃ​”អ្នក​ជំ​នាញ​ប្រ​ចាំ​ប្រ​ទេស”​ មួយ​ក្រុម​សម្រាប់ប្រទេសសមាជិកអាស៊ានមួយ​។

ពួកគេនឹងត្រូវស្រាវជ្រាវលើ​និមិត្តសញ្ញាដែលមាននៅលើ​ទង់ជាតិនៃប្រទេសរបស់ខ្លួន និងត្រូវ​បានចាត់តាំង​ឱ្យ​គូរទង់ជាតិ។ (សម្គាល់៖ បើអាច គ្រូ​អាចព្រីន​ទង់ជាតិសម្រាប់សិស្សទុក​ជា​ឯកសារយោង)។

បន្ទាប់មកទៀត សិស្សត្រូវបែង​ចែកជាក្រុមឡើងវិញ ជា​ក្រុមសិក្សាថ្នាក់តំបន់ ដើម្បីចែករំលែកការរកឃើញរបស់ពួកគេ ហើយបង្កើតតារាងប្រៀបធៀបភាពស្រដៀងគ្នានិងភាពខុសគ្នារវាងទង់ជាតិនៃសមាជិកទាំង​អស់​របស់​អាស៊ាន។

សកម្មភាពនេះនឹងអនុញ្ញាតឱ្យ​សិស្សមើលឃើញពីភាពសម្បូរបែបនៃនិមិត្តសញ្ញានិងត្រូវបានប្រើក្នុងទង់ជាតិ ព្រមទាំងពេញចិត្តក្នុងការស្តាប់អត្ថន័យ​នៃ​និមិត្តរូបរបស់​ទង់ជាតិ​ទាំងនោះ។

ទំព័រខាង​ក្រោម​នេះមានកំណត់ត្រាសង្ខេបសម្រាប់ជាឯកសារយោងរបស់គ្រូនៅលើទង់ជាតិក្នុងតំបន់អាស៊ីអាគ្នេយ៍។

ទង់​ជាតិ​របស់​បណ្ដា​ប្រ​ទេស​សមា​ជិក​អាស៊ាន

	ប្រទេស /​ទង់​ជាតិ
	និមិត្ដ​រូប

	ប៊្រុយណេ




[image: ]
ប្រភព ៖https://upload.wikimedia.org/wikipedia/commons/thumb/៩/៩c/Flag_of_Brunei.svg/៥១0px-Flag_of_Brunei.svg.png

	
នៅ​ចំ​កណ្ដាលទង់ជាតិ ៖ គឺជាព្រះ​សង្ហានៃប្រទេសប៊្រុយណេដែលមានអឌ្ឍ​ចន្ទ (និមិត្តសញ្ញាសាសនាអ៊ីស្លាម) នៅ​ជាប់​គ្នា​ជា​មួយ​ឆ័ត្រ (និមិត្ដ​សញ្ញា​តំណាង​ឱ្យ​រាជា​និយម) ហើយ​មាន​ដៃនៅចំហៀងសង​ខាង (តំណាងឱ្យសេចក្តីមេត្តារបស់  រដ្ឋាភិបាល)។

មាន​ឃ្លា​សរសេរជាភាសាអារ៉ាប់ នៅលើអឌ្ឍ​ចន្ទ គឺ​ជា​ព្រះ​ឱវាទ។
នៅលើ​បដាខាងក្រោមមាន​ន័យថា”ប៊្រុយ​ណេ​ដារូ​សាឡឹម(ប៊្រុយណេ គឺ​ជា​ទី​ស្ថាន​នៃសន្តិភាព)។

និមិត្តរូបនៃពណ៌៖​
•លឿងតំណាងឱ្យ​ស៊ុលតង់របស់ប្រទេសប៊្រុយណេនិងជា​ពណ៌ ប្រពៃណីរបស់ព្រះមហាក្សត្រ។
• ឆ្នូត​ខ្មៅនិងឆ្នូតសតំណាងឱ្យ​នាយក​រដ្ឋមន្រ្តីនៃប្រទេសប្រ៊ុយណេ។ ឆ្នូតសក្រាស់តំណាងឱ្យ​ Pengiran Bendahara (នា​យក​រដ្ឋមន្រ្តី) និងឆ្នូតខ្មៅតំណាងឱ្យ​ Pengiran Pemancha (ឧប​នា​យករដ្ឋមន្រ្តី) ។

	កម្ពុជា

[image: ]
ប្រ​ភព ៖https://upload.wikimedia.org/wikipedia/commons/thumb/៨/៨៣/Flag_of_Cambodia.svg/៥១0px-Flag_of_Cambodia.svg.png
	
នៅ​ចំ​កណ្ដាលទង់ជាតិ ៖ មាន​រូប​អង្គរវត្តជានិមិត្តរូបរបស់​ប្រជាជន និងជាតម្លៃនៃសុចរិតភាព យុត្ដិធម៌ និងបេតិកភណ្ឌ។
នេះ​គឺ​ជា​ទង់​ជាតិ ក្នុង​ចំ​ណោមទង់ជាតិពីរក្នុងពិភពលោក ដែលដាក់​រូបសំណង់អគារ​លើទង់ជាតិរបស់ខ្លួន (មួយ​ទៀតគឺប្រ​ទេស​អាហ្គានីស្ថាន) ។
និមិត្តរូបនៃពណ៌៖
• ខៀវនិមិត្តរូបតម្លៃនៃសេរីភាព កិច្ចសហប្រតិបត្តិការនិងភាតរភាពព្រមទាំងព្រះមហាក្សត្រ។
• ក្រហមតំណាងឱ្យភាពក្លាហាននិងប្រជាជន។





	ឥណ្ឌូនេស៊ី
[image: ]
ប្រ​ភព ៖https://upload.wikimedia.org/wikipedia/commons/thumb/៩/៩f/Flag_of_Indonesia.svg/៥១0px-Flag_of_Indonesia.svg.png 

	ទង់ជាតិរបស់ឥណ្ឌូនេស៊ីគឺជា​ទង់​មាន​ពីរ​ពណ៌ផ្ដេក ចែក​ជា​ពីរ​ផ្នែក​ស្មើគ្នា គឺ​ពណ៌ក្រហម (នៅខាង​លើកំពូល) និងពណ៌ស (នៅខាងក្រោម)។
ទង់ជាតិនេះគឺស្រដៀងគ្នាទៅនឹងទង់ជាតិ​របស់ប្រ​ទេស​ប៉ូឡូញ (ប៉ុន្តែពណ៌បញ្រ្ចាស់​គ្នា​វិញ​) ហើយ​ក៏​ដូច​ទៅ​នឹងទង់ជាតិរបស់ប្រទេសសិង្ហបុរី (​លើសតែអឌ្ឍចន្ទ និងផ្កាយប្រាំ) ។

និមិត្តរូបនៃពណ៌៖
• ក្រហមតំណាងឱ្យ​ភាពក្លាហាន ឬឈាម
• សតំណាងឱ្យភាពបរិសុទ្ធនៃចេតនា ឬវិញ្ញាណ


	ឡាវ

[image: ]
ប្រ​ភព ៖https://upload.wikimedia.org/wikipedia/commons/thumb/៥/៥៦/Flag_of_Laos.svg/៥១0px-Flag_of_Laos.svg.png

	
ទង់ជាតិនៃប្រទេសឡាវមានឆ្នូតផ្ដេកបី ពណ៌​ក្រហមមាន​ពីរ (នៅកំពូលនិងបាត) និងឆ្នូតខៀវនៅចំ​កណ្តាល​។ ប្រទេសឡាវគឺជាប្រទេសកុម្មុយនីតែមួយគត់ដែលមិនមានដាក់​ផ្កាយ ជានិមិត្តរូបនៅលើទង់ជាតិរបស់ខ្លួន។

ថាសសនៅកណ្តាលទង់ជាតិនេះជានិមិត្តរូបនៃសាមគ្គីភាពរបស់ប្រជាជនដែលស្ថិតនៅក្រោមការដឹកនាំនៃបក្សបដិវត្តន៍ប្រជាជនឡាវនិងអនាគតដ៏ភ្លឺស្វាងរបស់ប្រទេសនេះ។ អ្នកខ្លះនិយាយថាវាតំណាងឱ្យ​ព្រះចន្ទពេញបូរមីលើ​ដង​ទន្លេមេគង្គ។

និមិត្តរូបនៃពណ៌៖​
• ក្រហមតំណាងឱ្យឈាមរបស់ប្រជាជនស្រក់ នៅក្នុងការតស៊ូរបស់ពួកគេដើម្បីសេរីភាព! 
• ខៀវជា​និមិត្តរូបនៃវិបុលភាព។

	ម៉ាឡេស៊ី 

[image: Flag of Malaysia.svg]
ប្រ​ភព ៖https://upload.wikimedia.org/wikipedia/commons/thumb/៦/៦៦/Flag_of_Malaysia.svg/២៥៥px-Flag_of_Malaysia.svg.png
	ទង់ជាតិរបស់ប្រទេសម៉ាឡេស៊ីត្រូវបានគេស្គាល់ផងដែរថាជា Jalur Gemilang ឬ "ឆ្នូតនៃសិរីល្អជាឆព្វណ្ណ​រង្សី»។ ទង់​នេះ​មានឆ្នូតក្រហមឆ្លាស់​គ្នា​ជា​មួយឆ្នូតសចំ​នួន ១៤ និងមាន​ចតុកោណកែងពណ៌ខៀវ ដែលមាន​អឌ្ឍចន្ទ និងផ្កាយមាន​រន្ទះ​ពន្លឺចំ​នួន ១៤ ហៅថា Bintang Persekutuan (សហព័ន្ធតារា) ។

ឆ្នូតទាំង ១៤ តំណាងឱ្យឋានៈស្មើគ្នា​នៃរដ្ឋចំនួនទាំង ១៣ នៅក្នុងប្រទេសម៉ាឡេស៊ីជាមួយនិងរដ្ឋាភិបាលសហព័ន្ធ ហើយរន្ទះ​ពន្លឺទាំង ១៤ នៅលើផ្កាយ​ ក៏តំណាងឱ្យ​ការរួបរួមរវាងរដ្ឋទាំង ១៣ និងរដ្ឋាភិបាលសហព័ន្ធ។
និមិត្តរូប៖
• អឌ្ឍចន្ទតំណាងឱ្យសាសនាអ៊ីស្លាម ដែល​ជាសាសនាផ្លូវការរបស់ប្រទេសម៉ាឡេស៊ី។
• ចតុកោណកែងពណ៌ខៀវ តំ​ណាងឱ្យ​សាមគ្គីភាពនៃតំណាងប្រជាជនម៉ាឡេស៊ីនេះ។
•​ពណ៌លឿងរបស់​ផ្កាយ​ និងអឌ្ឍចន្ទ គឺ​ជា​ពណ៌​តំ​ណាង ឱ្យ​អ្នកគ្រប់គ្រងម៉ាឡេ។ 

	មីយ៉ាន់ម៉ា (ភូមា)

[image: Flag of Myanmar.svg]
ប្រ​ភព ៖https://upload.wikimedia.org/wikipedia/commons/thumb/៨/៨c/Flag_of_Myanmar.svg/២៥៥px-Flag_of_Myanmar.svg.png

	ទង់ជាតិនៃប្រទេសមីយ៉ាន់ម៉ាត្រូវបានអនុម័តនៅថ្ងៃទី ២១ ខែតុលាឆ្នាំ ២០១០ វាមានឆ្នូតផ្ដេកបី លឿង បៃតងនិងក្រហមមាន​ផ្កាយ​ស និង​រន្ទះ​ពន្លឺប្រាំ ហើយនៅកណ្តាលទង់​ជាតិ។

និមិត្តរូប៖
• លឿងតំណាងឱ្យសាមគ្គីភាព។
• បៃតងជានិមិត្តរូបនៃសន្តិភាព ភាពស្ងប់ស្ងាត់និងទេសភាពខៀវស្រងាត់នៃរុក្ខជាតិ។
• ក្រហមតំណាងឱ្យសេចក្តីក្លាហាននិងការប្តេជ្ញាចិត្ត។
• ផ្កាយ​ពណ៌​សតំណាងឱ្យ​ការ​រួប​រួមជាតិ​នៃប្រទេសនេះ។ 



	ហ្វីលីពីន



[image: Flag of the Philippines.svg]
ប្រ​ភព ៖https://upload.wikimedia.org/wikipedia/commons/thumb/៩/៩៩/Flag_of_the_Philippines.svg/២៥៥px-Flag_of_the_Philippines.svg.png
	ទង់ជាតិនៃប្រទេសហ្វីលីពីនមាន "ផ្កាយបីនិងព្រះ​អាទិត្យ​មួយ" ។ គឺ​ជាទង់ជាតិផ្ដេកមាន​ពីរ​ពណ៌ មាន​ចំ​ណែក​ស្មើគ្នារវាង​ពណ៌​ខៀវនិងពណ៌ក្រហម។ មានត្រីកោណសមបាតពណ៌​ស និងព្រះអាទិត្យ​ពណ៌មាសលឿង ដែល​មាន​កាំ​ពន្លឺ​ចំ​នួន ៨ នៅកណ្តាលនៃត្រីកោណនោះ។ ក្រៅពីនេះនៅមានផ្កាយមាសបីនៅតាមកំពូលមុំទាំង​បី​នៃត្រីកោណនេះ។

និមិត្តរូប៖​
• ព្រះអាទិត្យនេះតំណាងឱ្យ​ការរួបរួម សេរីភាព លទ្ធិប្រជាធិបតេយ្យនិងអធិបតេយ្យភាពរបស់ប្រ​ជា​ពល​រដ្ឋ។
• កាំរស្មីនៃព្រះអាទិត្យនេះតំណាងបណ្តាខេត្តរបស់ប្រទេសហ្វីលីពីន។
• តារាតំណាងឱ្យ​ក្រុមកោះធំលូហ្សុន Visayas, Visayas និង Mindanao។
• ត្រីកោណសជានិមិត្តរូបនៃសេរីភាព សមភាពនិងភាតរភាព​។​
• ឆ្នូតខៀវតំណាង​សន្តិភាព សច្ចៈធម៌និងសេចក្ដីសុចរិត។
• ឆ្នូតក្រហមតំណាងឱ្យ​ទឹក​ចិត្ដ​ស្នេហាជាតិនិងសេចក្ដីក្លាហាន។





	សិង្ហបុរី

[image: Flag of Singapore.svg]
ប្រ​ភព ៖https://upload.wikimedia.org/wikipedia/commons/thumb/៤/៤៨/Flag_of_Singapore.svg/២៥៥px-Flag_of_Singapore.svg.png
	
ទង់ជាតិនៃប្រទេសសិង្ហបុរីគឺជាទង់ជាតិ​ផ្ដេក​មាន​ពីរពណ៌។ពណ៌​ក្រហមនៅ​ខាងលើពណ៌​​សដោយមានចំណិតព្រះចន្ទ ស្ថិត​នៅ​ទល់​មុខនឹផ្កាយប្រាំតូចៗ​រៀប​គ្នា​ជារង្វង់​​រាង​បញ្ចកោណ ស្ថិតនៅ​ផ្នែក​ខាង​ឆ្វេងភាគ​ខាងលើនៃទង់ជាតិ។

និមិត្តរូប៖​
• ពណ៌ក្រហមតំណាងឱ្យ​ភាតរភាក្នុង​ពិភព​លោក​ និងសមភាពរបស់មនុស្សជាតិ​។
• ពណ៌សតំណាងឱ្យភាព​សាយ​ភាយ និងភាព​អមតៈ​នៃភាព​បរិសុទ្ធ​ និង​គុណ​ធម៌។
• ចំណិតព្រះចន្ទតំណាងឱ្យវ័យក្មេងប្រទេសជាតិ ដែល​ទើប​តែ​នឹង​កកើត​ថ្មី។
• ផ្កាយ​ពណ៌សប្រាំតំ​ណាង​ឱ្យ​ឧត្តមគតិនៃលទ្ធិប្រជា     ធិបតេយ្យសន្តិភាព វឌ្ឍ​ន​ភាព យុត្ដិ​ធម៌ និងសមភាព។ 

	ថៃ 


[image: Flag of Thailand.svg]
ប្រ​ភព ៖https://upload.wikimedia.org/wikipedia/commons/thumb/a/a៩/Flag_of_Thailand.svg/២៥៥px-Flag_of_Thailand.svg.png

	ទង់ជាតិនៃព្រះរាជាណាចក្រថៃត្រូវបានគេស្គាល់ជា​ភាសាថៃថា Thong Trairong  ដែលមានន័យថា “ទង់​ជាតិ​បី​ពណ៌។ ទង់​នេះ​មានឆ្នូតផ្ដេកប្រាំ មានបី​​ពណ៌​ក្រហម ស និង​ខៀវ។ ឆ្នូតពណ៌ខៀវស្ថិត​នៅ​ចំ​កណ្ដាល និង​មាន​ទំហំ​ធំ​ជាង ឆ្នូតពណ៌សនិងពណ៌ក្រហមចំ​នួន​ពីរ​ដង។ ទង់ជាតិនេះត្រូវបានអនុម័តថាជាទង់ជាតិរបស់ប្រទេសថៃនៅ​ឆ្នាំ ១៩១៧។

និមិត្តរូប៖​
• ពណ៍ទាំងនេះមាន​ន័យ​ថា៖ក្រោកឈរដើម្បីប្រទេសសាសនា និងព្រះមហាក្សត្រ។
• ពណ៌ក្រហមតំណាងទឹកដី និងប្រជាពល​រដ្ឋ។
• ពណ៌​សតំណាងឱ្យ​សាសនា។
• ពណ៌ខៀវតំណាងឱ្យ​របបរាជានិយម។

	វៀតណាម


[image: Flag of Vietnam.svg]
ប្រ​ភព ៖https://upload.wikimedia.org/wikipedia/commons/thumb/២/២១/Flag_of_Vietnam.svg/២៥៥px-Flag_of_Vietnam.svg.png
	ទង់ជាតិនៃប្រទេសវៀតណាមគឺជាទង់ពណ៌ក្រហម និង​មាន​ផ្កាយ​មាស​មួយ ដែល​មាន​រន្ទះពន្លឺ​ប្រាំ។ ទង់​ជាតិ​នេះ​ត្រូវបានរចនាឡើងនិងបានប្រើនៅក្នុងសម័យ​មាន​ការបះបោរប្រឆាំងនឹងបារាំងនៅប្រទេសវៀតណាមភាគខាងត្បូងក្នុងឆ្នាំ ១៩៤០ ហើយនៅទីបំផុតត្រូវបានអនុម័តនៅឆ្នាំ ១៩៤៥ ជា​ទង់ជាតិនៃសាធារណរដ្ឋប្រជាធិបតេយ្យវៀតណាម។ នៅឆ្នាំ ១៩៧៦ ក៏ត្រូវបានអនុម័តជា​ផ្លូវ​ការ​ថាជាទង់ជាតិនៃសាធារណរដ្ឋសង្គមនិយមវៀតណាម។

និមិត្តរូប៖
• ពណ៌ក្រហមនៅលើទង់ជាតិនេះ ត្រូវបានយក​លំ​នាំ​តាម​គំនិត ទង់ក្រហមដែលត្រូវបានប្រើដោយចលនាកុម្មុយនិស្តអន្តរជាតិនិងជានិមិត្តរូបនៃបដិវត្តន៍និងឈាម។
• ផ្កាយមាសមាន​រន្ទះ​ពន្លឺប្រាំតំណាងឱ្យ​វណ្ណៈទាំង​ប្រាំនៅក្នុងសង្គមរបស់វៀតណាមមាន​បញ្ញវន្ត កសិករ កម្មករ ពាណិជ្ជករនិងបុគ្គលិកយោធា។


ឯកសារ​ ៣៖ អាស៊ាន៖ ប្រវត្តិ និងគោលបំណង

ផលិតដោយលេខាធិការដ្ឋានអាស៊ាន (ឆ្នាំ២០១២)
វីដេអូ (៣ នាទី ៥៦ វិនាទី)
ប្រភព៖ https://www.facebook.com/aseansecretariat/videos/១0១៥១១១៦១២២៥៨៨៨៥៤/ 

វីដេអូនេះ គឺមានប្រយោជន៍ក្នុងការជំរុញឱ្យមានការពិភាក្សាកាន់តែស៊ីជម្រៅអំពីរចនាសម្ព័ន្ធស្ថាប័ននៃអាស៊ាន និងបញ្ហាថ្មីៗបន្ថែមទៀតពាក់ព័ន្ធនឹងសហគមន៍អាស៊ាន។
ប៉ារ៉ូលវីដេអូ
	តាមរយៈការទទួលស្គាល់អំពីការកើនឡើងនូវសារៈសំខាន់នៃយុទ្ធសាស្ត្រអាស៊ីអាគ្នេយ៍ ទើបមានការបង្កើតអាស៊ានឡើងនៅថ្ងៃទី៨ ខែសីហា ឆ្នាំ១៩៦៧ ដោយប្រកាសជាពិសេសអំពីការពន្លឿនកំណើនសេដ្ឋកិច្ច វឌ្ឍនភាពសង្គម និងការអភិវឌ្ឍន៍វប្បធម៌ ក៏ដូចជាលើកកម្ពស់សន្តិភាព និងស្ថិរភាពតំបន់តាមរយៈយុត្តិធម៌ និងនីតិរដ្ឋ។

បច្ចុប្បន្នអាស៊ានមានសមាជិកសរុបចំនួន ១០ ប្រទេស បានរួមសាមគ្គីក្នុងស្មារតីស្មើភាពគ្នាក្នុងភាពជាដៃគូ ដើម្បីប្ដេជ្ញាជំរុញស្មារតីដែលជារបស់ខ្លួន និងកាត់បន្ថយគម្លាតអភិវឌ្ឍ៍តាមរយៈការគោរពតាមយ៉ាងខ្ជាប់ខ្ជួននូវដំណើរការពិគ្រោះយោបល់ និងគោលគំនិតរួម។ 

នៅក្នុងឆ្នាំ២០០៨ ការប្រារព្ធពិធីចុះហត្ថលេខាលើធម្មនុញ្ញអាស៊ាន បានជំរុញឱ្យសមាជិកដោះស្រាយបញ្ហា និងបង្កើតកិច្ចសហប្រតិបត្តិការកាន់តែជិតស្និទ្ធនៅក្នុងសសរស្ដម្ភទាំងបី ដែលមានដូចសហគមន៍​សន្តិសុខ-​នយោបាយ សហគមន៍​សេដ្ឋកិច្ច និង​សហគមន៍​វប្បធម៌-​សង្គម។

ការប្រើប្រាស់ឆន្ទៈ និងការប្ដេជ្ញាចិត្តរបស់រដ្ឋាភិបាល និងប្រជាជនអាស៊ាន និងការរៀបចំវឌ្ឍនភាពដែលបានធ្វើឡើង អាស៊ាន បានកំណត់ចក្ខុវិស័យឆ្នាំ២០២០ ដែលឆ្ពោះទៅសម្រេចឱ្យបាននូវសហគមន៍អាស៊ាន និងសហគមន៍សេដ្ឋកិច្ចអាស៊ានត្រឹមឆ្នាំ ២០១៥។ 

តាមរយៈការឆ្ពោះទៅសម្រេចចក្ខុវិស័យទាំងនេះ អាស៊ាន បានបង្កើតទីតាំងចំនួនបីសម្រាប់វឌ្ឍនភាព ពោលគឺសហគមន៍អាស៊ានទាំងបី។ ជាមួយនឹងការត្រួតពិនិត្យមើលលើការពិភាក្សារួម និងការរៀបចំផែនការប្លង់មេដែលលើកឡើងអំពីចំណុចគោលដៅអនាគត សហគមន៍សន្តិសុខ-នយោបាយអាស៊ាន មានគោលដៅធានាសន្តិសុខគ្រប់ជ្រុងជ្រោយលើនីតិរដ្ឋ សិទ្ធិមនុស្ស និងអភិបាលកិច្ចល្អតាមរយៈការទទួលខុសត្រូវរួម និងផ្នត់គំនិតឆ្ពោះទៅមុខយ៉ាងសកម្ម។ សហគមន៍សេដ្ឋកិច្ចអាស៊ាន ឆ្ពោះទៅរកសហគមន៍មួយដែលកៀរគរធនធាន ដើម្បីបង្កើនសុខុមាលភាពសេដ្ឋកិច្ច  និងកាត់បន្ថយគម្លាតខុសគ្នាក្នុងសង្គម។ សហគមន៍វប្បធម៌-សង្គម ផ្ដោតលើការតម្រង់ទិសប្រជាជន និងការបង្កើតទំនួលខុសត្រូវមនុស្សក្នុងសង្គម ដើម្បីសម្រេចបាននូវសាមគ្គីភាពឋិតឋេរ និងកសាងការយោគយល់គ្នាល្អប្រសើរ និងភាពជាអ្នកជិតខាងល្អ។

អាស៊ាន បានចូលរួមយ៉ាងសកម្មក្នុងការរៀបចំក្នុងតំបន់ និងអន្តរជាតិ ក៏ដូចជារដ្ឋាភិបាលនៅក្នុងទិដ្ឋភាពផ្សេងៗនៃអត្ថប្រយោជន៍រួម តាមរយៈការចុះហត្ថលេខាលើកិច្ចព្រមព្រៀងទ្វេភាគី និងពហុភាគីជាមួយនឹងដៃគូសន្ទនានានា។ អាស៊ាន គឺស្ថិតក្នុងជួរមុខក្នុងការនាំយកអត្ថប្រយោជន៍នៃពិភពលោកដែលបានធ្វើសមាហរណកម្ម និងការអន្តរទំនាក់ទំនងជាមួយនឹងប្រជាជន ធុរកិច្ច និងស្ថាប័ននៅក្នុងតំបន់

ដើម្បីសម្រេចបានតម្រូវការរបស់រដ្ឋជាសមាជិក និងប្រជាជន គណៈកម្មការអាស៊ាន និងអង្គភាពពិគ្រោះយោបល់ជាច្រើនបានខិតខំប្រឹងប្រែងស្ដាប់មតិយោបល់របស់ប្រជាជនអាស៊ាន និងសេចក្ដីប្រាថ្នារបស់រដ្ឋជាសមាជិកអាស៊ាន។ មិនថានៅក្នុងសហគមន៍អាស៊ាន ឬរវាងអាស៊ាននិងបណ្ដាប្រទេសផ្សេងៗនៅក្នុងពិភពលោកនោះទេ អាស៊ាន នឹងបន្តស្មារតីនៃកិច្ចសហប្រតិបត្តិការរបស់ខ្លួន ដើម្បីបង្កើតឱកាស គុណភាពជីវិត និងសន្តិភាពកាន់តែមានភាពល្អប្រសើរជាងមុនទៀត។ 






ឯកសារ ៤ – វីដេអូជម្រើស៖ ប្រវត្តិនៃការបង្កើតអាស៊ាន 

វីដេអូ៖ ប្រវត្តិនៃការបង្កើតអាស៊ាន​ ដោយនាយកដ្ឋានអប់រំនៃប្រទេសហ្វីលីពីន
វីដេអូ (២ នាទី ៣៨ វិនាទី)
ប្រភព៖ https://www.youtube.com/watch?v=YNEhIqQRMgw 

វីដេអូនេះគឺមានប្រយោជន៍សម្រាប់ការប្រើប្រាស់នៅក្នុងថ្នាក់រៀន ដែលគ្រូអាចផ្ដោតតែលើការបង្កើតអាស៊ាន ឬដែលចំណេះដឹងមុនសិក្សារបស់សិស្សគឺជាមូលដ្ឋានគ្រឹះ។

បារ៉ូលវីដេអូ

	អាស៊ា​ន គឺជាសហគមន៍ប្រជាជាតិអាស៊ីអាគ្នេយ៍ ដែលជាគ្រួសារនៃប្រទេសចំនួន ១០ ដែលស្ថិតនៅក្នុងអនុវតំបន់អាស៊ីអាគ្នេយ៍ នៃទ្វីបអាស៊ី។ រដ្ឋជាសមាជិកអាស៊ានមានដូចជា ប្រ៊ុយណេ កម្ពុជា ឥណ្ឌូនេស៊ី ឡាវ ម៉ាឡេស៊ី មីយ៉ានម៉ា ហ្វីលីពីន សិង្ហបុរី ថៃ និងវៀតណាម។ 

សមាគមមុនគេរបស់អាស៊ាន គឺសមាគមអាស៊ីអាគ្នេយ៍ ឬ ASA។ ASA គឺជាប្លុកតំបន់ហ្វីលីពីន ម៉ាឡេស៊ី និងថៃដែលបានបង្កើតឡើងនៅក្នុងឆ្នាំ ១៩៦១។

ទោះបីជាយ៉ាងណា អាស៊ានត្រូវបានបង្កើតឡើងនៅថ្ងៃទី៨ ខែសីហា ឆ្នាំ១៩៦៧ ក្រោមអធីបតេយ្យភាពរដ្ឋមន្ត្រីការបរទេសឥណ្ឌូនេស៊ី ម៉ាឡេស៊ី សិង្ហបុរី ថៃ និងហ្វីលីពីនជួបជុំគ្នានៅក្នុងទីក្រុងបាងកក ដើម្បីចុះហត្ថលេខាលើសេចក្ដីប្រកាសអាស៊ាន ដែលត្រូវបានបង្កើតឡើងជាផ្លូវការ ដែលបច្ចុប្បន្នត្រូវបានគេស្គាល់ថាជាសហគមន៍ប្រជាជាតិអាស៊ីអាគ្នេយ៍។ រដ្ឋមន្ត្រីទាំងប្រាំរូប ត្រូវបានចាត់ទុកថាជាបិតាស្ថាបនិកអាស៊ាន។

ចក្ខុវិស័យរបស់ប្រទេសទាំងនេះគឺដើម្បីរួមសាមគ្គីគ្នារវាងប្រជាជាតិអាស៊ីអាគ្នេយ៍ ដែលត្រូវបានគេដឹងឮនៅពេលដែលអាស៊ានបានពង្រីកវិសាលភាពរបស់ខ្លួនដាក់បញ្ជូលប្រ៊ុយណេជាសមាជិករបស់ខ្លួននៅថ្ងៃទី ៨ ខែមករា ឆ្នាំ១៩៨៤ វៀតណាម ថ្ងៃទី២៨ ខែកក្កដា ឆ្នាំ១៩៩៥ ឡាវ  និងមីយ៉ានម៉ាថ្ងៃទី២៣ ខែកក្កដា ឆ្នាំ១៩៩៧ និងកម្ពុជា ថ្ងៃទី៣០ ខែមេសា ឆ្នាំ១៩៩៩។

តាមរយៈការដាក់បញ្ចូលប្រទេសទាំងប្រាំនេះ បច្ចុប្បន្ន អាស៊ានមានសមាជិកចំនួន ១០​ សមាជិក ដែលមានភាពចម្រុះផ្នែកខាងវប្បធម៌ ប៉ុន្តែមានចំណុចដូចគ្នាក្នុងការធ្វើដំណើរទៅកាន់សហគមន៍អាស៊ានរួមមួយ។

អាស៊ាន យើងមានភាពចម្រុះ ប៉ុន្តែមានគោលដៅរួម។










ប្រ​ភព​វី​ដេ​អូ/ធនធានគ្រូបង្រៀន​ផ្សេង​ទៀត៖

1. Government of Philippines, Department of Education. 2014. History of the ASEAN. 
https://www.youtube.com/watch?v=HUL3xJrXXik (15:05 mins). 

2. Singkum, Tommy. 2009. The Birth of ASEAN (English). Network of Education. 
URL Source: https://www.youtube.com/watch?v=BzeL0ToM2WA (55 mins). This source is useful for the teacher’s information only. 

ឯកសារ ៥ – ការ​បង្កើត​អា​ស៊ាន 
សកម្មភាពនេះតម្រូវឱ្យ​សិស្សអានឯកសារមួយចំនួន ហើយអាច​ឆ្លើយ​ទៅ​នឹង​សំណួរខាងក្រោមនេះ ៖
១. ហេតុអ្វីបានជាត្រូវបង្កើតអាស៊ាន?
២ ហេតុអ្វីបានជាមេដឹកនាំនៅតំបន់អាស៊ីអាគ្នេយ៍គិតថាអាស៊ានគឺជាការចាំបាច់?
៣. តើអ្វីទៅជាប្រភេទនៃជម្លោះនៅក្នុងតំបន់អាស៊ីអាគ្នេយ៍នៅឆ្នាំ ១៩៦០?
៤. តើមានម៉ូដែលណាមួយផ្សេងទៀតនៃកិច្ចសហប្រតិបត្តិការតំបន់ ដែលអាស៊ានអាចដើរតាមបាន?

សម្រាប់អំណានអំពីសាវតារ គ្រូបង្រៀនអាចអានប្រភពខាងក្រោម៖ 
1. Amer, Ramses. 2004. ‘Association of Southeast Asian Nations’, in Ooi Keat Gin (ed.), Southeast Asia: A Historical Encyclopedia From Angkor Wat to East Timor. Santa Barbara: ABC-CLIO. pp. 185 – 189. http://tinyurl.com/hps44nu. 
2. ASEAN, The Foundation of ASEAN. http://www.asean.org/asean/about-asean/history/ 
3. ‘Founding fathers of Asean’. 9 August 2011. The Brunei Times. http://news.asiaone.com/News/Latest+News/Asia/Story/A1Story20110809-293603.html 
4. Khoman, Thanat. 1992. ‘ASEAN Conception and Evolution’. Sandhu, K.S. et.al. (eds.). The ASEAN Reader. Singapore: Institute of Southeast Asian Studies.  http://asean.org/?static_post=asean-conception-and-evolution-by-thanat-khoman.
5. Rajaratnam, S. 1992. ‘ASEAN The Way Ahead’. Sandhu, K.S. et.al. (eds.). The ASEAN Reader. Singapore: Institute of Southeast Asian Studies.  http://www.asean.org/?static_post=asean-the-way-ahead-by-s-rajaratnam 

ការជ្រើសរើសឯកសារខាងក្រោមនេះគឺគ្រាន់តែជាការផ្ដល់យោបល់លើ​ឯកសារ ដែលគ្រូអាចយក​ប្រើក្នុងថ្នាក់បាន​។ គ្រូអា​ច​ធ្វើ​ការជ្រើសរើសដោយ​ផ្ទាល់ នៅ​ឯកសារទាំង​នោះ​មានការ​ពាក់ព័ន្ធទៅនឹងសំណួរខាងលើ។

ត្រូវ​កត់​ចំណាំថា​ ឯកសារ ៥ខ អាច​ប្រើជំនួសឯកសារ​ ៥ក ឬក៏នាំសិស្ស​ចូលទៅក្នុងការពិភាក្សាលើប្រសិទ្ធភាពនៃអាស៊ានជាអង្គការក្នុងតំបន់។

សម្រាប់ការស្វែង​រក​ឯកសារដើមស្ដី​ពី​អាស៊ានពីឆ្នាំ ១៩៦៧ ដល់ឆ្នាំ ១៩៩៩ សូម​មើល Ang, Cheng Guan and Lim, Eddie. ២00៧. ASEAN ១៩៦៧to ១៩៩៩: A Documentary History. Singapore.
ឯកសារ ៦ - ការបង្កើតអាស៊ាន៖ ទស្ស​នៈអ្នក​ការទូត

អាស៊ានត្រូវបានបង្កើតឡើងដោយរដ្ឋជាស្ថាបនិក ដើម្បីគ្រប់គ្រងវិ​វាទដោយ​មេត្រី​ភាព ដើម្បី​ជៀស​វាងកុំមាន​ការ​វិវត្តទៅជាជម្លោះ។ វាជាការ​ពុះ​ពារលើ​បញ្ហាភាពខុសគ្នានៃជនជាតិភាគតិច វប្បធម៌ និងសាសនារបស់ពួកគេនៅក្នុងការស្វែងរកផលប្រយោជន៍រួមសម្រាប់​គ្រប់​ៗ​គ្នា​។ នោះគឺដើម្បីបំពេញចន្លោះប្រហោងនៃភាព​ល្ងង់ខ្លៅ និងការពារ​កុំ​ឱ្យ​ដាច់ទំនាក់ទំនងរវាងពួកគេ។ ដើម្បីលុប​បំ​បាត់ការសង្ស័យគ្នាទៅវិញទៅមកក្នុងចំណោមពួកគេ។ ដើម្បីរក្សាតំបន់អាស៊ីអាគ្នេយ៍ពីការធ្វើជាសង្វៀនសម្រាប់ជម្លោះនៃអ្នក​ខ្លាំង។នៅមិនទាន់មាន​ភាព​ច្បាស់លាស់ទាំង​ស្រុង​ថាកិច្ចសហប្រតិបត្តិការថ្នាក់តំបន់ ព្រមទាំងស្ថិរភាពតំបន់នឹងជួយពន្លឿនការអភិវឌ្ឍជាតិ "។
ប្រភព ៖  Rodolfo C. Severino. 2008. ‘ASEAN’. Southeast Asia Background Series, No. 10. p. 5. Singapore: Institute of Southeast Asian Studies. 
កំ​ណត់​ចំ​ណាំ ៖
១. លោក Rodolfo Severino ជាការអគ្គលេខាធិការអាស៊ានពីឆ្នាំ ១៩៩៨ ដល់ឆ្នាំ ២០០២។

វាក្យសព្ទ

ដាច់ទំនាក់ទំនង៖ ដាច់ពីគេ ឬឯកកោ
មេត្រីភាព៖ លក្ខណៈសន្តិវិធី
បំពេញចន្លោះប្រហោង៖ ភ្ជាប់ ឬត
ជម្លោះ៖ វាយ
សង្ស័យ៖ មិនជឿជាក់
ពុះពារ៖ ជម្នះ មិនបញ្ឈប់


ឯកសារ៧៖ ការបង្កើតអាស៊ាន៖ ទស្ស​នៈបិតា​ស្ថា​បនិក​

ចំណុចសំខាន់ជាងគេបំផុតនោះ [មូលហេតុសម្រាប់អាស៊ាន] ជាការពិតគឺថា ជាមួយនឹងការដកអំណាចអាណានិគម មានអំណាចខ្យល់ដែលអាចទាក់ទាញអ្នកខាងក្រៅឱ្យឈានជើងចូលមកក្នុងកំណើននយោបាយ។ នៅពេលដែលអ្នកដាក់អាណានិគម បានបំបាក់ទឹកចិត្តការបង្កើតទំនាក់ទំនងក្នុងតំបន់ ការគិតអំពីប្រទេសជិតខាងឱ្យធ្វើការងាររួមកម្លាំងគ្នាត្រូវបានលើកទឹកចិត្ត។
ទីពីរ នៅពេលដែល បណ្ដាប្រទេសជាច្រើនដូចជាយើង ទទួលបានបទពិសោធន៍ពី ជាពិសេសជាមួយអង្គការ​សន្ធិសញ្ញា​អាស៊ីអាគ្នេយ៍ ឬហៅកាត់ថា SEATO  ការសហការជាមួយនឹងសមាជិកផ្សេងពីយើង ដែលស្ថិតនៅក្នុងចម្ងាយឆ្ងាយគឺមិនសូវមានឥទ្ធិពល។ ដូច្នេះ យើងត្រូវខិតខំប្រឹងប្រែង និងកសាងសហប្រតិបត្តិការក្នុងចំនោមប្រទេសដែលនៅជិតៗយើង និងចែករំលែកអត្ថប្រយោជន៍រួម។
ទីបី តម្រូវការក្នុងការរួមកម្លាំងគ្នា កាន់តែមានភាពចាំបាច់សម្រាប់បណ្ដាប្រទេសក្នុងតំបន់អាស៊ាន ដើម្បីឱ្យសម្លេងរបស់ខ្លួនត្រូវបានគេស្ដាប់ឮ និងមានប្រសិទ្ធិភាព។ នេះគឺជាការពិតដែលថាយើងត្រូវតែដឹង។ ការលើកទឹកចិត្តសម្រាប់កិច្ចខិតខំប្រឹងប្រែងរបស់យើង គឺដើម្បីពង្រឹងជំហ និងការពារខ្លួនឯងពីការប្រកួតប្រជែងជាមួយនឹងប្រទេសមហាអំណាចធំៗ។
ចុងក្រោយ នេះគឺជាចំណេះដឹងទូទៅដែលកិច្ចសហប្រតិបត្តិការ និងសមាហរណកម្ម ផ្ដល់អត្ថប្រយោជន៍ដល់យើងគ្រប់គ្នា ពោលគឺជាប្រយោជន៍មួយដែលប្រទេសនីមួយៗមិនអាចទទួលបានដោយនៅម្នាក់ឯងនោះទេ។

ប្រភព ៖ Thanat Khoman, “ASEAN Conception and Evolution”, from www.asean.org, ៩ July ២0១២, http://asean.org/?static_post=asean-conception-and-evolution-by-thanat-khoman. Reprinted from K.S. Sandhu et.al. (comps.), The ASEAN Reader (Singapore: Institute of South-East Asian Studies, ១៩៩២).    
វាក្យសព្ទ
ក្រុម៖ ចូលរួមក្នុងក្រុម
ខុសពីយើង៖ ផ្សេង
អំណាចខ្យល់៖ 
ខិតខំ៖ ព្យាយាម ធ្វើការឆ្ពោះទៅមុខ
ដក៖ ចាកចេញ
សម្គាល់
១. 	Thanat Khoman (១៩១៤ – ២០១៦) គឺជាអ្នកការទូត និងជាអ្នកនយោបាយជនជាតិថៃ។ គាត់បានកាន់តំណែងជារដ្ឋមន្ត្រីការបរទេសពីឆ្នាំ ១៩៥៩ ដល់ ១៩៧១ និងធ្លាប់បានធ្វើជាប្រធានគណបក្សប្រជាធិបតេយ្យ (១៩៧៩ – ១៩៨២) និងជាឧបនាយករដ្ឋមន្ត្រីប្រទេសថៃ (១៩៨០ – ១៩៨២)។ លោកត្រូវបានគេគោរពចាត់ទុកជាបិតាស្ថាបនិកនៃសមាគមអាស៊ាន។
២.	SEATO ឬអង្គការ​សន្ធិសញ្ញា​អាស៊ីអាគ្នេយ៍ (ខែកញ្ញា ឆ្នាំ១៩៥៤ ដល់ខែមិថុនា ឆ្នាំ១៩៧៧) គឺជាស្ថាប័នអន្តរជាតិសម្រាប់ការពារជារួមនៅក្នុងតំបន់អាស៊ីអាគ្នេយ៍។ អង្គការនេះ ត្រួវបានបង្កើតឡើងដោយមានចុះហត្ថលេខាលើកិច្ចព្រមព្រៀង Manila Pact នៅក្នុងខែកញ្ញា ឆ្នាំ១៩៥៤ និងបានបង្កើតសមាជិកចំនួនប្រាំបី (អូស្ត្រាលី បារាំង ញ៉ូវហ្សឺលែន បាគីស្ថាន ហ្វីលីពីន ថៃ ចក្រភពអង់គ្លេស និងសហរដ្ឋអាមេរិក)។ តាមរយៈការបង្កើតឡើងដើម្បីបង្ការរបបកុម្មុយនីស្តនៅកុំឱ្យកើតមាននៅក្នុងតំបន់អាស៊ីអាគ្នេយ៍ SEATO ត្រូវបានចាត់ទុកថាទទួលបានបរាជ័យ ដោយសារតែជម្លោះ និងវិវាទផ្ទៃក្នុង។ អង្គការនេះ​ត្រូវបានរំលាយចោល បន្ទាប់ពីសមាជិកជាច្រើនបានបាត់បង់អត្ថប្រយោជន៍ និងដកខ្លួនចេញពីកិច្ចព្រមព្រៀងនេះ។

ឯកសារ ៨៖ “អាស៊ាន៖ អ្នករួមចំណែកក្នុងរក្សាស្ថិរភាព និងការអភិវឌ្ឍ”
នៅពេលដែល Ali Moertopo និងខ្ញុំ ធ្វើការងារជាយន្តការីនៃការផ្សះផ្សាររវាងប្រជាជាតិទាំងពីរ បន្ទាប់ពី G-៣0 នៅក្នុងឆ្នាំ ១៩៦៥ លោកប្រធាន Soeharto និង Tun Abdul Razak (ឧបនាយករដ្ឋមន្ត្រីម៉ាឡេស៊ី) បានស្នើសុំឱ្យយើងធ្វើការពិចារណាលើទស្សនវិស័យកាន់តែទូលំទូលាយ ហើយភ្ជាប់ទំនាក់ទំនងការសម្របសម្រួលគ្នារវាងឥណ្ឌូនេស៊ី-ម៉ាឡេស៊ី ជាមួយនឹងវិសាលគមន៍តំបន់ ដែលមានការចូលរួមពីសំណាក់ប្រទេសជិតខាង ជាពិសេសសាធារណៈរដ្ឋសិង្ហបុរីដែលទើបនឹងបង្កើតថ្មី។  ជាការពិត យើងកំពុងពិចារណាលើសមាគមនៃបណ្ដាប្រទេសក្នុងតំបន់អាស៊ីអាគ្នេយ៍ ដើម្បីធ្វើជាអ្នកជិតខាងល្អ និងមិត្តល្អ ដើម្បីឱ្យយើងមិនទទួលរងការខកចិត្តដោយប្រទេសមហាអំណាចខាងក្រៅវាយប្រហារគ្នា។  យើងបានដឹងថា ក្នុងនាមជាអ្នកនាំមុខនៃស្ថាប័នទាំងនេះ ASA ដែលមានប្រទេសម៉ាឡៃយ៉ា ថៃ និងហ្វីលីពីន និង Maphilindo សមាគមមានម៉ាឡៃយ៉ា ហ្វីលីពីន និងឥណ្ឌូនេស៊ី មិនទទួលបានជោគជ័យលើកម្មវត្ថុនយោបាយរួមតូច។

ប្រភព ៖  “អាស៊ាន៖ អ្នករួមចំណែកក្នុងរក្សាស្ថិរភាព និងការអភិវឌ្ឍន”, ចំណុចគន្លឹះដែលលើកឡើងដោយឯកឧត្តម Tan Sri M. Ghazali Shafie, រដ្ឋមន្ត្រីក្រសួងការបរទេស នៃប្រទេសម៉ាឡេស៊ី នៅក្នុងសិក្ខាសាលាស្ដីពី “អាស៊ាន– ថ្ងៃនេះ និងថ្ងៃស្អែក” នៅក្នុងសាលា Fletcher School of Law and Diplomacy, Boston, សហរដ្ឋអាមេរិក ថ្ងៃទី១១ ខែវិច្ឆិកា ឆ្នាំ១៩៨១ (KL: External Information Division, Ministry of Foreign Affairs), p. ៤. Cited in Ang and Lim, ASEAN ១៩៦៧ – ១៩៩៩: A Documentary History (២00៧), p. ១១.

កំណត់សម្គាល់
1. Ali Moertopo (១៩២៤ – ១៩៨៤) គឺជាឧត្តមសេនីយ៍ និងជាតួអង្គនយោបាយសំខាន់នៅក្នុងប្រទេសឥណ្ឌូនេស៊ីក្នុងរបបលោកប្រធានSuharto។ 
2. លោកប្រធាន Soeharto (Suharto) (១៩២១ – ២០០៨) គឺជាប្រធានាធិបតេយ្យទីពីរនៃប្រេសឥណ្ឌូនេស៊ី ដែលបានកាន់តំណែងរយៈពេល ៣១ ឆ្នាំ ចាប់ពីឆ្នាំ១៩៦៧ ដល់ ១៩៩៨។ 
3. Tun Abdul Razak Hussein (១៩២២ – ១៩៧៦) គឺជានាយករដ្ឋមន្ត្រីទីពីរនៃប្រទេសម៉ាឡេស៊ីដែលចូលកាន់តំណែងចាប់ពីឆ្នាំ ១៩៧០ ដល់ ១៩៧៦។ លោកត្រូវបានគេស្គាល់ថាជាបិតាស្ថាបនិកសមាគមអាស៊ាន។ 
4. សមាគមអាស៊ីអាគ្នេយ៍ (ASA) (ខែកក្ដដា ឆ្នាំ១៩៦១ ដល់ ខែសីហា ឆ្នាំ១៩៦៧) និង Maphilindo (១៩៦៣) គឺជាស្ថាប័ននាំមុខក្នុងតំបន់អាស៊ីអាគ្នេយ៍ទាំងពីរ។ ASA ត្រូវបានបង្កើតឡើងជាស្ថាប័នអព្យាក្រឹត្យដែលមានគោលដៅកិច្ចសហប្រតិបត្តិការសេដ្ឋកិច្ច សង្គម និងវិទ្យាសាស្ត្រ ជាមួយនឹងអាស៊ីអាគ្នេយ៍។ Maphilindo ឬសហព័ន្ធម៉ាឡៃយ៉ា (Greater Malayan Confederation) ត្រូវបានស្នើឡើងដោយលោកប្រធានាធិបតេយ្យ Diosdado Macapagal នៅក្នុងខែកក្កដា ឆ្នាំ១៩៦២ ក្នុងនាមជាស្ថាប័ន Pan-Malay។ ប៉ុន្តែ ស្ថាប័នទាំងពីរនេះ ត្រូវបានធ្វើឱ្យខូចខាតដោយទំនាស់ផ្ទៃក្នុង ដែលនាំឱ្យមានការបង្កើតប្រទេសម៉ាឡេស៊ី។  ប្រទេសហ្វីលីពីន បានបន្តការទាមទាររបស់ខ្លួនទៅកាន់ North Borneo (Sabah) ដើម្បីឆ្លើយតបទៅនឹងការបង្កើតប្រទេសម៉ាឡេស៊ី ស្របពេលដែលគោលនយោបាយរបស់ប្រទេសឥណ្ឌូនេស៊ីអំពី Konfrontasi ប្រឆាំងនឹងប្រទេសម៉ាឡេស៊ី នាំឱ្យមានការដោះដូរ Maphilindo។ សម្រាប់ព័ត៌មានបន្ថែម Vincent K. Pollard, “ASA and ASEAN, ១៩៦១ – ១៩៦៧: South-East Asian Regionalism”, Asian Survey, ១0, ៣ (March ១៩៧0): ២៤៤ – ២៥៥។  

ឯកសារ ៩ - មូលហេតុរបស់ប្រទេសសិង្ហបុរី S. Rajaratnam និងសមាជិកផ្សេងទៀតអំពីការចូលជាសមាជិកអាស៊ាន

សិង្ហបុរី មានការឆ្លើយតបយ៉ាងឆាប់រហ័សទៅនឹងទស្សនទានអាស៊ាន ដោយសារតែប្រទេសនេះបានមើលឃើញអំពីស្មារតីនៃសមាគមនេះ បើទោះបីជាមិនមានការរស់ឡើងវិញនៃ SEATO ឬ ASA ឬក្រុមប្រឆាំងរបបកុម្មុយនីស្ត ឬក្រុមគាំទ្រសហរដ្ឋអាមេរិកក៏ដោយ ដោយសារតែបន្ទាប់មក យើងនឹងបង្កើតបញ្ហានេះម្ដងទៀតដដែល។ យើងបានសង្កត់ធ្ងន់ថា អាស៊ាន គួរតែជាស្ថាប័នតំបន់ សម្រាប់កិច្ចសហប្រតិបត្តិការសេដ្ឋកិច្ច នយោបាយ និងវប្បធម៌។ យើងមិនបានលើកឡើងអំពីការជំរុញទឹកចិត្តផ្នែកនយោបាយទេ ដោយសារតែចិន និងរ៉ុស្សី អាចនឹងវាយប្រហារពួកយើងបាន។ ជាការពិត កាលពីពេលប៉ុន្មានឆ្នាំថ្មីៗនេះ ទាំងប្រទេសចិន និងសូវៀត បានចោទប្រកាន់សមាគមអាស៊ានថាបានធ្វើជាឧបករណ៍បិតបាំងចក្រពត្តិនិយមអាមេរិក ដែលជាឆាកល្ខោនអាណានិគមបែបថ្មី...

… ការមិនមានចម្ងល់ដែលមិនបានលើកឡើងដោយឯកជន ក៏ជះឥទ្ធិពលលើការសម្រេចចិត្តរៀងៗខ្លួនក្នុងការគាំទ្រទស្សនាទានអាស៊ានផងដែរ។ ខ្ញុំមិនដឹងថាគំនិតឯកជន ជំរុញឱ្យជនជាតិហ្វីលីពីនចូលរួមក្នុងអាស៊ាន ដោយសារតែរហូតដល់ពេលពួកគេមិនត្រូវបានចូលរួមស៊ីជម្រៅក្នុងការបញ្ជ្រៀបគោលនយោបាយអាស៊ីអាគ្នេយ៍។ ប៉ុន្តែ ប្រទេសទាំងនេះត្រូវបានយកមកពិចារណា ដោយសារតែពួកគេជាដៃគូជាមួយនឹងប្រទេសឥណ្ឌូនេស៊ី ក្នុងការតទល់ជាមួយនឹងការបង្កើតម៉ាឡេស៊ីថ្មី ដែលក្នុងនោះរួមមានប្រទេសសិង្ហបុរីផងដែរ។ ថៃបានចូលមក ដោយសារតែពួកគេភ័យខ្លាចការសងសឹករបស់វៀតណាម និងពួកកុម្មុយនីស្តចិន។ ដូច្នេះ អ្នកអាចមើលឃើញថា ពួកយើងម្នាក់ៗ មានហេតុផលផ្ទាល់ខ្លួនអំពីការចូលរួមជាមួយអាស៊ាន ផ្សេងក្រៅពីគោលការណ៏ចម្បងនៃការត្រឡប់ទៅរកទ្រឹស្ដីដូមីណូ ដែលមានប្រទេសជាច្រើនរួមទាំងពួកកុម្មុយនីស្ត បានទស្សទាយថាបានអនុវត្តតាមជ័យជម្នះរបស់វៀតណាមនៅក្នុងតំបន់អាស៊ីអាគ្នេយ៍។

ប្រ​ភព ៖ Chan Heng Chee & Obaid ul Haq (eds.), S. Rajaratnam: The Prophetic and the Political (Singapore: Graham Brash, ១៩៨៧), pp. ៤៩0 – ៤៩១. 
សម្គាល់
1. Sinnathamby Rajaratnam (១៩១៥– ២០០៦) គឺជាអ្នកកាសែត និងជាអ្នកនិពន្ធរឿងខ្លីៗ ដែលធ្លាប់បានក្លាយជាឧបនាយករដ្ឋមន្ត្រីនៃព្រះរាជាណាចក្រកម្ពុជា (១៩៨០ - ១៩៨៥) និងជាសមាជិកគណៈរដ្ឋមន្ត្រីដែលបម្រើការងារយូរជាងគេ (១៩៥៩ - ១៩៨៨)។ លោកបានបម្រើការងារជារដ្ឋមន្ត្រីការបរទេសទីមួយ (១៩៦៥ - ១៩៨០) និងត្រូវបានគេទទួលស្គាល់ថាជាបិតាស្ថាបនិកសមាគមអាស៊ាន។
2. 
3. SEATO ឬអង្គការ​សន្ធិសញ្ញា​អាស៊ីអាគ្នេយ៍ (ខែកញ្ញា ឆ្នាំ១៩៥៤ ដល់ខែមិថុនា ឆ្នាំ១៩៧៧) គឺជាស្ថាប័នអន្តរជាតិសម្រាប់ការពារជារួមនៅក្នុងតំបន់អាស៊ីអាគ្នេយ៍។ អង្គការនេះ ត្រួវបានបង្កើតឡើងដោយមានចុះហត្ថលេខាលើកិច្ចព្រមព្រៀង Manila Pact នៅក្នុងខែកញ្ញា ឆ្នាំ១៩៥៤ និងបានបង្កើតសមាជិកចំនួនប្រាំបី (អូស្ត្រាលី បារាំង ញ៉ូវហ្សឺលែន បាគីស្ថាន ហ្វីលីពីន ថៃ ចក្រភពអង់គ្លេស និងសហរដ្ឋអាមេរិក)។ តាមរយៈការបង្កើតឡើងដើម្បីបង្ការរបបកុម្មុយនីស្តនៅកុំឱ្យកើតមាននៅក្នុងតំបន់អាស៊ីអាគ្នេយ៍ SEATO ត្រូវបានចាត់ទុកថាទទួលបានបរាជ័យ ដោយសារតែជម្លោះ និងវិវាទផ្ទៃក្នុង។ អង្គការនេះ​ត្រូវបានរំលាយចោល បន្ទាប់ពីសមាជិកជាច្រើនបានបាត់បង់អត្ថប្រយោជន៍ និងដកខ្លួនចេញពីកិច្ចព្រមព្រៀងនេះ។


ឯកសារ ១០ក - របាយការណ៍នៅក្នុង The New York Times ស្ដីពីការបង្កើតអាស៊ាន

នេះគឺជាការព្យាយាមលើកទីបីក្នុងការបង្កើតស្ថាប័នក្នុងតំបន់។ Maphilindo ដែលមានប្រទេសម៉ាឡាយ៉ា ឥណ្ឌូនេស៊ី និងហ្វីលីពីន ត្រូវបានបំផ្លាញចោលដោយ “ការប្រឈមមុខ” របស់ Sukarno។ សមាគមអាស៊ីអាគ្នេយ៍ (ASA) ដែលត្រូវបានបង្កើតឡើងនៅក្នុងឆ្នាំ ១៩៦១ ដោយប្រទេសថៃ ម៉ាឡេស៊ី និងហ្វីលីពីន ត្រូវបានបំផ្លាញចោលដោយ Manila ដែលបានដាក់ពាក្យប្ដឹងទៅកាន់ Sabah ក្នុង Borneo ជើង។

បរិយាកាសទទួលបានជោគជ័យគឺកាន់តែមានឡើងៗហើយនៅពេលបច្ចុប្បន្ននេះ។ កិច្ចខិតខំប្រឹងប្រែងសហការនៅក្នុងតំបន់ដីសណ្ដរទន្លេមេគង្គ និងការជួញដូរ និងធនាគារគឺកំពុងមានដំណើរការ។ Sukarno បានចេញពីដំណើរនេះ ហើយពួកកុម្មុយនីស្តចិនបានបាត់បង់ឥទ្ធិពលរបស់ខ្លួននៅគ្រប់ទីកន្លែងទាំងអស់។។ អាស៊ាន បានរក្សាការសន្យាពិសេសរបស់ខ្លួន ដោយសារតែខ្លួនបាននាំយកប្រទេសឥណ្ឌូនេស៊ីត្រឡប់មកវិញ។ ក្នុងទំហំប្រជាជន និងទ្រព្យសម្បត្តិ ឥណ្ឌូនេស៊ី គឺជាប្រទេសដែលមានសារៈសំខាន់ជាងគេនៅក្នុងតំបន់អាស៊ីអាគ្នេយ៍។

ប្រទេសដែលបរាជ័យចំនួនពីរលើកក្នុងការបង្រួបបង្រួម បានសិក្សាអំពីមេរៀននេះដែលអាចធ្វើឱ្យការព្យាយាមលើកទីបីរបស់ខ្លួនទទួលបានជោគជ័យ។

ប្រ​ភព ៖  “Cooperation in Asia”, in New York Times, ៩ August ១៩៦៧. Cited in Ang and Lim, ASEAN ១៩៦៧ – ១៩៩៩: A Documentary History (២00៧), p. ២១.
 
វាក្យសព្ទ
ជោគជ័យ: ឱកាសទទួលបានជោគជ័យខ្ពស់
ត្រឡប់មកវិញ៖ មកក្នុងក្រុមវិញ 


ឯកសារ ១០ខ - ការរៀបចំទិដ្ឋភាពសេដ្ឋកិច្ចភាគខាងកើតឆ្ងាយស្ដីពីការបង្កើតអាស៊ាន

បើទោះបីជាការពិនិត្យបានបង្ហាញអំពីការសោកស្ដាយនៃការកើនឡើងឆាប់រហ័សនូវស្ថាប័នអន្តរជាតិសេដ្ឋកិច្ចក្នុងតំបន់ ការបង្កើតថ្មីមួយទៀត នៃសមាគមប្រជាជាតិអាស៊ីអាគ្នេយ៍ (អាស៊ាន) ត្រូវតែមានការស្វាគមន៍។ សមិទ្ធផលរបស់រដ្ឋមន្ត្រីការបរទេសទាំងប្រាំមកពីបណ្ដាប្រទេសសំខាន់ៗមានដូចជាប្រទេសឥណ្ឌូនេស៊ី ម៉ាឡេស៊ី ហ្វីលីពីន សិង្ហបុរី និងថៃ ត្រូវបានកត់សម្គាល់ថាជាការរួមគ្នាដឹងអំពីតម្រូវការសម្រាប់កិច្ចសហប្រតិបត្តិការនៅក្នុងការសម្រេចបានគោលដៅសេដ្ឋកិច្ច និងសង្គម ព្រមទាំង (យោងតាមតំណាងប្រទេសសិង្ហបុរីបានបញ្ជាក់) ជាឆន្ទះក្នុងការបោះបង់ចោលជំហជាតិសំខាន់របស់ពួកគេ។

ប៉ុន្តែក្របខ័ណ្ឌសម្រាប់កិច្ចសហប្រតិបត្តិការ មិនត្រូវបង្កើតឱ្យមានកំហុសនៅពេលអនុវត្តជាក់ស្ដែងនោះទេ។ ត្រូវចងចាំថា​ទោះបីជាចម្ងល់ដើមអំពីសមត្ថភាពរបស់ ASA ក្នុងការជះឥទ្ធិពលលើការប្រែប្រួលសំខាន់ៗនៅក្នុងតំបន់ គឺជាចំណុចបរាជ័យក្នុងការទាក់ទាញរដ្ឋមិនចូលបក្សសម្ព័ន្ធ តាមការពិត ស្ថាប័ននេះត្រូវបានបង្កើតឡើងដោយសារតែសមាជិករបស់ខ្លួនបានបញ្ចប់ជម្លោះនយោបាយ។

សំណួរដ៏សំខាន់ គឺថា កិច្ចព្រមព្រៀងជាគោលការណ៍ ក្នុងការសហការនៅកម្រិតសេដ្ឋកិច្ច អាចបកប្រែចូលទៅក្នុងកិច្ចព្រមព្រៀងជាក់ស្ដែង ហើយប្រទេសកំពុងអភិវឌ្ឍន៍ បានបង្ហាញឆន្ទៈតិចតួចចំពោះអត្ថប្រយោជន៍ជាតិភ្លាមៗតិចតួច ទៅនឹងការកើនឡើងសេដ្ឋកិច្ចរយៈពេលវែង។ ទោះបីជាយ៉ាងណា សេចក្ដីប្រកាសផ្សេងទៀតអំពីចេតនាល្អ ក៏បានធ្វើឡើង ហើយជំហានបន្ទាប់ទៀតដែលធ្វើឡើងនៅក្នុងគោលដៅត្រឹមត្រូវក៏បានធ្វើឡើងផងដែរ។

ប្រ​ភព ៖ Editorial – “Welcome ASEAN”, Far Eastern Economic Review, vol ៥៧, no. ៧ (១៣ – ១៩ August ១៩៦៧).  Cited in Ang and Lim, ASEAN ១៩៦៧ – ១៩៩៩: A Documentary History (២00៧), p. ២0.

វាក្យសព្ទ
 
សាងសង់៖ កសាង
ពឹងផ្អែក៖ ពឹងផ្អែកលើ 
ជំហ៖ ទីតាំង 
តិចតួច៖ ប្រព្រឹត្តិចំពោះខ្លួនដោយចាត់ទុកថាមិនសូវសំខាន់


ឯកសារ ១១ - សកម្មភាពជម្រើសសម្រាប់សិស្សជិត​ចប់បឋមសិក្សា
[bookmark: _Hlk24539875]គ្រូបង្រៀនផ្ដល់ឱ្យសិស្សនូវទង់ជាតិអាស៊ានដើម្បីឱ្យពួកគេពិភាក្សាគ្នាក្នុងក្រុម។ តាមរយៈកិច្ចពិភាក្សានោះ សិស្សត្រូវកំណត់អត្តសញ្ញាណ គិតពិចារណា ឬធ្វើការស្រាវជ្រាវតាមអនឡាញ អំពីអ្វីជានិមិត្តសញ្ញានៅពីក្រោយទង់ជាតិអាស៊ាននេះ។ 

បន្ទាប់មក គ្រូបង្រៀនត្រូវចាក់ភ្លេងជាតិអាស៊ានឱ្យសិស្សស្ដាប់ (អាចរកបាននៅ http://asean.org/asean/about-asean/asean-anthem/ ឬយូធូប៖https://www.youtube.com/watch?v=linTTWHu១YQ). បន្ទាប់ពីស្ដាប់រួច គ្រូអាចចែកអត្ថបទចម្រៀងឱ្យសិស្សបាន។ 

បន្ទាប់មក គ្រូត្រូវសួរសិស្សដើម្បីដឹងថាពួកគេយល់ដឹងអំពីគោលដៅអាស៊ានតាមរយៈនិម្មិត្តសញ្ញាទាំងពីរ៖ ទង់ជាតិ និងភ្លេងជាតិ។

សម្រាប់សកម្មភាពតាមដាន គ្រូអាចបែងចែកសិស្សជាងក្រុម ហើយចែកទង់ជាតិឱ្យពួកគេ (យ៉ាងតិចណាស់មួយក្រុមមានគ្នាបីនាក់) រដ្ឋជាសមាជិកអាស៊ាន និងឱ្យពួកគេធ្វើការស្រាវជ្រាវតាមអ៊ីនធីណិតអំពីនិម្មិតសញ្ញានៃទង់ជាតិនោះ។ (សកម្មភាពនេះអាចធ្វើឡើងនៅក្រោយពីសកម្មភាពប័ណ្ណប្រទេសក្នុងមេរៀនមុន ប្រសិនបើទង់ជាតិមិនមានដាក់បញ្ចូលនៅក្នុងប័ណ្ណប្រទេសទេ។) សម្រាប់ទង់ជាតិ សូមមើលឯកសារ ២៖ ទង់ជាតិរដ្ឋជាសមាជិកអាស៊ាននៅក្នុងឯកសារដដែលនោះ។

សិស្សអាចធ្វើការប្រៀបធៀប និងស្វែងរកនិម្មិតសញ្ញាដូចគ្នា (ឧ. អត្តចន្ទគឺជានិម្មិតសញ្ញានៃជនជាតិអ៊ីស្លាម ពណ៌ស្រដៀងគ្នា ជាដើម) ដើម្បីបង្ហាញដល់ប្រជាជនក្នុងបណ្ដាប្រទេសសមាជិកអាស៊ាន។
សិស្សអាចគូសតារាងបែងចែកចំណុចស្រដៀងគ្នា​ និងចំណុចខុសគ្នារវាងទង់ជាតិប្រទេសនៅលើជញ្ជាំងដើម្បីងាយស្រួលមើលធៀបផងដែរ។

បន្ទាប់មក គ្រូបង្រៀនអាចភ្ជាប់លទ្ធផលរកឃើញរបស់គេទៅនឹងទង់ជាតិអាស៊ាន ដើម្បីដឹងអំពីការចង់បានជារួមសម្រាប់តំបន់ ទោះបីជាមានភាពចម្រុះយ៉ាងណាក៏ដោយ (ដូចដែលបានមើលឃើញនៅក្នុងទង់ជាតិ)។
 

ក. និមិត្ដរូបអាស៊ាន ៖ ទង់ជាតិ បដិ​រូប និង​ភ្លេង​ជាតិ

[image: ][image: ] 


ទង់ជាតិអាស៊ានជា​និមិត្តរូបនៃសាមគ្គីភាពរបស់អាស៊ាន ហើយ​ជា​ការគាំទ្រដល់​គោលការណ៍ និងបេសកកម្មរបស់អាស៊ាន។ វាមានអត្ថ​ន័យលើកកម្ពស់ការយល់ដឹងអំពីអាស៊ាន និងសាមគ្គីភាពកាន់​តែ​ខ្លាំង​ឡើង។

ទង់ជាតិអាស៊ានតំណាងឱ្យ​អាស៊ានមួយដែលមានស្ថិរភាព សន្តិភាព រួបរួមគ្នា​ និងភាព​ស្វា​ហាប់។

ពណ៌របស់ទង់ (ខៀវក្រហមសនិងលឿង) តំណាងឱ្យ​ពណ៌សំខាន់ៗនៃទង់ជាតិរបស់ប្រទេសជាសមាជិកអាស៊ានទាំងអស់។
• ខៀវ ៖ សន្តិភាព និងស្ថិរភាព
• ក្រហម ៖ ភាពក្លាហាន និងភាពស្វាហាប់
• ស ៖ ភាពបរិសុទ្ធ
• លឿង ៖ ភាពរុងរឿង (វិបុល​ភាព)

និមិត្តរូបរបស់​អាស៊ាន គឺស្ថិត​នៅកណ្តាលនៃទង់ជាតិនេះ។
• នៅ​កណ្តាលនៃសញ្ញានេះ មាន​ដើមស្រូវ​ដប់​ដើម​ តំ​ណាង​ឱ្យក្តីបំ​ណង​ប្រា​ថ្នា​នៃបិតា​ស្ថាបនិករបស់អាស៊ាន ដែលលោក​​ចង់​ឱ្យ​អាស៊ាន មាន​ការ​ចូល​រួមពី​បណ្តាប្រទេសទាំងអស់ នៅក្នុងតំបន់អាស៊ីអាគ្នេយ៍ (គឺប្រទេសទាំងដប់)​ ចងរួមគ្នានៅក្នុងមិត្តភាពនិងសាមគ្គីភាព។
• រង្វង់មូលតំណាងឱ្យ​ឯកភាពរបស់អាស៊ាន។

ខ. ភ្លេង​ជាតិអាស៊ាន

ប្រ​ភព ៖ URL Source: http://www.asean.org/asean/about-asean/asean-anthem/ 




“ផ្លូវអាស៊ាន”
អ្នកនិពន្ធដោយ Kittikhun Sodprasert, Sampow Triudom, Payom Valipatchra


លើកទង់របស់យើងឱ្យ​ខ្ពស់ នៅ​លើ​មេឃដ៏​សែនខ្ពស់ឆ្ងាយ
ក្រសោបយកមោទនភាពនៅក្នុងបេះដូងរបស់យើង
យើងកំពុងមានទំនាក់ទំនងគ្នាល្អក្នុងអាស៊ាន
និងសម្លឹងមើលទៅកាន់ពិភពលោក

ដើម្បី​សន្តិភាព គោលដៅរបស់យើងចាប់ផ្តើមយ៉ាងខ្លាំងខ្លា​
និងមាន​ភាពរុងរឿងដល់ចប់។
យើងហ៊ានសុបិន្ត  យើងត្រូវហ៊ាន​​ចែករំលែកគ្នា
រួមគ្នាដើម្បី​អាស៊ាន

យើងហ៊ានសុបិន្ត យើងយកចិត្តទុកដាក់ដល់​ការចែករំលែកគ្នា
នេះជាវិថីសម្រាប់​អា​ស៊ាន។

សំណួរ ៖
១. តើចម្រៀងភ្លេង​ជាតិនេះបានបង្ហាញ​នូវ​អារម្មណ៍បែប​ណា?
២. តើចម្រៀងភ្លេង​ជាតិនេះមាន​សេច​ក្ដី​ប្រាថ្នាឆ្ពោះទៅរកគោល​ដៅ​អ្វី​ខ្លះ​?
តើ​ពណ៌​ខៀវ​តំ​ណាង​អ្វី?
តើ​ពណ៌​សតំ​ណាង​អ្វី?
 
តើ​ពណ៌ក្រហម​តំ​ណាង​អ្វី?

តើ​ពណ៌លឿង​តំ​ណាង​អ្វី?
 
​គ. ការណែនាំសម្រាប់លំហាត់ដាក់ឱ្យសិស្ស
នេះជាទង់ជាតិ និងនិមិត្ដរូបរបស់​អាស៊ាន ៖ តើពណ៌​ទាំង​នេះ​មាន​អត្ថន័យ​ដូច​ម្ដេច​ខ្លះ?
តើ​ដើម​ស្រូវ​ទាំង​ដប់​ដើម  ​តំ​ណាង​អ្វី?
 
តើរង្វង់​​មូល​
តំ​ណាង​អ្វី?
 

លំហាត់ ១ក - ផែនទី​ទទេនៃតំបន់អា​ស៊ី​អា​គ្នេយ៍ 

ចូរ​អ្នក​មើល​ផែន​ទី​ខាង​ក្រោម​ ហើយ​កំ​ណត់​ទី​តាំងបណ្ដា​ប្រ​ទេស​ក្នុង​តំ​បន់​អា​ស៊ី​អា​គ្នេយ៍ 

ឈ្មោះសិស្ស ៖................................................	ថ្ងៃ​ខែ៖ ............................................... 
[image: ]
ប្រភព ៖  https://www.eduplace.com/ss/maps/pdf/se_asia_pac_polnl.pdf 

លំហាត់ ១ខ - ផែនទីទទេនៃតំបន់​អា​ស៊ី​អា​គ្នេយ៍ 
ចូរ​អ្នក​មើល​ផែន​ទី​ខាង​ក្រោម​ ហើយ​កំ​ណត់​ទី​តាំងបណ្ដា​ប្រ​ទេស​ក្នុង​តំ​បន់​អា​ស៊ី​អា​គ្នេយ៍ 

[image: ]
ប្រភព ៖ http://aseanup.com/wp-content/uploads/២0១៥/0៤/ASEAN-map-white-blank.jpg 

លំហាត់ ២ - ផែនទី​អា​ស៊ី​អា​គ្នេយ៍ 

ឈ្មោះសិស្ស ៖................................................	ថ្ងៃ​ខែ៖ ...............................................

[image: ]
ប្រភព ៖  https://www.eduplace.com/ss/maps/pdf/se_asia_pac_pol.pdf 
លំហាត់ ២ខ៖ ស្វែងរកពាក្យ 
សូមស្វែងរកប្រទេសជាសមាជិកអាស៊ាននៅក្នុងប្រអប់ខាងក្រោម? 
[image: ]

លំហាត់ ៣ក - ការ​បង្កើត​អា​ស៊ាន

ចូរ​មើល​វីដេ​អូ រួច​បំ​ពេញ​លំ​ហាត់​ខាង​ក្រោម ចម្លើយ​មាន​នៅ​ក្នុង​វី​ដេអូ 
1. អាស៊ានបានបង្កើតឡើងនៅថ្ងៃទី______________________________________
2. គោលបំណងរបស់អាស៊ានគឺ៖ 
ក.	ពន្លឿន ________________________, វឌ្ឍភាពសង្គម និង ______________________________________________. 
ខ.	លើកកម្ពស់ _______________________________________ តាមរយៈភាពយុត្តិធម៌ និងនីតិរដ្ឋ 
3. បច្ចុប្បន្ន អាស៊ានមានសមាជិកចំនួន  ______________________________  ។
4. អាស៊ានពឹងផ្អែកលើដំណើរការនៃ _________________________________ និង__________________________.
5. ________________________________________ បានចុះហត្ថលេខាក្នុងឆ្នាំ២០០៨។ 
6. សសរស្ដម្ភទាំងបីរបស់អាស៊ាន ត្រូវបានបង្កើតឡើងដោយធម្មនុញ្ញអាស៊ានមាន 
ក.	សហគមន៍ ___________________________________ អាស៊ាន;
ខ.	សហគមន៍ ___________________________________ អាស៊ាន និង
គ.	សហគមន៍ ___________________________________ អាស៊ាន
a. 
ជំពូក៤​ ៖ តំបន់អាស៊ីអាគ្នេយ៍និងពិភពលោក
មេរៀនទី១ ៖ អាស៊ាន
56

លំហាត់ ៣ខ - ការ​បង្កើត​អា​ស៊ាន
ចូរ​មើល​វីដេ​អូ រួច​បំ​ពេញ​លំ​ហាត់​ខាង​ក្រោម  ចម្លើយ​មាន​នៅ​ក្នុង​វី​ដេអូ 
[image: ]



លំ​ហាត់ ៤ លើ​​វី​ដេ​អូ​ស្ដី​ពី​ការ​បង្កើត​អា​ស៊ាន

មើលវីដេអូឱ្យបានយកចិត្តទុកដាក់ ហើយសាកល្បងបំពេញចន្លោះខាងក្រោម។ ចម្លើយអាចលេចឡើងនៅក្នុងវីដេអូ
1. រៀបរាប់ឈ្មោះរដ្ឋសមាជិក អាស៊ាន។ មាន ១០ ប្រទេស 
	១.
	៦.

	២.
	៧.

	៣.
	៨.

	៤.
	៩.

	៥.
	១0.



2. ឈ្មោះពេញរបស់អាស៊ានគឺ ___________________________________________________________________. 

3. សមាគមដែលបានបង្កើតមុនអាស៊ាន គឺ ASA ឬ __________________________________________________________. 

4. អាស៊ានត្រូវបានបង្កើតឡើងក្នុង ________________________________ (ទីក្រុង) នៅថ្ងៃ_________________________ (កាលបរិច្ឆេត). 

5. ផ្គូផ្គងបិតាស្ថាបនិកអាស៊ានទាំំង ៥ ទៅប្រទេសរបស់ពួកគាត់ 

	Adam Malik
	· 
	· ហ្វីលីពីន

	Narciso R. Ramos
	· 
	· សិង្ហបុរី

	Tun Abdul Razak
	· 
	· ថៃ

	S. Rajaratnam
	· 
	· ម៉ាឡេស៊ី

	Thanat Khoman
	· 
	· ឥណ្ឌូនេស៊ី




លំហាត់ ៥ - ឯកសារសម្រាប់ពិភាក្សា ​
អានឯកសារខាងក្រោម 

· ឯកសារ ៦៖ ការបង្កើតអាស៊ាន៖ ទស្សនៈអ្នកការទូត
· ឯកសារ ៧៖ ការបង្កើតអាស៊ាន៖ ទស្សនៈរបស់បិតាស្ថាបនិក 
· ឯកសារ ៨៖​​ “អាស៊ាន៖​ អ្នករួមចំណែកក្នុងការរក្សាស្ថិរភាព និងការអភិវឌ្ឍ”
· ឯកសារ ៩៖ មូលហេតុរបស់ប្រទេសសិង្ហបុរី S. Rajaratnam និងសមាជិកផ្សេងទៀតអំពីការចូលជាសមាជិកអាស៊ាន
· ឯកសារ ១០ក៖ របាយការណ៍នៅក្នុង The New York Times ស្ដីពីការបង្កើតអាស៊ាន
(ឬ) ឯកសារ ១០ខ៖ ការរៀបចំទិដ្ឋភាពសេដ្ឋកិច្ចភាគខាងកើតឆ្ងាយស្ដីពីការបង្កើតអាស៊ាន

ចូរ​អានសំ​ណួរ​ខាង​ក្រោម ហើយ​ពិភាក្សានៅ​ក្នុងក្រុមរបស់អ្នក ដើម្បីរក​ចម្លើយទៅនឹងសំណួរទាំង​នេះ !

១. ហេតុអ្វីបានជាអាស៊ានត្រូវបានគេបង្កើតឡើង? តើមានហេតុផលទៅ​ខាង​មុខ​អ្វីខ្លះ ​ដែលតម្រូវ​ឱ្យ​គេ​បង្កើតអាស៊ាន?

២. ហេតុអ្វីបានជាមេដឹកនាំនៅតំបន់អាស៊ីអាគ្នេយ៍គិតថាអាស៊ានគឺជាការចាំបាច់? តើអាស៊ានបាន​បម្រើដល់​គោលបំណងអ្វី​ខ្លះ?

៣. តើមានជម្លោះអ្វី​ខ្លះ ដែលបាន​កើត​ឡើងនៅក្នុងតំបន់អាស៊ីអាគ្នេយ៍ (ក្នុងចំណោមសមាជិកស្ថាបនិករបស់អាស៊ាន)?

៤. តើមានម៉ូដែល (គម្រូ) ណាមួយផ្សេងទៀតនៃកិច្ចសហប្រតិបត្តិការតំបន់ ដែលអាស៊ានអាចដើរតាមបាន​ ឬយក​មក​ធ្វើ​ជា​គម្រូ​បាន​​?

អ្នកអាច​រក​ព័ត៌​មាន​ពី​ប្រភពផ្សេងទៀត ដើម្បីផ្ដល់ចម្លើយទៅ​នឹង​សំ​ណួរទាំង​នេះ។






ជំពូក ៤៖ ចក្ខុវិស័យតំបន់អាស៊ីអាគ្នេយ៍ 

មេរៀនទី ១ខ៖ អាស៊ានជាអង្គភាពតំបន់


ឯកសារ និងលំ​ហាត់​ 






ឯកសារ ១២ - សេចក្តីប្រកាសទីក្រុងបាងកកឆ្នាំ ១៩៦៧
សេចក្តីប្រកាសទីក្រុងបាងកកឆ្នាំ១៩៦៧ ឬសេចក្តីប្រកាសអាស៊ាន គឺជាឯកសារគ្រឹះក្នុង​ការបង្កើតអាស៊ាន។ សេចក្តីប្រកាសនេះត្រូវបានចុះហត្ថលេខានៅទីក្រុងបាងកក (ហេតុនេះហើយ​ទើប​មានចំណងជើងយ៉ាង​ដូច្នេះ (ថ្ងៃទី៨ ខែសីហា ឆ្នាំ១៩៦៧) ដោយរដ្ឋមន្ត្រីការបរទេសនៃសមាជិកស្ថាបនិកទាំងប្រាំរបស់អាស៊ានពោលគឺ ឥណ្ឌូនេស៊ី ម៉ាឡេស៊ី ហ្វីលីពីន សិង្ហបុរី និងថៃ។ នេះជាការសម្រេចចិត្តធ្វើឡើងបន្ទាប់ពីការពិភាក្សាជាច្រើន គឺជាកាយវិការមួយបង្ហាញ​ពី​សាមគ្គីភាពក្នុងចំណោមប្រជាជាតិទាំងប្រាំប្រឆាំងនឹងការពង្រីករបប​កុម្មុយនិស្តនៅប្រទេសវៀតណាម។ សេចក្តីប្រកាសទីក្រុងបាងកកនេះ​បានដាក់ចេញ​នូវគោលការណ៍ជាមូលដ្ឋានរបស់អាស៊ាន ដែលជាកិច្ចសហប្រតិបត្តិការមិត្តភាព និងដោយ​គ្នាន​ការជ្រៀតជ្រែក។ ថ្ងៃ​ទី៨ ខែសីហាត្រូវបានប្រារព្ធជាទិវាអាស៊ាន។
សេចក្តីប្រកាសទីក្រុងបាងកកចាប់ផ្តើមដោយ​បុព្វ​កថា ឬការណែនាំ ដែលបានបង្ហាញ​ពី​គោល​គំ​និតសំ​ខាន់ៗរបស់បិតា​ស្ថាបនិក។ ពួកលោកជឿជាក់លើតម្រូវការឱ្យ​មានទំនាក់ទំនងគ្នា​កាន់តែខ្លាំង ក្នុង​កិច្ចសហប្រតិបត្តិការ និងសាមគ្គីភាពក្នុងតំបន់ និងការចង់បង្កើតគ្រឹះរឹងមាំសម្រាប់សកម្មភាពរួមមួយឆ្ពោះទៅរកកិច្ចសហប្រតិបត្តិការតំបន់។ កិច្ចសហប្រតិបត្តិការក្នុងតំបន់នឹងត្រូវបានអនុវត្តក្នុងស្មារតីសមភាពនិងភាពជាដៃគូ និងត្រូវបានគេមើលឃើញថាជាវិធីមួយរួមចំណែកដល់សន្តិភាព វឌ្ឍនភាព និងវិបុលភាពនៅក្នុងតំបន់អាស៊ីអាគ្នេយ៍នេះ។ ពួកលោក​បានដឹងយ៉ាង​ច្បាស់​ថាប្រទេសរបស់ពួកលោក​មានការទទួលខុសត្រូវដើម្បីធានាឱ្យ​មានសន្តិភាព និងស្ថិរភាពនៅក្នុងតំបន់មួយ ដើម្បីលើកកម្ពស់ការអភិវឌ្ឍសេដ្ឋកិច្ច ។ ហេតុនេះចំ​ណុច​សំ​ខាន់​បំ​ផុត​គឺកិច្ចសហប្រតិបត្តិការតំបន់ ប្រ​កប​ដោយ​​មិត្តភាព និងការយោគយល់គ្នាទៅវិញទៅមកជា​មួយ​ប្រទេសជិតខាង។
សេចក្តីប្រកាសទីក្រុងបាងកកមានអត្ថបទចំនួនប្រាំ។ អត្ថបទទី​មួយសម្រាប់ការបង្កើតអាស៊ាន អត្ថបទទី២ រៀប​រាប់ពីគោលបំណងរ​បស់អាស៊ាន។ អត្ថបទទី៣​​ បរិយាយអំ​ពី​ក្បាលម៉ា​ស៊ីន​អាស៊ានក្នុង​ការ​សម្រេចឱ្យ​បាននូវគ្រប់​គោលដៅរបស់ខ្លួន ដូចជាកិច្ចប្រជុំប្រចាំឆ្នាំនៃរដ្ឋមន្ដ្រីការបរទេស ការបង្កើតគណៈកម្មាធិការអចិន្ត្រៃយ៍មួយ គណៈកម្មាធិការជំ​នាញ​ និងគណៈកម្មាធិការអចិន្រ្តៃយ៍ជា​ច្រើន​ទៀត​ដូចជាលេខាធិការដ្ឋានថ្នាក់​ជាតិនៅក្នុងប្រទេសជាសមាជិកនីមួយៗ។ អត្ថបទទី៤ កំណត់ពីលក្ខណៈវិនិច្ឆ័យសមាជិកភាពរបស់អាស៊ាន ចំ​ណែក​ឯ​អត្ថបទទី៥​ ចែង​អំពីគោលការណ៍ជាមូលដ្ឋាន និងគោលបំណងរបស់​អាស៊ាន។

ឯកសារ ១៣ - កាលប្បវត្តិនៃព្រឹត្តិការណ៍សំខាន់ក្នុងប្រវត្តិសាស្រ្តអាស៊ាន
	កាល​បរិច្ឆេទ
	ព្រឹត្តិការណ៍

	១៩៦៧ សីហា 
	អាស៊ានត្រូវបានបង្កើតឡើងនៅក្នុងទីក្រុងបាងកកជាមួយសមាជិកស្ថាបនិកទាំងប្រាំ។ ចុះហត្ថលេខាលើសេចក្ដីប្រកាសទីក្រុងបាងកកចុះថ្ងៃទី៨ ខែសីហា ឆ្នាំ១៩៦៧។

	
១៩៧១
	សមាជិកអាស៊ានបានចុះហត្ថលេខាលើសេចក្តីថ្លែងការណ៍ស្តីពីតំបន់សន្តិភាពសេរីភាព និង    អព្យាក្រឹត្យ (ZOPFAN) ។ សេចក្តីប្រកាសនេះបានរំលឹកឡើងវិញពីការតាំងចិត្តរបស់អាស៊ានក្នុងការរក្សាអព្យាក្រឹតភាព និងមិនចូល​បក្ស​សម័្ពន្ធនៅក្នុងតំបន់អាស៊ីអាគ្នេយ៍ និងដើម្បីធានាឱ្យបាននូវសន្តិភាព ស្ថិរភាពនិងសន្តិសុខក្នុងតំបន់។

	
១៩៧៦ កុម្ភៈ
	កិច្ចប្រជុំកំពូលអាស៊ានលើកដំបូងនៅកោះបាលីប្រទេសឥណ្ឌូនេស៊ី។
អាស៊ានបានចេញសេចក្តីថ្លែងការណ៍ស្តីពីការព្រមព្រៀងរួបរួមគ្នា ឬ សេចក្តីប្រកាសកោះបាលី១. សន្ធិសញ្ញានៃមិត្តភាពនិងសហប្រតិបត្តិការនៅអាស៊ីអាគ្នេយ៍ (TAC) ក៏​ត្រូវបានចុះហត្ថលេខាផងដែរ។

	 ១៩៧៨ កញ្ញា
	កិច្ចប្រជុំរដ្ឋមន្រ្តីសហគមន៍សេដ្ឋកិច្ចអាស៊ានអឺរ៉ុបលើកដំបូងនៅទីក្រុងព្រុចសែល។

	១៩៨៤ មករា 
	ប៊្រុយណេដារូសាឡឹមចូលជាសមាជិក​អាស៊ាន។

	
១៩៩៤
	វេទិកាតំបន់អាស៊ានបានបង្កើតឡើង។ វេទិកាតំបន់អាស៊ានត្រូវបានផ្តោតទៅលើឯករាជ្យភាពសន្តិសុខនៅក្នុងតំបន់អាស៊ីប៉ាស៊ីហ្វិក។ អ្នកចូលរួមមានដូចជាបណ្តារដ្ឋជាសមាជិកអាស៊ាន ប្រទេសអូស្ត្រាលី កាណាដា ចិន សហភាពអឺរ៉ុប ឥណ្ឌា ជប៉ុន កូរ៉េខាងត្បូង កូរ៉េខាងជើង ម៉ុងហ្គោលី នូវែលហ្សេឡង់ ប៉ាគីស្ថាន ប៉ាពួញូហ្គីណេ សហព័ន្ធរុស្ស៊ី និងសហរដ្ឋអាមេរិក។

	១៩៩៥ កក្កដា 
	ប្រទេសវៀតណាមបានចូលជាសមា​ជិក​អាស៊ាន។

	ថ្ងៃទី១៥ ខែធ្នូ ឆ្នាំ១៩៩៥
	សមាជិកអាស៊ានបានចុះហត្ថលេខាលើសន្ធិសញ្ញាតំបន់អាស៊ីអាគ្នេយ៍គ្មានអាវុធនុយក្លេអ៊ែរ(SEANWFZ) ។

	១៩៩៧ កក្កដា 
	ឡាវ និងភូមាចូលជា​សមា​ជិក​អាស៊ាន។

	១៩៩៧ ធ្នូ 
	កិច្ចប្រជុំលើកដំបូងរបស់អាស៊ានបូកបីចូលរួមដោយសមាជិកអាស៊ាននិងមេដឹកនាំនៃប្រទេសចិន ជប៉ុននិងកូរ៉េខាងត្បូង។

	១៩៩៧ ធ្នូ
	កិច្ចប្រជុំកំពូលលើកដំបូងអាស៊ានចិននៅប្រទេសម៉ាឡេស៊ី។

	ថ្ងៃទី១៥ ខែធ្នូ ឆ្នាំ១៩៩៧
	អាស៊ានបានអនុម័តចក្ខុវិស័យអាស៊ាន ឆ្នាំ ២០២០ ឱ្យ​ទៅ​ជា​តំបន់សន្តិភាព ស្ថិរភាពរុងរឿង និងមាន​ភាពជិតស្និទ្ធជាមួយនឹងភាពជាដៃគូសកម្ម និងសហគមន៍គាំទ្រ។

	១៩៩៨
	កិច្ចប្រជុំកំពូលអាស៊ានលើកទី ៦ នៅទីក្រុងហាណូយ ដែល​បាន​អនុម័តផែនការសកម្មភាពទីក្រុងហាណូយដើម្បីអនុវត្តសេចក្តីប្រកាសពី​ចក្ខុវិស័យអាស៊ានឆ្នាំ ២០២០។

	១៩៩៩ មេសា 
	កម្ពុជាបានចូលជាសមា​ជិក​អាស៊ាន។

	ថ្ងៃទី៤ ខែវិច្ឆិកា ឆ្នាំ២០០២
	អាស៊ាននិងចិនចុះហត្ថលេខាលើសេចក្តីប្រកាសពី​ប្រតិបត្តិនៃភាគីនៅសមុទ្រចិនខាងត្បូង (DOC) ក្នុងកិច្ចខិតខំប្រឹងប្រែងដើម្បីស្វែងរកដំណោះស្រាយដោយសន្តិវិធីដល់បញ្ហាដែលទាក់ទងនឹងសមុទ្រចិនខាងត្បូង។

	ថ្ងៃទី៧ ខែតុលា ឆ្នាំ២០០៣
	អាស៊ានបានចេញសេចក្តីថ្លែងការណ៍ស្តីពីការព្រមព្រៀងរួបរួមគ្នាទី II (សេចក្តីប្រកាស កោះបាលី២) ដើម្បី​អនុវត្ដ​គោលបំណងនៃការបង្កើតសហគមន៍អាស៊ាន។

	២០០៥ ធ្នូ 
	កិច្ចប្រជុំដំបូងរបស់​អាស៊ានបូកប្រាំមួយ គឺ​ជាកិច្ចប្រជុំកំពូលអាស៊ីខាងកើតនៅទីក្រុងកូឡាឡាំពួរប្រទេសម៉ាឡេស៊ី។ អ្នកចូលរួមមាន​ទាំងសមាជិកអាស៊ាន និងប្រទេសចិន ជប៉ុន កូរ៉េខាងត្បូង ឥណ្ឌា អូស្រ្តាលី និងនូវែលសេឡង់។

	ថ្ងៃទី២០ ខែវិច្ឆិកា ឆ្នាំ២០០៧
	សមាជិកអាស៊ានចុះហត្ថលេខាលើធម្មនុញ្ញអាស៊ានដែលជាជំហានដំបូងឆ្ពោះទៅរកការបង្កើតតំបន់ពាណិជ្ជកម្មសេរីនៅត្រឹមឆ្នាំ ២០១៥ នេះ។ ធម្មនុញ្ញអាស៊ានបានចូលជាធរមាននៅថ្ងៃទី១៥ ខែធ្នូ ឆ្នាំ២០០៨។

	២០០៩ កុម្ភៈ 
	សមាជិកអាស៊ានអនុម័តផែនទីចង្អុលផ្លូវសម្រាប់សហគមន៍អាស៊ាន (២០០៩ - ២០១៥) ។

	២០០៩តុលា 
	អាស៊ានបានបង្កើតគណៈកម្មាធិការអន្តររដ្ឋាភិបាលអាស៊ានស្តីពីសិទ្ធិមនុស្ស (AICHR) ។

	ថ្ងៃទី៧ ខែវិចិ្ឆកា ឆ្នាំ២០១១
	អាស៊ានអនុម័តសេចក្តីប្រកាសកោះបាលីស្តីពីសហគមន៍អាស៊ាន (Bali Concord ៣) ។ នេះបានបញ្ជាក់ជាថ្មីនូវការប្តេជ្ញាចិត្តរបស់អាស៊ានក្នុងការកសាងទស្សនៈជាទូទៅនៅក្នុងការឆ្លើយតបទៅនឹងបញ្ហាជាសកល និងពង្រឹងតួនាទីរបស់ខ្លួននៅក្នុងអង្គ​ការ​អន្ដរជាតិដូចជាអង្គការសហប្រជាជាតិ )UN) អង្គការពាណិជ្ជកម្មពិភពលោក (WTO) និងកិច្ចសហប្រតិបត្តិការសេដ្ឋកិច្ចអាស៊ីប៉ាស៊ីហ្វិក )APEC) ដើម្បីធានាសន្តិភាព ស្ថិរភាពនិងការអភិវឌ្ឍក្នុងតំបន់។

	ថ្ងៃទី៣១ ខែធ្នូ​ ឆ្នាំ២០១៥
	សហគមន៍អាស៊ានត្រូវបានបង្កើតឡើងដោយមានសសរស្តម្ភសំខាន់ទាំងបី គឺសន្តិសុខនយោបាយ សេដ្ឋកិច្ច និង សង្គមវប្បធម៍ ។






លំហាត់ ៦ - សេចក្តីប្រកាសទីក្រុងបាងកកឆ្នាំ ១៩៦៧
ចូរ​អានសេចក្តីប្រកាសទីក្រុងបាងកកឆ្នាំ ១៩៦៧ នៅ​តាមក្រុមរបស់អ្នកហើយបំពេញតារាង​ក្រាហ្វិក។
សេចក្តីថ្លែងការណ៍អាស៊ាន (សេចក្តីប្រកាសក្រុងបាងកក) ទីក្រុងបាងកក ថ្ងៃទី៨ ខែសីហា ឆ្នាំ ១៩៦៧

រដ្ឋមន្រ្តីជាន់​ខ្ពស់ទទួលបន្ទុកកិច្ចការនយោបាយ​/រដ្ឋមន្រ្តីការបរទេសនៃប្រទេសឥណ្ឌូនេស៊ី ឧបនា​យករដ្ឋមន្រ្តីនៃប្រទេសម៉ាឡេស៊ី លេខាធិការក្រសួងការបរទេសនៃប្រទេសហ្វីលីពីន រដ្ឋមន្រ្តីការបរទេសនៃប្រទេសសឹង្ហបុរី និងរដ្ឋមន្រ្តីការបរទេសនៃប្រទេសថៃ ៖
ដោយ​យកចិត្ដទុក​ដាក់ ដល់ផលប្រយោជន៍ទៅវិញទៅមក និងបញ្ហារួម ក្នុងចំណោមប្រទេសក្នុងតំបន់អាស៊ីអាគ្នេយ៍ និងបានយល់​ឃើញ​ពី​តម្រូវការនៃការពង្រឹងបន្ថែមទៀតនូវចំ​ណង​សាមគ្គីភាពនិងកិច្ចសហប្រតិបត្តិការក្នុងតំបន់ដែលមានស្រាប់។
ដោយ​មានបំណង បង្កើតគ្រឹះរឹងមាំសម្រាប់សកម្មភាពទូទៅ ក្នុងការជំរុញកិច្ចសហប្រតិបត្តិការក្នុងតំបន់អាស៊ីអាគ្នេយ៍ក្នុងស្មារតីសមភាព និងភាពជាដៃគូ និងដើម្បីរួមចំណែកសន្តិភាព វឌ្ឍនភាព និងវិបុលភាពក្នុងតំបន់នេះ។
ដោយ​ដឹងច្បាស់ ថានៅក្នុងពិភពលោកការ​ពឹងអាស្រ័យគ្នាកាន់តែកើន​ខ្លាំងឡើង ឧត្តមគតិនៃការស្រឡាញ់សន្តិភាព សេរីភាព យុត្តិធម៌សង្គម និងសុខុមាលភាពសេដ្ឋកិច្ចត្រូវបានសំរេចល្អបំផុត ដោយបង្កើនការយល់ដឹងល្អ អ្នកជិតខាងល្អ និងកិច្ចសហប្រតិបត្តិការប្រកបដោយអត្ថន័យ ក្នុងចំណោមប្រទេសក្នុងតំបន់ដែលធ្លាប់​បាន​ចងភ្ជាប់គ្នាដោយទំនាក់ទំនងខាងប្រវត្តិសាស្រ្តនិងវប្បធម៌រួចទៅហើយ។
ដោយ​ពិចារណាឃើញ ថាបណ្តាប្រទេសនៃតំបន់អាស៊ីអាគ្នេយ៍មានការទទួលខុសត្រូវជា​ចម្បងសម្រាប់ការពង្រឹងស្ថិរភាពសេដ្ឋកិច្ច និងសង្គមក្នុង​តំបន់ និងធានាបានការអភិវឌ្ឍជាតិ និងការរីកចម្រើន សន្តិភាពនិងថាពួកគេបានតាំងចិត្ដដើម្បីធានាឱ្យ​បាននូវស្ថិរភាពនិងសុវត្ថិភាពរបស់ពួកគេពីការជ្រៀតជ្រែកពីខាងក្រៅ ដោយ​បញ្ហា ​ឬបំ​ណង​ណាមួយ ក្នុងគោលបំណងដើម្បីអភិរក្សអត្តសញ្ញាណជាតិរបស់ខ្លួនស្រប​តាម​គតិនិងសេចក្តីប្រាថ្នារបស់ប្រជាជនរបស់ខ្លួន។
ដោយ​អះអាងបញ្ជាក់ ថារាល់​មូលដ្ឋានទ័ពបរទេសទាំងអស់ ស្ថិត​នៅ​ជា​​បណ្តោះអាសន្ន ហើយអាច​នៅបាន​តែជាមួយនឹងការយល់ព្រមពី​ប្រ​ទេស​ពាក់ព័ន្ធ​ និងមិនត្រូវបានបម្រុងទុក ដើម្បីប្រើប្រាស់​ដោយផ្ទាល់ ឬដោយប្រយោល ដើម្បីធ្វើ​វិទ្ធង្ស​នា​ដល់​ឯករាជ្យភាពជាតិ និងសេរីភាពរបស់​រដ្ឋ​ជា​សមា​ជិក​ទាំង​អស់​នៅក្នុងតំបន់នេះ ឬប៉ះពាល់ដល់ដំណើរការនៃការអភិវឌ្ឍជាតិរបស់ពួកគេ។
សូមប្រកាស ៖
ទី​មួយ ការបង្កើតសមាគមសហប្រតិបត្តិការតំបន់មួយ សម្រាប់បណ្ដា​ប្រទេសក្នុងតំបន់អាស៊ីអាគ្នេយ៍ ដែល​ជាសមាគមប្រជាជាតិអាស៊ីអាគ្នេយ៍ (អាស៊ាន)។
ទីពីរ គោលបំណងរបស់សមាគមមាន​ដូច​ខាង​ក្រោម​ ៖
១. ដើម្បីបង្កើនល្បឿនកំណើនសេដ្ឋកិច្ច ឱ្យ​មានការរីកចម្រើន និងការអភិវឌ្ឍសង្គមវប្បធម៌នៅក្នុងតំបន់ តាមរយៈការខិតខំរួមគ្នាក្នុងស្មារតីសមភាព និងភាពជាដៃគូ ដើម្បីពង្រឹងមូលដ្ឋានគ្រឹះសម្រាប់សហគមន៍រុងរឿង និងសន្តិភាពនៃប្រជាជាតិអាស៊ីអាគ្នេយ៍ទាំង​នេះ។
២. ដើម្បីជំរុញឱ្យ​មានសន្តិភាព និងស្ថិរភាពក្នុងតំបន់តាមរយៈការគោរពដល់​ប្រ​ព័ន្ធ​យុត្ដិ​ធម៌ និងនីតិរដ្ឋនៅក្នុងទំនាក់ទំនងរវាង​ប្រទេសក្នុងតំបន់ ហើយប្រកាន់ខ្ជាប់នូវគោលការណ៍ក្នុង​ធម្មនុញ្ញរបស់​អង្គការសហប្រជាជាតិនេះ។
៣. ដើម្បីលើកកំពស់ការសហការយ៉ាងសកម្ម និងការជួយឧបត្ថម្ភគ្នាទៅវិញទៅមក ដើម្បី​ផល​ប្រ​យោជន៍​រួមនៅក្នុងវិស័យ​សេដ្ឋកិច្ច សង្គមវប្បធម៌​ បច្ចេកទេស វិទ្យាសាស្ត្រ និងរដ្ឋបាល។
៤. ដើម្បីផ្តល់ជំនួយដល់គ្នានៅក្នុងកម្ម​វិ​ធី​បណ្តុះបណ្តាល និងស្រាវជ្រាវក្នុងវិស័យអប់រំវិជ្ជាជីវៈ បច្ចេកទេសនិងរដ្ឋបាល។
៥. ដើម្បីសហការឱ្យ​កាន់តែមានប្រសិទ្ធិភាព ក្នុង​ការប្រើប្រាស់វិស័យកសិកម្ម និងឧស្សាហកម្មរបស់ខ្លួន រួម​ទាំង​ការពង្រីកពាណិជ្ជកម្ម ដោយរួមបញ្ចូលទាំងការសិក្សាអំពីបញ្ហានៃការធ្វើពាណិជ្ជកម្មទំនិញអន្តរជាតិ ដែលត្រូវ​ធ្វើឱ្យ​ប្រសើរឡើងនូវ​សម្ភារៈដឹកជញ្ជូន និងប្រ​ព័ន្ធ​គម​នា​គមន៍ ​ដើម្បី​បង្កើន​កម្រិត​ជី​វភាពរបស់​ប្រ​ជា​ពល​រដ្ឋ។
៦. ដើម្បីជំរុញការសិក្សាតំបន់អាស៊ីអាគ្នេយ៍។
៧. ដើម្បីរក្សាបាននូវកិច្ចសហប្រតិបត្តិការយ៉ាងជិតស្និទ្ធ​ និងមានផលប្រយោជន៍ជាមួយអង្គការតំបន់ និងអន្តរជាតិដែលមានស្រាប់ ដែល​មាន​គោលបំណងស្រដៀងគ្នា និងស្វែងរកគ្រប់​មធ្យោបាយ​ ដើម្បី​ឱ្យ​កិច្ចសហប្រតិបត្តិការ​កាន់តែមាន​ភាពជិតស្និទ្ធគ្នាខ្លាំង​ឡើង​ថែម​ទៀត។
ទីបី ដើម្បីអនុវត្តគោលបំណងទាំងនេះ ត្រូវបង្កើតក្បាលម៉ាស៊ីនដូចខាងក្រោម ៖
 (ក) រៀប​ចំ​កិច្ចប្រជុំប្រចាំឆ្នាំនៃរដ្ឋមន្រ្តីការបរទេស ដែលត្រូវមាន​ការ​ប្ដូរ​វេន ហើយ​ជាកិច្ចប្រជុំថ្នាក់រដ្ឋមន្ត្រីអាស៊ាន។ ការ​កោះប្រជុំពិសេសនៃរដ្ឋមន្ត្រីការបរទេសអាចធ្វើ​ឡើង​បើ​មាន​ករណីចាំបាច់។
(ខ) គណៈកម្មាធិការអចិន្ត្រៃយ៍ ក្រោមអធិបតីភាព​របស់រដ្ឋមន្រ្តីក្រសួងការបរទេសនៃប្រទេសជាម្ចាស់ផ្ទះឬតំណាងរបស់លោក និងមានជាសមាជិករបស់ខ្លួន ដែលជា​ឯកអគ្គរដ្ឋទូតមានការទទួលស្គាល់ពី​បណ្តាប្រទេសសមាជិកដទៃទៀត ដើម្បីអនុវត្តការងាររបស់សមាគមនៅក្នុងកិច្ចប្រជុំរដ្ឋមន្ត្រីការបរទេស។
(គ) គណៈកម្មាធិការពិសេស និង​គណៈ​កម្មា​ធិការ​អចិន្ត្រៃយ៍នៃអ្នកឯកទេស និងមន្រ្តីជំ​នាញ។
(ឃ) លេខាធិការដ្ឋានជាតិក្នុងប្រទេសសមាជិកដើម្បីអនុវត្តការងាររបស់សមាគមក្នុងនាមនៃប្រទេសនោះនិងដើម្បីរៀប​ចំ​កិច្ចប្រជុំប្រចាំឆ្នាំ ឬ​កិច្ចប្រជុំពិសេស​របស់​រដ្ឋមន្ត្រីការបរទេស គណៈកម្មាធិការអចិន្ត្រៃយ៍និងគណៈកម្មាធិការផ្សេងទៀត អាចត្រូវបានបង្កើតឡើងសម្រាប់​ការងារ​ទាំង​នេះ។
ទីបួន សមាគមបើកចំហសម្រាប់ការចូលរួមពី​គ្រប់រដ្ឋនៅក្នុងតំបន់អាស៊ីអាគ្នេយ៍ ដែល​មាន​គោលបំណងនិង​គោលការណ៍ដូច​គ្នា។
ទីប្រាំ សមាគមតំណាងឱ្យឆន្ទៈរួមរបស់ប្រជាជាតិអាស៊ីអាគ្នេយ៍ ដោយ​រួប​រួមគ្នានៅក្នុងមិត្តភាពនិងសហប្រតិបត្តិការ តាមរយៈកិច្ចខិតខំប្រឹងប្រែងរួមគ្នា និងការ​លះ​បង់​ដើម្បី​ប្រជាជនរបស់ខ្លួន និងដើម្បី​ សន្តិភាព សេរីភាព និងវិបុលភាពដល់​កូនចៅជំ​នាន់​ក្រោយ។

ធ្វើនៅទីក្រុងបាងកកនៅថ្ងៃទីប្រាំបីនៃខែសីហាក្នុងឆ្នាំមួយពាន់ប្រាំបួនរយហុកសិបប្រាំពីរ។

ប្រ​ភព ៖ ASEAN. ១៩៦៧. The ASEAN Declaration (Bangkok Declaration), http://www.asean.org/the-asean-declaration-bangkok-declaration-bangkok-៨-august-១៩៦៧/

លំហាត់ ៧ - តារាង​ក្រាហ្វិកលំ​ហាត់លើ​សេច​ក្ដី​ប្រ​កាស​ទី​ក្រុង​បាង​កកអាស៊ាន ៖ អំ​ណានពី​សេចក្ដី​ប្រ​កាស​ទី​ក្រុង​បាង​កក
តើអ្វីទៅជាគោលបំណងរបស់អាស៊ាន?
(ចូរអានអត្ថបទទី ២)
១. 

២.
 
៣.
 
៤.

 
៥.


៦.


៧. 
តើអាស៊ានសង្ឃឹមថានឹងសម្រេចបាននូវគោលដៅទាំងនេះដោយរបៀបណា? (ចូរអានអត្ថបទទី ២)
១. 

២.
 
៣.
 
៤.


៥.


៦.
តើមាន​វេទិកាអ្វី​ខ្លះ​ដែលសមាគមអាស៊ានមានគម្រោងប្រើដើម្បីសម្រេចបាននូវគោលបំណងរបស់ខ្លួន? (ចូរអានអត្ថបទទី ៣)

១. 
២.
៣.
៤.
ក្នុងក្រុម សូមអានសេចក្តីប្រកាសទីក្រុងបាងកកឆ្នាំ ១៩៦៧។ ពិភាក្សាគ្នាអំពីចម្លើយរបស់អ្នកចំពោះសំណួរខាងក្រោមនេះ​៖ ត្រូវសរសេរចម្លើយដោយប្រើប្រាស់ពាក្យពេជន៍ខ្លួនឯង ដោយមិនត្រូវចម្លងចេញពីអត្របទឡើយ

លំហាត់​ ៨ – ធម្មនុញ្ញអាស៊ាន (ជំពូក ១ មាត្រា ១)
ចូរ​អានសម្រង់អត្ថបទ​ពីធម្មនុញ្ញអាស៊ានខាងក្រោមដោយយក​ចិត្ដ​ទុក​ដាក់ 
ជំពូក I
គោល​បំ​ណង និង​គោល​ការណ៍

មាត្រា ១
គោល​ការណ៍

គោលបំណងរបស់អាស៊ានគឺ ៖
១. ដើម្បីរក្សានិងបង្កើននូវសន្តិភាព សន្តិសុខ និងស្ថិរភាព ព្រម​ទាំង​ពង្រឹងគុណតម្លៃសន្តិភាពក្នុងតំបន់។
២. ដើម្បីពង្រឹងភាពធន់ក្នុងតំបន់ ដោយការលើកកម្ពស់ផ្នែកនយោបាយ សន្តិសុខ កិច្ចសហប្រតិបត្តិការសេដ្ឋកិច្ច និងសង្គមវប្បធម៌ ។
៣. ដើម្បីអភិរក្សតំបន់អាស៊ីអាគ្នេយ៍ជាតំបន់គ្មានអាវុធនុយក្លេអ៊ែរ និងគ្មានអាវុធប្រល័យផ្សេងៗទៀត។
៤. ដើម្បីធានាថាប្រជាជន និងរដ្ឋជាសមាជិករបស់អាស៊ានរស់នៅក្នុងសន្តិភាពជាមួយពិភពលោក នៅក្នុងបរិយាកាសលទ្ធិប្រជាធិបតេយ្យ និងចុះសម្រុងគ្នា។
៥. ដើម្បីបង្កើតទីផ្សារតែមួយ និងជាមូលដ្ឋានផលិតកម្មមួយដែលមានស្ថិរភាព វិបុល​ភាព មានភាពប្រកួតប្រជែងខ្ពស់ និងការសម្រួលសេដ្ឋកិច្ចដ៏​មានប្រសិទ្ធិភាពសម្រាប់ពាណិជ្ជកម្ម និងការវិនិយោគ ដែលមានលំហូរដោយសេរីនូវ​ទំនិញ សេវាកម្ម និងការវិនិយោគ រួម​ទាំងចលនាសម្របសម្រួលអ្នក​ធ្វើ​អាជីវកម្ម ដែលមានជំនាញវិជ្ជាជីវៈ អ្នក​មាន​ទេពកោសល្យ កម្លាំង​ពល​កម្ម​ និងលំហូរនៃដើមទុន។
៦. ដើម្បីកាត់បន្ថយភាពក្រីក្រ និងបង្រួមគម្លាតអភិវឌ្ឍន៍នៅក្នុងអាស៊ាន តាមរយៈជំនួយនិងកិច្ចសហប្រតិបត្តិការគ្នាទៅវិញទៅមក។
៧. ដើម្បីពង្រឹងលទ្ធិប្រជាធិបតេយ្យ លើកកម្ពស់អភិបាលកិច្ចល្អ នីតិរដ្ឋ ព្រម​ទាំង​ដើម្បីលើកកម្ពស់ និង​ការពារសិទ្ធិមនុស្ស សេរីភាពជាមូលដ្ឋាន ដែល​ជា​ការ​ទទួលខុសត្រូវរបស់រដ្ឋជាសមាជិកអាស៊ាន។
៨. ដើម្បីឆ្លើយតបប្រកបដោយប្រសិទ្ធភាពស្របតាមគោលការណ៍នៃសន្តិសុខគ្រប់ជ្រុងជ្រោយ ដើម្បីទប់​ស្កាត់​ការ​គំរាមកំហែងគ្រប់ទម្រង់នៃឧក្រិដ្ឋកម្មឆ្លងដែន និងបញ្ហាប្រឈមឆ្លងដែនផ្សេង​ៗទៀត។
៩. ដើម្បីលើកកម្ពស់ការអភិវឌ្ឍប្រកបដោយនិរន្តរភាព និង​ដើម្បីធានាការការពារបរិស្ថានក្នុង​តំបន់ ការពារនិរន្តរភាពនៃធនធានធម្មជាតិរបស់ខ្លួន ការអភិរក្សបេតិកភណ្ឌវប្បធម៌របស់ខ្លួន និងលើកកម្ពស់​​គុណភាពជីវិតនៃប្រ​ជា​ពល​រដ្ឋ​របស់ខ្លួន។​
១០. ដើម្បីអភិវឌ្ឍធនធានមនុស្សតាមរយៈកិច្ចសហប្រតិបត្តិការឱ្យ​កាន់តែជិតស្និទ្ធក្នុងវិស័យ​អប់រំ និងការរៀនសូត្រពេញ​មួយ​ជីវិត និង​នៅក្នុងវិស័យ​វិទ្យាសាស្ដ្រ បច្ចេកវិទ្យាសម្រាប់ការផ្តល់សិទ្ធិអំណាចដល់ប្រជាជនអាស៊ាន និងដើម្បីការពង្រឹងសហគមន៍អាស៊ាន។
១១. ដើម្បីបង្កើនសុខុមាលភាព​ និងជីវភាពរស់នៅរបស់ប្រជាជនអាស៊ាន ដោយការផ្តល់ឱ្យ​ពួកគេនូវ​លទ្ធភាពទទួលបានឱកាសសម្រាប់ការអភិវឌ្ឍមនុស្ស សុខុមាលភាពសង្គម និងយុត្តិធម៌។
១២. ដើម្បីពង្រឹងកិច្ចសហប្រតិបត្តិការក្នុងការកសាងមួយដែលមានសុវត្ថិភាព និងក្នុង​សង្គម​មួយ​ដែល​គ្មាន​គ្រឿង​ញៀន​សម្រាប់​ប្រជាជនអាស៊ាន។​
១៣. ដើម្បីលើកកម្ពស់ការតម្រង់ទិសប្រជាជនអាស៊ានដែលក្នុងនោះគ្រប់ផ្នែកទាំងអស់នៃសង្គមត្រូវបានលើកទឹកចិត្តឱ្យ​ចូលរួម និងទទួលផលប្រយោជន៍ពីដំណើរការសមាហរណកម្មអាស៊ាន និងការកសាងសហគមន៍។
១៤. ដើម្បីលើក​ស្ទួយអត្តសញ្ញាណ​អាស៊ាន តាមរយៈការលើកកំពស់ការយល់ដឹងឱ្យ​កាន់តែច្រើន និង​ការលើកតម្កើងនានា​ភាពនៃវប្បធម៌​ និងបេតិកភណ្ឌក្នុង​តំបន់។
១៥. ដើម្បីរក្សាចំ​ណុច​កណ្តាល និងសកម្មភាព​តួនាទីរបស់អាស៊ានជាកម្លាំងសំខាន់នៃការដឹក​នាំ​នៅក្នុងទំនាក់ទំនងរបស់ខ្លួន និងកិច្ចសហប្រតិបត្តិការជាមួយដៃគូពី​ក្រៅតំបន់ ដែល​ត្រូវ​មាន​ការ​បើកចំហ ប្រ​កប​ដោយ​តម្លាភាព និងបរិយា​បន្ន​។ 
ប្រភព ៖ ASEAN, “ASEAN. ២00៧. Charter”, of the Association of Southeast Asian Nations. http://asean.org/asean/asean-charter/.

យោងទៅលើគោលបំណងរបស់​អាស៊ានដែលមានចែងនៅក្នុងសេចក្តីប្រកាសទីក្រុងបាងកកនា​ឆ្នាំ ១៩៦៧ (អត្ថបទ​ទី ២) ចូរ​ពិភាក្សាអំពីបញ្ហា​ខាង​ក្រោម ៖​

១. តើគោលដៅ និងគោលបំណងនៃអាស៊ាន ដូចមានបង្ហាញនៅក្នុងសេចក្ដីប្រកាសទីក្រុងបាងកកជាអ្វី និងមានភាពស្រដៀងគ្នាទៅនឹងធម្មនុញ្ញអាស៊ានដូចម្ដេចខ្លះ?
២. តើខុសគ្នាដូច​ម្ដេច​ខ្លះ​?
៣. ហេតុអ្វីបានជាអ្នកគិតថាស្រដៀងគ្នា? ហេតុអ្វីអ្នកគិតថាខុសគ្នា?
កត់ត្រាចម្លើយរបស់អ្នកដាក់ក្នុងតារាងក្រាហ្វិក​។


លំហាត់ ៩ - តារាង​ក្រាហ្វិកលំ​ហាត់ស្ដី​ពី​ធម្ម​នុញ្ញអាស៊ានអាស៊ាន ៖ អំ​ណានពី​ធម្ម​នុញ្ញ​អា​ស៊ាន
ក្នុងក្រុមរបស់អ្នក ចូរ​អានធម្មនុញ្ញអាស៊ានឆ្នាំ ២០០៧ ដោយយកចិត្ដទុកដាក់ និងពិភាក្សាគ្នាអំពីចម្លើយចំពោះសំណួរខាងក្រោមនេះ​៖
តើធម្មនុញ្ញអាស៊ានមាន​គោលបំណងអ្វី​ខ្លះ?











តើមាន​ភាព​ដូច​គ្នា​ទៅ​នឹងសេចក្តីប្រកាសទីក្រុងបាងកក ដូច​ម្ដេច​ខ្លះ​? 

















តើមាន​ភាព​ខុស​​គ្នា​ទៅ​នឹងសេចក្តីប្រកាសទីក្រុងបាងកក ដូច​ម្ដេច​ខ្លះ​? 

